
सिटीजन रिपोर्टर
अब आप भी बन सकते हैं समर 
एक्सप्रेस के सिटीजन रिर्पोटर। 
अपने इलाके की कोई भी 
समस्या, आयोजन, जानकारी 
या खबर हमें भेजें। आपके 
नाम के साथ प्रकाशित की 
जाएगी। अपनी खबर इस फोन 
नंबर 8699221114 या ईमेल  
infosummerexpress@
gmail.com पर भेजें।

न्यूज ब्रीफ

वृंदावन|   वृंदावन से एक बेहद 
दुखद खबर सामने आई है। मशहूर 
संत प्रेमानंद जी महाराज के शिष्य 
दीपक कुमार उर्फ रसिक दुलारी 
ने शुक्रवार को कथित तौर पर 
आत्महत्या कर ली। जानकारी के 
मुताबिक, दीपक वृंदावन में आश्रम 
के पीछे स्थित एक सोसाइटी की 
चौथी मंजिल से नीचे गिर गए। 
हादसे के तुरंत बाद उन्हें सर्वोदय 
अस्पताल ले जाया गया, लेकिन 
इलाज के दौरान उन्होंने अंतिम 
सांस ली। मूल रूप से मध्य प्रदेश 
के जबलपुर के रहने वाले दीपक 
पिछले करीब डेढ़ साल से वृंदावन 
में रह रहे थे। बताया गया है कि 
फरवरी 2025 में ही उन्होंने संत 
प्रेमानंद महाराज से दीक्षा ली थी। 
सूचना मिलते ही मौके पर पहुंची 
पुलिस ने शव को कब्जे में लेकर 
पोस्टमार्टम के लिए भेज दिया।

श्रीनगर|   थल सेनाध्यक्ष जनरल 
धीरज सेठ ने कश्मीर घाटी में 
चिनार कॉर्प्स के अंतर्गत आने 
वाले राष्ट्रीय राइफल्स के सेक्टर 
मुख्यालय का अहम दौरा किया। 
इस दौरान उन्होंने आतंकवाद 
विरोधी अभियानों के लिए सेना 
की ऑपरेशनल तैयारियों की गहन 
समीक्षा की। सेना के अतिरिक्त लोक 
सूचना महानिदेशालय के अनुसार, 
सेनाध्यक्ष को मौजूदा सुरक्षा स्थिति, 
संभावित आतंकी खतरों और उनसे 
निपटने के लिए उठाए गए कड़े 
कदमों की विस्तृत जानकारी दी 
गई। राष्ट्रीय राइफल्स जम्मू-कश्मीर 
में तैनात एक विशेष आतंकवाद-
रोधी बल है, जो घाटी की सुरक्षा 
व्यवस्था को मजबूती से संभालता 
है। जनरल सेठ ने जवानों के अदम्य 
साहस, प्रतिबद्धता और उच्च स्तरीय 
प्रोफेशनलिज्म की सराहना की।

चंडीगढ़|   हरियाणा सरकार ने राज्य 
में एक बार फिर प्रशासनिक स्तर पर 
बदलाव करते हुए तीन आईएएस 
अधिकारियों के तबादले और नई 
नियुक्तियों के आदेश जारी किए हैं। 
इस नए फेरबदल के तहत, केंद्र में 
प्रतिनियुक्ति से वापस लौटे वरिष्ठ 
आईएएस अधिकारी निखिल गजराज 
को एक अहम जिम्मेदारी सौंपते हुए 
परिवहन विभाग में महानिदेशक 
(डीजी) नियुक्त किया गया है। 
उनके अलावा, आईएएस अजय 
कुमार को मुख्यमंत्री के डीपीएस-
2 की उनकी मौजूदा जिम्मेदारी के 
साथ-साथ हरियाणा शहरी विकास 
प्राधिकरण के मुख्य प्रशासक का 
अतिरिक्त कार्यभार भी सौंपा गया 
है। वहीं, आईएएस मुकुल कुमार 
को उनके वर्तमान कार्यभार के साथ 
सामाजिक न्याय विभाग के निदेशक 
का अतिरिक्त प्रभार दिया गया है।

प्रेमानंद महाराज के 
शिष्य ने की आत्महत्या

सेनाध्यक्ष ने राष्ट्रीय राइफल्स 
मुख्यालय का किया दौरा

हरियाणा में आईएएस 
अधिकारियों के तबादले

एएसआई पर फायरिंग का आरोपी 
करनबीर पुलिस एंकाऊंटर में ढेर

बैंक ग्राहकों के लिए अलर्ट: कल स े
30 सितंबर तक बैंकों में रहेगी हड़ताल

6 पिस्तौलों और 3.35 किलो हेरोइन 
के साथ किया इंस्पेक्टर गिरफ्तार

डॉ. मनमोहन सिंह की जयंती पर प्रधानमंत्री 
मोदी समेत दिग्गज नेताओं ने दी श्रद्धांजलि

पंजाब में नशा मुक्त पंजाब अभियान 
में शामिल हुए सीएम पुष्कर धामी

आज रविवार बैंक रहेंगे खुले
समर न्यूज | चंडीगढ़

देशभर के बैंक ग्राहकों के लिए एक 
बेहद जरूरी खबर है। अगर आपको 
बैंक से जुड़ा कोई भी महत्वपूर्ण 
काम है, तो उसे जल्द से जल्द 
निपटा लें। यूनाइटेड फोरम ऑफ 
बैंक यूनियंस के आह्वान पर 28, 29 
और 30 सितंबर को देशभर में बैंक 
कर्मचारियों और अधिकारियों की 
तीन दिवसीय हड़ताल प्रस्तावित है। 
इसके चलते लगातार तीन दिन बैंक 
शाखाओं में नियमित कामकाज पूरी 
तरह से प्रभावित रहने की आशंका 
है।
हालांकि, ग्राहकों की सुविधा और 
हड़ताल से पहले जरूरी कामकाज 
निपटाने के लिए एक विशेष व्यवस्था 
की गई है। वित्त मंत्रालय और 
भारतीय रिजर्व बैंक (आरबीआई) 

के निर्देशानुसार, 27 सितंबर यानी 
रविवार को सार्वजनिक क्षेत्र के बैंक 
और क्षेत्रीय ग्रामीण बैंक सामान्य 
रूप से खुले रहेंगे। 
बैंक अधिकारियों ने ग्राहकों से अपील 
की है कि वे इस रविवार का लाभ 
उठाएं और 25 सितंबर या रविवार 
तक हड़ताल शुरू होने से पहले ही 
चेक जमा करने, नकदी निकालने या 
अन्य दस्तावेजी काम पूरे कर लें। 
इस तीन दिवसीय हड़ताल के दौरान 
बैंक शाखाओं में नकद लेन-देन, 
चेक क्लीयरेंस और शाखा आधारित 
अन्य सेवाएं बाधित हो सकती हैं। 
राहत की बात यह है कि इस दौरान 
एटीएम, यूपीआई , मोबाइल बैंकिंग 
और इंटरनेट बैंकिंग जैसी डिजिटल 
सेवाएं सुचारू रूप से काम करती 
रहेंगी। बैंक प्रबंधन एटीएम में पर्याप्त 
नकदी सुनिश्चित करने का प्रयास 
भी करेगा।

समर न्यूज | फिरोजपुर

फिरोजपुर पुलिस ने काउंटर 
इंटेलिजेंस में तैनात रह चुके इंस्पेक्टर 
बलदेव सिंह को कथित तौर पर 
नशीले पदार्थ और अवैध हथियार 
रखने के आरोप में गिरफ्तार किया 
है। पुलिस के अनुसार, आरोपी के 
कब्जे से 3 किलो 350 ग्राम हेरोइन, 
छह पिस्तौल, चार मैगजीन और 17 
जिंदा कारतूस बरामद किए गए हैं। 
पुलिस ने एक ऑडी कार और छह 
मोबाइल फोन भी जब्त किए हैं।
पुलिस के मुताबिक, घल्ल खुर्द 
थाना प्रभारी को सूचना मिली थी कि 
बलदेव सिंह अपनी ऑडी कार में 
नशीला पदार्थ और हथियार लेकर 
जा रहा है। सूचना के आधार पर 

पुलिस टीम ने नाकाबंदी कर संदिग्ध 
वाहन को रोक लिया। तलाशी 
के दौरान पुलिस को हेरोइन और 
हथियार बरामद हुए, जिसके बाद 
इंस्पेक्टर को गिरफ्तार कर लिया 
गया। पुलिस ने इस संबंध में थाना 
घल्ल खुर्द में एफआईआर दर्ज 
की है। मामला एनडीपीएस एक्ट 
की धारा 21 तथा आर्म्स एक्ट की 
धाराओं 25 और 27 के तहत दर्ज 
किया गया है। पुलिस अब बरामद 
नशीले पदार्थ और हथियारों के 
स्रोत का पता लगाने में जुटी है। 
जांच अधिकारियों द्वारा यह भी पता 
लगाया जा रहा है कि आरोपी के पास 
ये सामान कहां से आया और क्या 
इसके पीछे किसी अन्य व्यक्ति या 
नेटवर्क की भूमिका है। 

एजेंसी | नई दिल्ली

पूर्व प्रधानमंत्री डॉ. मनमोहन सिंह 
की जयंती पर प्रधानमंत्री नरेन्द्र मोदी, 
लोकसभा अध्यक्ष ओम बिरला, रक्षा 
मंत्री राजनाथ सिंह, कांग्रेस अध्यक्ष 
मल्लिकार्जुन खरगे और कांग्रेस 

महासचिव प्रियंका गांधी वाड्रा सहित 
विभिन्न नेताओं ने उन्हें याद करते हुए 
श्रद्धांजलि अर्पित की। डॉ. मनमोहन 
सिंह का जन्म 26 सितंबर 1932 
को हुआ था। प्रधानमंत्री नरेन्द्र मोदी 
ने सोशल मीडिया मंच ‘एक्स’ पर 
डॉ. मनमोहन सिंह को याद करते हुए 
उनके लंबे सार्वजनिक जीवन और 
देश के प्रति योगदान का उल्लेख 
किया। उन्होंने कहा कि डॉ. सिंह 
ने अपने सार्वजनिक जीवन में 
पूरी निष्ठा के साथ राष्ट्र की सेवा 
की और उनके योगदान को हमेशा 
स्मरण किया जाएगा। लोकसभा 
अध्यक्ष ओम बिरला ने भी पूर्व 
प्रधानमंत्री को श्रद्धांजलि देते हुए 
उनके लंबे सार्वजनिक जीवन और 
नेतृत्व को याद किया। उन्होंने कहा 

कि देश के सार्वजनिक जीवन में डॉ. 
मनमोहन सिंह की भूमिका महत्वपूर्ण 
रही। रक्षा मंत्री राजनाथ सिंह ने डॉ. 
सिंह के सार्वजनिक जीवन तथा 
देश की प्रगति में उनके योगदान को 
स्मरण किया। उन्होंने पूर्व प्रधानमंत्री 
को श्रद्धांजलि अर्पित करते हुए 
उनके योगदान को याद किया। 
कांग्रेस अध्यक्ष मल्लिकार्जुन खरगे 
ने डॉ. मनमोहन सिंह के व्यक्तित्व 
और सार्वजनिक जीवन का उल्लेख 
करते हुए कहा कि उनकी विनम्रता, 
ईमानदारी और विवेकशीलता उनकी 
पहचान रही। खरगे के अनुसार, डॉ. 
सिंह ने शालीनता और संवेदनशीलता 
के साथ देश का नेतृत्व किया तथा 
विकास और कमजोर वर्गों के 
कल्याण को प्राथमिकता दी।

ड्रोन से गिराई 2 एके 47 राइफल 
और 10 किलो हेरोइन जब्त
समर न्यूज | अमृतसर

आईएसआई के इशारे पर सीमा 
पार से हथियारों और नशे की खेप 
भेजी गई थी। पुलिस ने इस मामले 
में एक दंपति समेत तीन तस्करों 
को रंगे हाथों गिरफ्तार किया है। 
पंजाब के अमृतसर में सीमावर्ती पुलिस 
ने पाकिस्तान की एक खतरनाक 
साजिश को नाकाम कर दिया है। गुप्त 
सूचना के आधार पर कार्रवाई करते 
हुए पुलिस ने ड्रोन के जरिए गिराए 
गए स्वचालित हथियारों और भारी 
मात्रा में नशीले पदार्थों की खेप के 
साथ तीन तस्करों को धर दबोचा। 
पकड़े गए आरोपियों में एक दंपति 
(कमलजीत कौर और उनके पति 
संदीप सिंह) तथा बिक्रमजीत सिंह 

शामिल हैं, जो पिछले चार सालों 
से इस काले कारोबार में सक्रिय थे। 
पुलिस ने इनके पास से 1 एके-47 
राइफल, 1 एके-56 राइफल, 3 
मैगजीन, 12 कारतूस और 10 किलो 
से अधिक हेरोइन बरामद की है। 
इसके अलावा 4 मोबाइल फोन भी 
जब्त किए गए हैं जिनका इस्तेमाल 
सीमा पार संपर्क के लिए होता था। 
प्राथमिक जांच में सामने आया है कि 
यह पूरा नेटवर्क जेल में बंद तस्कर 
'दीपक' से जुड़ा हुआ है। पुलिस का 
मानना है कि ये घातक हथियार राज्य में 
किसी बड़ी वारदात या टारगेट किलिंग 
को अंजाम देने की नीयत से मंगवाए 
गए थे। पुलिस अब इस नेटवर्क से 
जुड़े अन्य 12 सदस्यों की तलाश में 
लगातार छापेमारी कर रही है।

समर न्यूज | अमृतसर

अमृतसर में एएसआई जसवंत सिंह 
पर फायरिंग के मामले में फरार चल 
रहे 19 वर्षीय आरोपी करणबीर 
सिंह उर्फ नंदी को शनिवार को 
अमृतसर ग्रामीण पुलिस ने मुठभेड़ 
में मार गिराया। 
पुलिस के अनुसार, करणबीर कुछ 
दिन पहले ही पुलिस हिरासत से 
फरार हुआ था और उसकी तलाश 
में टीमें लगातार छापेमारी कर रही 
थीं। शनिवार को कंडोवालिया 
इलाके में पुलिस टीम ने उसे घेर 
लिया। 
पुलिस का दावा है कि आरोपी 
ने आत्मसमर्पण करने के बजाय 
फायरिंग शुरू कर दी, जिसके बाद 
जवाबी कार्रवाई की गई। बॉर्डर रेंज 
के आईजी गुरप्रीत सिंह भुल्लर के 
अनुसार, थाना झंडेर के एसएचओ 
को सूचना मिली थी कि करणबीर 
सिंह इलाके में मौजूद है और किसी 
वारदात की तैयारी कर रहा है। 
सूचना के आधार पर थाना झंडेर 
और सीआईए स्टाफ की संयुक्त 

टीमों ने उसकी तलाश शुरू की। 
पुलिस के मुताबिक, ड्रेन के पास 
मोटरसाइकिल पर पहुंचे करणबीर 
को रुकने का इशारा किया गया। 
आरोप है कि उसने पुलिस टीम 
पर पांच गोलियां चलाईं। जवाबी 
कार्रवाई में भी पुलिस ने पांच राउंड 
फायर किए। 
मुठभेड़ के दौरान हेड कांस्टेबल 
अमृतपाल सिंह के पैर में गोली 
लगी, जबकि हेड कांस्टेबल 
मनदीप सिंह को भी गोली लगी, 

लेकिन बुलेटप्रूफ जैकेट के कारण 
उन्हें गंभीर चोट नहीं आई।
पुलिस के अनुसार, जवाबी 
फायरिंग में करणबीर के पैर 
और सीने में गोली लगी। उसे 
तत्काल सरकारी वाहन से सिविल 
अस्पताल अजनाला ले जाया गया, 
जहां इलाज के दौरान उसकी मौत 
हो गई। पुलिस ने मौके से एक 
ग्लॉक 9 एमएम पिस्तौल, एक .30 
बोर पिस्तौल और मोटरसाइकिल 
बरामद करने की बात कही है।

समर न्यूज | मुकेरियां

उत्तराखंड के मुख्यमंत्री पुष्कर सिंह 
धामी शनिवार को भारतीय जनता 
पार्टी की ओर से चलाए जा रहे ‘नशा 
मुक्त पंजाब’ अभियान में शामिल 
हुए। उन्होंने मुकेरियां में भाजपा की 
नशा मुक्ति यात्रा के दौरान रोड शो 
किया और लोगों से नशे के खिलाफ 
अभियान को जनभागीदारी से आगे 
बढ़ाने की अपील की। इस दौरान 
उन्होंने पंजाब की आम आदमी पार्टी 
सरकार पर भी नशे की समस्या को 
लेकर निशाना साधा।
धामी ने कहा कि पंजाब में नशे की 
समस्या केवल किसी एक व्यक्ति 
या परिवार तक सीमित नहीं है, 
बल्कि इसका असर समाज और 
आने वाली पीढ़ियों पर भी पड़ता है। 
उन्होंने युवाओं से नशे से दूर रहने 
और अपनी ऊर्जा को सकारात्मक 
गतिविधियों तथा राष्ट्र निर्माण में 
लगाने का आह्वान किया। उनके 
मुताबिक नशे के खिलाफ लड़ाई को 
केवल सरकारी कार्रवाई तक सीमित 
रखने के बजाय समाज के सभी वर्गों 
को इसमें भागीदार बनाना जरूरी है।
भाजपा की ओर से चलाया जा रहा 
यह अभियान पंजाब के सभी 117 

विधानसभा क्षेत्रों तक पहुंचाने की 
योजना के तहत आगे बढ़ाया जा 
रहा है। पार्टी ने 18 सितंबर को 
पठानकोट से राज्यव्यापी ‘नशा मुक्त 
पंजाब यात्रा’ की शुरुआत की थी। 
भाजपा के अनुसार, यात्रा का उद्देश्य 
नशे के अलावा कानून-व्यवस्था 
और भ्रष्टाचार जैसे मुद्दों को भी 
जनता के बीच उठाना है।
मुकेरियां में रोड शो के दौरान धामी 
ने लोगों से नशे के खिलाफ सामूहिक 
प्रयास करने की अपील की। उन्होंने 
कहा कि परिवारों को नशे से होने 
वाले सामाजिक और आर्थिक 
नुकसान का सामना करना पड़ता है 
और इसका असर बच्चों के भविष्य 
पर भी पड़ता है। 
उन्होंने युवाओं को शिक्षा, रोजगार, 
खेल और अन्य सकारात्मक 
गतिविधियों से जुड़ने का संदेश 
दिया। इस दौरान धामी ने पंजाब 

सरकार की कार्यप्रणाली पर सवाल 
उठाते हुए नशे की समस्या से निपटने 
को लेकर सरकार की भूमिका की 
आलोचना की। हालांकि, पंजाब 
सरकार की ओर से नशे के खिलाफ 
‘युद्ध नशों विरुद्ध’ अभियान चलाया 
जा रहा है, जिसमें पुलिस कार्रवाई के 
साथ रोकथाम, जनजागरूकता और 
नशे की लत से प्रभावित लोगों के 
उपचार जैसे प्रयास भी शामिल हैं।
भाजपा की नशा मुक्त पंजाब यात्रा 
ऐसे समय चल रही है, जब राज्य में 
नशे का मुद्दा राजनीतिक बहस का 
प्रमुख विषय बना हुआ है। भाजपा 
के साथ-साथ आम आदमी पार्टी 
और अन्य राजनीतिक दल भी इस 
मुद्दे पर अपनी-अपनी नीतियों और 
अभियानों को जनता के सामने रख 
रहे हैं। भाजपा की यात्रा 30 सितंबर 
को जालंधर में समाप्त होने की 
योजना है।

अनजू बेदी ने संकलित की पुस्तक, कैप्टन अमरिंदर सिंह और कपिल देव ने किया विमोचनपेज 1 एंकर स्टोरी

बिशन सिंह बेदी की जयंती पर ‘टू बिशन, विद लव’ पुस्तक का विमोचन

भारतीय क्रिकेट के महान स्पिन 
गेंदबाज और पूर्व कप्तान बिशन सिंह 
बेदी की 80वीं जयंती के अवसर पर 
शुक्रवार को नई दिल्ली स्थित इंडिया 
इंटरनेशनल सेंटर में उनके जीवन 
और व्यक्तित्व पर आधारित पुस्तक 
‘टू बिशन, विद लव’ का विमोचन 
किया गया। रूपा पब्लिकेशन की इस 
पुस्तक को बेदी की पत्नी अनजू बेदी ने 
संकलित किया है। पुस्तक का विमोचन 

पंजाब के पूर्व मुख्यमंत्री कैप्टन 
अमरिंदर सिंह और पूर्व भारतीय कप्तान 
कपिल देव ने किया। कार्यक्रम में बेदी 
के परिवार, मित्रों और क्रिकेट जगत 
से जुड़े कई दिग्गजों ने हिस्सा लिया। 
इस अवसर पर वायुसेना प्रमुख एयर 
चीफ मार्शल अमर प्रीत सिंह, जम्मू-
कश्मीर के मुख्यमंत्री उमर अब्दुल्ला, 
पूर्व मुख्यमंत्री फारूक अब्दुल्ला 
तथा 1983 विश्व कप विजेता 
भारतीय टीम के सदस्य मदन लाल 
और सैयद किरमानी भी मौजूद रहे।  

पुलिस ने घेरा तो फायरिंग कर भागने की कोशिश; जवाबी कार्रवाई में आरोपी घायल, अस्पताल में तोड़ा दम

एएसआई  जसवंत सिंह पर 11 सितंबर को हुआ था हमला
करणबीर पर आरोप था कि उसने 
11 सितंबर की रात राजासांसी इलाके 
में अमृतसर कमिश्नरेट पुलिस लाइन 
में तैनात एएसआई जसवंत सिंह पर 
गोली चलाई थी। पुलिस के अनुसार, 
जसवंत सिंह मोटरसाइकिल पर जा 
रहे थे, तभी बाइक सवार युवकों 
ने उनका पीछा किया और उन पर 
फायरिंग की। गोली उनकी पगड़ी को 
भेदते हुए सिर को छूकर निकल गई 
थी, जिससे वह घायल हुए थे।पुलिस 
ने सीसीटीवी फुटेज के आधार  पर 
करणबीर को गिरफ्तार किया था। 
अदालत से उसका पांच दिन का 
पुलिस रिमांड मिला था। पुलिस उसे 
हथियार की बरामदगी के लिए मजीठा 
क्षेत्र में ले जा रही थी, इसी दौरान वह 
बुधवार रात हिरासत से फरार हो गया 
था। घटना के बाद राजासांसी थाने 
के एसएचओ को कथित लापरवाही 
के आरोप में निलंबित किया गया 
और आरोपी की तलाश में अभियान 
चलाया गया।

कैप्टन अमरिंदर सिंह ने रणजी ट्रॉफी और पटियाला राजघराने 
के संबंध का भी उल्लेख किया। उन्होंने बताया कि उनके 
दादा महाराजा भूपिंदर सिंह ने रणजी ट्रॉफी के लिए योगदान 
दिया था और इसका नाम उनके मित्र महाराजा रणजीत 
सिंहजी के नाम पर रखा गया था। उन्होंने कहा उनके पिता 
यादविंदर सिंह ने मद्रास में एक टेस्ट मैच खेलते हुए 80 रन 
बनाए थे। अमरिंदर सिंह ने कहा कि उन्होंने खुद क्रिकेट के 
बजाय पोलो को प्राथमिकता दी। कार्यक्रम के दौरान अमरिंदर 
सिंह ने अपनी उम्र को लेकर कहा कि वह 84 वर्ष के हैं और 
अभी खुद को बहुत बूढ़ा नहीं मानते। उनके इस बयान पर 
कार्यक्रम में मौजूद लोगों ने राजनीतिक संदर्भ में भी चर्चा 
की। मदन लाल ने बिशन सिंह बेदी के साथ अमृतसर से 
जुड़े अपने संबंधों को याद किया, जबकि सैयद किरमानी ने 
बताया कि चयन समिति के अध्यक्ष के तौर पर बेदी ने उन्हें 
1983 विश्व कप टीम में शामिल किया था।

{बेदी के व्यक्तित्व और जीवन के अनदेखे पहलुओं को समेटती है पुस्तक
‘टू बिशन, विद लव’ में बिशन सिंह बेदी के 
जीवन से जुड़े कई निजी और कम चर्चित 
पहलुओं को शामिल किया गया है। अनजू बेदी 
ने इसमें परिवार के साथ उनके जीवन, क्रिकेट 
के प्रति उनके दृष्टिकोण और उनसे जुड़े लोगों 
की यादों को जगह दी है। पुस्तक में देश-विदेश 
के कई क्रिकेटरों और अन्य क्षेत्रों से जुड़े लोगों 
के संस्मरण भी शामिल हैं। पत्रकार राजदीप 
सरदेसाई के संचालन में आयोजित चर्चा के 
दौरान वक्ताओं ने बेदी के साथ बिताए समय 
की यादें साझा कीं। कपिल देव ने उनके कोच 
के रूप में सख्त अनुशासन का उल्लेख करते 
हुए बताया कि देर से आने वाले खिलाड़ियों को 
वह मैदान के कई चक्कर लगवाते थे। उन्होंने 
कहा कि बेदी खेल में राजनीति के खिलाफ थे 
और क्रिकेट के मूल सिद्धांतों से समझौता नहीं 
करते थे।

अमरिंदर सिंह ने पटियाला व 
क्रिकेट से जुड़ा रिश्ता बताया

रोड शो के दौरान उत्तराखंड के सीएम ने लोगों से जनभागीदारी की अपील की

उत्तराखंड में मौसम विज्ञान केंद्र ने 
26 और 27 सितंबर के लिए कई 
पर्वतीय जिलों में भारी से अत्यंत 
भारी बारिश का रेड और ऑरेंज 
अलर्ट जारी किया है। मौसम के 
इन बिगड़ते हालातों को देखते 
हुए राज्य सरकार और आपदा 
प्रबंधन विभाग ने सतर्कता बरतते 
हुए चारधाम और हेमकुंड साहिब 
यात्रा को मौसम साफ होने तक 

अस्थायी रूप से रोक दिया है। 
आपदा प्रबंधन सचिव विनोद कुमार 
सुमन के अनुसार, पहाड़ी इलाकों 
में लगातार हो रही भारी बारिश के 
कारण भूस्खलन (लैंडस्लाइड) 
का खतरा काफी बढ़ गया है, 
जिससे यात्रियों की सुरक्षा को 
खतरा हो सकता है। इसी के चलते 
केदारनाथ, बदरीनाथ, गंगोत्री, 
यमुनोत्री और सिखों के पवित्र 
तीर्थस्थल हेमकुंड साहिब की 
यात्राओं के साथ-साथ प्रदेश की 

सभी ट्रेकिंग गतिविधियों पर तत्काल 
प्रभाव से रोक लगा दी गई है। 
अधिकारियों ने बताया कि शुक्रवार 
को गढ़वाल आयुक्त की बैठक में 
यह निर्णय लिया गया कि जो यात्री 
रास्ते में हैं, उन्हें निकटतम सुरक्षित 
स्थानों पर ही रोका जाएगा। राज्य 
के मुख्यमंत्री पुष्कर सिंह धामी ने 
भी स्थानीय जनता और पर्यटकों 
से अपील की है कि वे इस खराब 
मौसम में बेवजह यात्रा करने से 
बचें।

न्यूयॉर्क में संयुक्त राष्ट्र महासभा 
के सत्र के दौरान विदेश मंत्री एस. 
जयशंकर द्वारा आतंकवाद के मुद्दे 
पर पाकिस्तानी पत्रकार को दिए 
गए तीखे जवाब का कांग्रेस सांसद 
मनीष तिवारी ने पुरजोर समर्थन 
किया है। यूएन में एक पत्रकार द्वारा 
भारत पर आतंकवाद के बेबुनियाद 
आरोप लगाने पर जयशंकर ने दो 
टूक जवाब देते हुए कहा था, "एक 
आतंकवादी देश मुझसे यह सवाल 
पूछ रहा है?" इस पर प्रतिक्रिया 
व्यक्त करते हुए मनीष तिवारी ने 

कहा कि पाकिस्तान लगातार भारत 
और पूरे दक्षिण एशिया के खिलाफ 
आतंकवाद को बढ़ावा देता रहा 
है। 1971 में बांग्लादेश निर्माण के 
बाद से ही पाकिस्तान 'भारत को 
हजार घाव देकर कमजोर करने' 
की रणनीति पर काम कर रहा है। 
उन्होंने तीखा प्रहार करते हुए कहा 
कि पाकिस्तान एक आतंकवादी देश 

है, जहां सेना देश की नहीं बल्कि 
देश सेना का है। एबटाबाद में 
ओसामा बिन लादेन का मारा जाना 
यह साबित करता है कि उसकी नीति 
सदैव आतंकवाद को प्रश्रय देने की 
रही है।
सिंधु जल संधि को लेकर 
पाकिस्तानी प्रधानमंत्री शहबाज 
शरीफ की बयानबाजी पर तिवारी 
ने स्पष्ट किया कि भारत का संधि 
को स्थगित रखने का फैसला एक 
कूटनीतिक कदम है, जो यह संदेश 
देता है कि आतंक को बढ़ावा देने पर 
पाकिस्तान को इसके गंभीर नतीजे 
भुगतने होंगे।

उत्तराखंड में भारी बारिश का रेड अलर्ट: चारधाम 
और हेमकुंड साहिब यात्रा पर लगी रोक

आतंकवाद फैलाना पाकिस्तान की पुरानी नीति: तिवारी 
समर न्यूज | नई दिल्ली

भारत ने शनिवार को सात पदक 
जीतकर एशियन गेम्स की पदक 
तालिका में शानदार तरीके से टॉप-
10 में वापसी कर ली है। इस 
वापसी का मुख्य आकर्षण कबड्डी 
में जीते गए दो स्वर्ण पदक रहे। 
भारतीय महिला और पुरुष दोनों 
कबड्डी टीमों ने अपने एशियाई खेलों 
के खिताब का सफलतापूर्वक बचाव 
किया। महिला टीम ने फाइनल में ईरान 
को हराया, जिसके बाद पुरुष टीम ने 
भी इसी सफलता को दोहराते हुए खेल 
में भारत का दबदबा कायम रखा।

कबड्डी में दो गोल्ड के 
साथ भारत टॉप-10 में



समर न्यूज। पटियाला

पटियाला स्थित चितकारा यूनिवर्सिटी 
कैंपस में बीती रात उस वक्त भारी 
तनाव और हंगामे की स्थिति पैदा 
हो गई, जब सोशल मीडिया पर 
यह अफवाह तेजी से फैल गई कि 
यूनिवर्सिटी हॉस्टल से दो छात्राएं 
संदिग्ध परिस्थितियों में लापता हो 
गई हैं। 25-26 सितंबर की रात जैसे 
ही यह खबर छात्रों के बीच वायरल 
हुई, पूरे कैंपस में दहशत और 
आक्रोश का माहौल बन गया। बड़ी 
संख्या में छात्र-छात्राएं हॉस्टल से 
बाहर निकल आए और यूनिवर्सिटी 
प्रशासन के खिलाफ लामबंद होकर 

उग्र प्रदर्शन करने लगे। प्रदर्शनकारी 
छात्रों ने यूनिवर्सिटी मैनेजमेंट को घेर 
लिया और लापता छात्राओं के संबंध 
में स्पष्ट जवाब और सबूत की मांग 
करने लगे। छात्रों ने यह सवाल भी 
उठाया कि रात के समय कैंपस में 
एंबुलेंस क्यों आई थी और हॉस्टल 
से कुछ संदिग्ध आवाजें क्यों आ रही 
थीं। इन दावों के साथ छात्रों ने सच्चाई 
जानने के लिए तुरंत सीसीटीवी 
कैमरों की फुटेज सार्वजनिक करने 
की मांग रखी। हालांकि, यूनिवर्सिटी 
प्रबंधन ने शुरुआत से ही इन खबरों 
का पुरजोर खंडन किया और स्पष्ट 
किया कि कोई भी छात्रा गायब नहीं 
हुई है, लेकिन आक्रोशित छात्र बिना 

ठोस सबूत के कोई भी दलील मानने 
को तैयार नहीं थे।
स्थिति को बेकाबू होता देख 
यूनिवर्सिटी प्रशासन ने तुरंत पुलिस 
को सूचना दी। देर रात पुलिस की 
टीम कैंपस पहुंची। मौके पर पहुंचे 
एसएचओ गुरसेवक सिंह ने गुस्साए 
छात्रों से बातचीत कर उन्हें समझाने 
का प्रयास किया, लेकिन छात्र शांत 

होने के बजाय पुलिस से ही उलझ 
गए। दोनों पक्षों के बीच हुई तीखी 
बहस के बाद भीड़ उग्र हो गई। 
गुस्साए छात्रों ने पुलिस की गाड़ी 
को घेर लिया और उसमें जमकर 
तोड़फोड़ की, जिससे पुलिस वैन के 
शीशे टूट गए।
मामले की गंभीरता को देखते हुए 
यूनिवर्सिटी के रजिस्ट्रार कर्नल 
राकेश शर्मा मौके पर पहुंचे। उन्होंने 
छात्रों से संवाद स्थापित करते हुए 
स्पष्ट किया कि कैंपस में किसी 
भी छात्रा के लापता होने या किसी 
भी अप्रिय घटना की खबर पूरी 
तरह से निराधार और भ्रामक है। 
उन्होंने इसे महज़ एक सोशल 

मीडिया की अफवाह करार दिया। 
बनूड़ के डीएसपी सुखदेव सिंह ने 
आधिकारिक बयान देते हुए बताया 
कि फिलहाल कैंपस में स्थिति पूरी 
तरह से नियंत्रण में और शांत है। 
पुलिस ने छात्रों की शिकायत ले ली 
है और मामले की गहराई से जांच 
शुरू कर दी है। पुलिस यूनिवर्सिटी 
के रिकॉर्ड और सोशल मीडिया पर 
फैलाई गई भ्रामक जानकारी, दोनों 
की जांच कर रही है। 
डीएसपी ने छात्रों और उनके 
अभिभावकों से विशेष अपील की है 
कि वे बिना पुष्टि की गई किसी भी 
जानकारी या अफवाहों पर बिल्कुल 
भी विश्वास न करें।

2 खास बातचीतwww.summerexpress.in←←
27 सितंबर 2026 पंजाब/देश

गुलाब सिद्धू के घर फायरिंग मामले 
में शगनप्रीत का पिता गिरफ्तार
एजेंसी। बरनाला/खन्ना

पंजाबी गायक गुलाब सिद्धू के पैतृक 
घर पर हुई फायरिंग के मामले में 
बरनाला पुलिस ने दिवंगत गायक 
सिद्धू मूसेवाला के पूर्व मैनेजर 
शगनप्रीत सिंह के पिता सौदागर सिंह 
को गिरफ्तार किया है। पुलिस ने उन्हें 
खन्ना से उस समय हिरासत में लिया, 
जब वह एक पुराने फायरिंग मामले 
में अदालत में पेश होने पहुंचे थे।
जानकारी के अनुसार, सौदागर सिंह 
गुरुवार को खन्ना के प्रेम वैष्णो ढाबे 
से जुड़े फायरिंग मामले में अदालत 
में पेशी के लिए पहुंचे थे। इसी दौरान 
बरनाला पुलिस की टीम ने उन्हें 
हिरासत में ले लिया। इस कार्रवाई की 
जानकारी खन्ना सिटी थाना पुलिस 
को भी दी गई और संबंधित रिकॉर्ड 
में डेली डायरी रिपोर्ट दर्ज की गई। 
इसके बाद बरनाला पुलिस सौदागर 
सिंह से पूछताछ कर रही है।
बताया जा रहा है कि शगनप्रीत सिंह 
के माता-पिता इससे पहले भी खन्ना 

में फायरिंग और कथित फिरौती 
के मामलों में गिरफ्तार हो चुके हैं। 
वहीं, हाईकोर्ट ने हाल ही में खन्ना 
पुलिस से जुड़े तीन मामलों की जांच 
डीआईजी स्तर के अधिकारी से 
करवाने के निर्देश दिए थे।
गुलाब सिद्धू के गांव फरवाही स्थित 
पैतृक घर पर 12-13 सितंबर की 
मध्यरात्रि करीब डेढ़ से दो बजे के 
बीच फायरिंग हुई थी। घटना के 
समय गायक घर पर मौजूद नहीं थे। 
पुलिस के अनुसार, बाइक पर सवार 
तीन युवक घर के बाहर पहुंचे। उनमें 
से दो ने कथित तौर पर गोलियां 
चलाईं, जबकि तीसरा युवक पूरी 
घटना की वीडियो रिकॉर्डिंग करता 
दिखाई दिया। इससे पहले जनवरी 
2026 में बरनाला पुलिस ने गुलाब 
सिद्धू पर हमले की कथित साजिश 
के मामले में तीन लोगों को गिरफ्तार 
किया था। पुलिस के अनुसार, इस 
मामले में गांव कोटदूना के सरपंच 
बलजिंदर सिंह उर्फ किंदा को मुख्य 
साजिशकर्ता बताया गया था। 

एजेंसी। चंडीगढ़

हरियाणा के मुख्यमंत्री नायब सिंह 
सैनी ने अधिकारियों को निर्देश दिए 
हैं कि महिला एवं बाल विकास 
विभाग की योजनाओं का लाभ हर 
पात्र महिला और बच्चे तक पहुंचाना 
सुनिश्चित किया जाए। उन्होंने किराये 
के भवनों में संचालित आंगनवाड़ी 
केंद्रों को प्राथमिकता के आधार पर 
सरकारी भवनों में स्थानांतरित करने 
की दिशा में तेजी से काम करने को 
कहा।
मुख्यमंत्री शुक्रवार को चंडीगढ़ में 
महिला एवं बाल विकास विभाग की 
विभिन्न योजनाओं की समीक्षा बैठक 
की अध्यक्षता कर रहे थे। उन्होंने 
कहा कि आंगनवाड़ी केंद्रों के निर्माण 
के लिए सरकारी जमीन के अलावा 
स्कूल परिसरों में उपलब्ध भूमि और 
अन्य उपयुक्त स्थानों की पहचान 
की जाए। संबंधित अधिकारी और 
जनप्रतिनिधि उपलब्ध संसाधनों का 
बेहतर इस्तेमाल सुनिश्चित करें।

{पात्र महिलाओं और किशोरियों 
को मुफ्त सैनिटरी पैड
मुख्यमंत्री ने महिला एवं किशोरी 
सम्मान योजना की समीक्षा के 
दौरान पात्र बीपीएल महिलाओं और 
किशोरियों को गुणवत्तापूर्ण सैनिटरी 
पैड मुफ्त उपलब्ध कराने के निर्देश 
दिए। उन्होंने लाभार्थियों का सही 
पंजीकरण और वितरण का रिकॉर्ड 
रखने को कहा। 
ग्रामीण और शहरी क्षेत्रों में जन 
औषधि केंद्रों तथा स्कूलों के माध्यम 
से सैनिटरी पैड उपलब्ध कराने 
की व्यवस्था करने के निर्देश भी 
दिए गए। आवश्यकता के अनुसार 
डिस्पेंसिंग मशीनें लगाने को भी कहा 
गया।

{बच्चों की शिक्षा और सुरक्षा 
पर जोर - मिशन वात्सल्य के तहत 
संचालित चाइल्ड केयर संस्थानों की 
समीक्षा करते हुए मुख्यमंत्री ने बच्चों 
की शिक्षा, स्वास्थ्य, सुरक्षा और 
बेहतर वातावरण पर विशेष ध्यान 
देने को कहा। 
उन्होंने चिल्ड्रन होम की नियमित 
निगरानी, भवनों के रखरखाव और 
वहां सौर पैनल लगाने के निर्देश 
दिए। सैनी ने जुवेनाइल जस्टिस फंड 
को बढ़ाकर 10 करोड़ रुपये करने के 
निर्देश दिए। वहीं यौन अपराधों और 
पॉक्सो कानून के तहत पीड़ितों को 
मिलने वाली तत्काल सामाजिक एवं 
आर्थिक सहायता राशि को 20 हजार 
से बढ़ाकर 50 हजार रुपये करने 
को कहा। उन्होंने यह भी सुनिश्चित 
करने के निर्देश दिए कि पीड़ित बच्चों 
और उनके परिवारों को समय पर 
सहायता मिले।
मुख्यमंत्री ने चाइल्ड केयर संस्थानों 
में रह रहे बच्चों की शिक्षा का स्तर 
सुधारने पर जोर दिया। 

समर न्यूज। बठिंडा

जिले में अलग-अलग स्थानों पर दो 
युवकों की संदिग्ध परिस्थितियों में मौत 
के मामले सामने आए हैं। तलवंडी 
साबो के गांव लहरी के पास रजवाहे 
से तीन दिन से लापता युवक का शव 
बरामद हुआ, जबकि गांव धन सिंह 
खाना में एक अन्य युवक का शव 
उसके घर से मिला। दोनों मामलों 
में मौत के कारणों को लेकर अभी 
स्थिति स्पष्ट नहीं है। लवंडी साबो के 
नजदीकी गांव लहरी में शुक्रवार को 
रजवाहे में युवक का शव दिखाई देने 
की सूचना मिलने पर पुलिस मौके पर 
पहुंची। मृतक की पहचान गांव नंगला 
निवासी टीटू (22) के रूप में हुई है। 
बताया जा रहा है कि वह पिछले करीब 
तीन दिनों से लापता था। परिजनों ने 
सींगों चौकी में उसकी गुमशुदगी की 
रिपोर्ट दर्ज करवाई थी। पुलिस की 
ओर से उसकी तलाश की जा रही 
थी। पुलिस के मुताबिक, शव काफी 
खराब हालत में मिला। शरीर के कुछ 
हिस्सों को आवारा कुत्तों ने नुकसान 
पहुंचाया था। 

समर न्यूज। गुरदासपुर/बटाला

बटाला के फ्रेंड्स कॉलोनी इलाके में 
एक महिला और उसकी 12 वर्षीय 
बेटी की हत्या का मामला सामने 
आया है। दोनों के शव घर के अंदर 
सीढ़ियों के पास मिले। परिजनों के 
अनुसार, मृतका के पति पर हत्या का 
आरोप है। वारदात के बाद आरोपी 
घर के मुख्य गेट पर ताला लगाकर 
फरार हो गया। पुलिस ने मामला दर्ज 
कर उसकी तलाश शुरू कर दी है।
मृतकों की पहचान बबली (40) 
और उसकी बेटी तमन्ना (12) 
के रूप में हुई है। घटना का पता 
शनिवार सुबह उस समय चला, 
जब बबली का भाई विजय अपनी 

बहन से मिलने उसके घर पहुंचा। 
काफी देर तक दरवाजा नहीं खुलने 
पर उसने मुख्य गेट का ताला तोड़ा। 
अंदर जाने पर सीढ़ियों के पास मां-
बेटी के शव पड़े मिले और आसपास 
खून के निशान दिखाई दिए। इसके 
बाद पुलिस को सूचना दी गई।
सूचना मिलते ही थाना सिविल लाइन 
की पुलिस और 112 की टीम मौके 
पर पहुंची। प्रारंभिक जांच के दौरान 
दोनों के गले पर गहरे चोट के निशान 
मिले, जबकि महिला के सिर पर 
भी चोट के निशान बताए गए हैं। 
पुलिस ने शवों को कब्जे में लेकर 
पोस्टमार्टम के लिए भेज दिया है।
मृतका के भाई विजय ने पुलिस को 
बताया कि उसका जीजा जसविंदर 

मसीह कथित तौर पर नशे का आदी 
था और नशे के लिए बबली से 
पैसे मांगता था। पैसे नहीं देने पर 
वह उसके साथ मारपीट करता था। 
परिजनों के मुताबिक, बबली घरों में 
काम करके अपनी बेटी की पढ़ाई 
और परिवार का खर्च चलाती थी।
परिजनों ने बताया कि घटना से एक 
दिन पहले जसविंदर और तमन्ना के 
बीच भी विवाद हुआ था। तमन्ना 
ने फोन पर अपने मामा को इसकी 
जानकारी दी थी। 
अगले दिन जब परिजनों ने बबली 
को फोन किया और कोई जवाब नहीं 
मिला, तो वे घर पहुंचे। पुलिस टीम 
ने घटनास्थल की जांच कर साक्ष्य 
जुटाए हैं।

समर न्यूज। तरनतारन

जिले के गांव गग्गोबुआ में शुक्रवार 
देर रात शिरोमणि अकाली दल 
की सरपंच कुलविंदर कौर के पति 
नवप्रीत सिंह नवी की गोली मारकर 
हत्या कर दी गई। वारदात घर के 
बाहर हुई। गोली लगने के बाद 
परिजन उन्हें तुरंत निजी अस्पताल 
लेकर पहुंचे, जहां डॉक्टरों ने उन्हें 
मृत घोषित कर दिया। 
घटना की सूचना मिलते ही पुलिस 
मौके पर पहुंची और शव को कब्जे 
में लेकर जांच शुरू कर दी। प्रारंभिक 
जांच में पुलिस को हत्या के पीछे 
पारिवारिक विवाद की आशंका है। 
हालांकि, वारदात की सही वजह 
और इसमें शामिल आरोपियों को 
लेकर पुलिस की जांच जारी है।
{उच्चस्तरीय जांच के आदेश
एसपी (आई) रिपुतपन सिंह ने 
मामले को गंभीरता से लेते हुए 
डीएसपी सुखबीर सिंह के नेतृत्व 
में जांच के आदेश दिए हैं। पुलिस 

अधिकारियों को आरोपियों की 
पहचान कर जल्द गिरफ्तारी करने के 
निर्देश दिए गए हैं। 
पुलिस घटनास्थल के आसपास की 
जानकारी जुटाने के साथ हत्या से 
जुड़े सभी पहलुओं की जांच कर 
रही है।
{अकाली दल की हलका इंचार्ज 
ने परिवार से की मुलाकात
घटना के बाद शिरोमणि अकाली 
दल की हलका इंचार्ज कंचनप्रीत 
कौर रंधावा ने मृतक के परिवार से 
मुलाकात कर शोक व्यक्त किया। 

उन्होंने आरोप लगाया कि अकाली 
दल से जुड़े नेताओं को निशाना 
बनाया जा रहा है और इसके लिए 
सरकार की कथित लापरवाही को 
जिम्मेदार बताया। 
उनका यह बयान राजनीतिक 
प्रतिक्रिया के रूप में सामने आया 
है। पुलिस का कहना है कि हत्या के 
कारणों और आरोपियों की भूमिका 
की पुष्टि विस्तृत जांच के बाद ही 
हो सकेगी। शव को पोस्टमार्टम के 
लिए भेज दिया गया है और मामले 
में आगे की कार्रवाई जारी है।

समर न्यूज। मोगा

मोगा पुलिस ने नशा तस्करी और 
अवैध हथियारों के खिलाफ कार्रवाई 
करते हुए दो युवकों को गिरफ्तार 
किया है। पुलिस के अनुसार 
आरोपियों के कब्जे से एक किलो 
हेरोइन के अलावा दो देसी पिस्तौल, 
दो मैगजीन और जिंदा कारतूस 
बरामद किए गए हैं। पुलिस ने दोनों 
के खिलाफ एनडीपीएस एक्ट और 
आर्म्स एक्ट के तहत केस दर्ज किया 
है। पुलिस अधिकारियों के अनुसार, 
शुक्रवार शाम थाना प्रभारी प्रीतम सिंह 
की अगुवाई में पुलिस टीम इलाके में 
गश्त कर रही थी। इसी दौरान संदिग्ध 
परिस्थितियों में घूम रहे दो लोगों को 
रोककर उनकी तलाशी ली गई। 
आरोपियों की पहचान डिप्टी सिंह 
निवासी गांव संघा और आकाशदीप 
सिंह निवासी गांव ददहेर साहिब, 
तरनतारन के रूप में हुई है।
पुलिस ने तलाशी के दौरान उनके 
पास से करीब एक किलो हेरोइन 

बरामद की। इसके अलावा 30 बोर 
और 32 बोर की दो देसी पिस्तौल, 
दो मैगजीन तथा दो जिंदा कारतूस भी 
मिले। एसपीआई अजय राज सिंह ने 
बताया कि मामले की जांच आगे 
बढ़ाई जा रही है। बधनीकलां थाने 
में आरोपियों के खिलाफ एनडीपीएस 
एक्ट और आर्म्स एक्ट के तहत 
मामला दर्ज किया गया है।
पुलिस अब आरोपियों के पुराने 
आपराधिक रिकॉर्ड की भी जांच कर 
रही है। साथ ही यह पता लगाने का 
प्रयास किया जा रहा है कि बरामद 
हेरोइन और हथियार उन्हें कहां से 
मिले तथा इनके पीछे किसी अन्य 
व्यक्ति या गिरोह की भूमिका है 
या नहीं। पुलिस अधिकारियों के 
मुताबिक, दोनों आरोपियों को 
अदालत में पेश कर पुलिस रिमांड 
हासिल करने की कार्रवाई की 
जाएगी। रिमांड के दौरान नशे और 
अवैध हथियारों की सप्लाई से जुड़े 
नेटवर्क के संबंध में पूछताछ की 
जाएगी।

एजेंसी। शिमला

हिमाचल प्रदेश के मुख्यमंत्री 
सुखविंदर सिंह सुक्खू ने कहा है कि 
राज्य सरकार प्रदेश के अधिकारों 
और हितों से किसी भी तरह का 
समझौता नहीं करेगी। सिरमौर जिले 
के सराहां में वामन द्वादशी मेले के 
समापन समारोह के दौरान आयोजित 
जनसभा को संबोधित करते हुए 
उन्होंने किशाऊ बहुउद्देश्यीय 
परियोजना को लेकर हुए हालिया 
समझौते को प्रदेश के लिए महत्वपूर्ण 
उपलब्धि बताया।
मुख्यमंत्री के अनुसार, किशाऊ 
परियोजना के बिजली घटक का 
खर्च उठाने को लेकर लंबे समय 
से राज्यों के बीच सहमति नहीं बन 
पा रही थी। उन्होंने कहा कि पिछली 
भाजपा सरकार ने परियोजना के 
बिजली घटक का खर्च वहन करने 
पर सहमति जताई थी, जबकि 
वर्तमान सरकार का रुख रहा कि 

परियोजना से पानी प्राप्त करने वाले 
राज्यों को संबंधित खर्च वहन करना 
चाहिए। सुक्खू ने दावा किया कि 
इस व्यवस्था से हिमाचल प्रदेश को 
करीब 3,000 करोड़ रुपये की बचत 
होगी। उन्होंने कहा कि परियोजना 
के शुरू होने के बाद हिमाचल को 
सालाना लगभग 1,200 से 1,500 
करोड़ रुपये का राजस्व मिलने की 
उम्मीद है। मुख्यमंत्री ने भाखड़ा 
ब्यास प्रबंधन बोर्ड (बीबीएमबी) 
से हिमाचल को मिलने वाले बकाये 
का भी जिक्र किया और कहा कि 
उन्हें सुप्रीम कोर्ट से राज्य के पक्ष में 
सकारात्मक निर्णय की उम्मीद है।
सुक्खू ने वाइल्डफ्लावर हॉल मामले 
का उल्लेख करते हुए कहा कि राज्य 

ने करीब 23 वर्षों तक चली कानूनी 
लड़ाई के बाद सफलता हासिल की 
है। उनके मुताबिक इससे राज्य के 
खजाने में 401 करोड़ रुपये आए हैं। 
उन्होंने दावा किया कि होटल से अब 
हिमाचल को लगभग दो करोड़ रुपये 
मासिक राजस्व प्राप्त हो रहा है।
मुख्यमंत्री ने राज्य की वित्तीय स्थिति 
पर भी बात की। उन्होंने कहा कि केंद्र 
से राजस्व घाटा अनुदान बंद होने 
के कारण हिमाचल को अनुमानित 
तौर पर 8,000 से 10,000 करोड़ 
रुपये का नुकसान हुआ है। इसके 
बावजूद उन्होंने कहा कि सरकार 
कर्मचारियों के वेतन और पेंशन 
समय पर जारी करने तथा लंबित 
बकाया चुकाने के लिए प्रतिबद्ध है। 
पुरानी पेंशन योजना का जिक्र करते 
हुए सुक्खू ने कहा कि इसे उनकी 
सरकार की पहली कैबिनेट बैठक में 
बहाल किया गया था। उन्होंने भविष्य 
में और कर्मचारियों को इसके दायरे 
में लाने की उम्मीद जताई।

हर जरूरतमंद महिला और बच्चे तक योजनाओं का लाभ 
पहुंचाना सरकार की प्राथमिकता: नायब सिंह सैनी

दो युवकों की संदिग्ध 
परिस्थितियों में मौत

वारदात के बाद घर को ताला लगाकर पति फरारगुस्साए छात्रों ने की पुलिस की गाड़ी में तोड़फोड़, मैनेजमेंट से मांगा जवाब; युनिवर्सिटी प्रशासन और पुलिस ने घटना को बताया कोरी अफवाह

शराबी पती ने गला रेत कर पत्नी 
और बेटी की कर दी हत्या

तरनतारन में अकाली दल की सरपंच 
के पति की गोली मारकर हत्या

मोगा में एक किलो हेरोइन और अवैध 
हथियारों के साथ दो गिरफ्तार

समर न्यूज। पटियाला

उत्तर प्रदेश के कासगंज जिले 
के सर्वांगीण विकास और क्षेत्रीय 
जनसमस्याओं के त्वरित समाधान 
के लिए शनिवार को जिले के 
जनप्रतिनिधियों ने लखनऊ स्थित 
मुख्यमंत्री आवास पर सीएम योगी 
आदित्यनाथ से एक महत्वपूर्ण 
मुलाकात की। इस उच्च स्तरीय 
शिष्टाचार भेंट में अमापुर विधानसभा 
सीट से भारतीय जनता पार्टी के 
विधायक हरिओम वर्मा और सदर 
विधानसभा क्षेत्र से भाजपा विधायक 
देवेंद्र प्रताप सिंह प्रमुख रूप से 
मौजूद रहे। मुलाकात के दौरान दोनों 
विधायकों ने मुख्यमंत्री को कासगंज 
में वर्तमान में चल रही विभिन्न 
विकास परियोजनाओं की स्थिति से 

अवगत कराया। इसके साथ ही, क्षेत्र 
में बुनियादी सुविधाओं के विस्तार, 
प्रमुख सड़कों के चौड़ीकरण, और 
स्वास्थ्य व शिक्षा व्यवस्था को और 
अधिक सुदृढ़ बनाने जैसे ज्वलंत मुद्दों 
पर विस्तार से चर्चा की और अपनी 
राय रखी। 
मुख्यमंत्री योगी आदित्यनाथ ने 
विधायकों की सभी मांगों और सुझावों 
को बेहद ध्यानपूर्वक सुना। उन्होंने 
जनप्रतिनिधियों को आश्वस्त किया 

कि प्रदेश सरकार राज्य के हर जिले 
के तीव्र और संतुलित विकास के लिए 
पूरी तरह प्रतिबद्ध है। 
उन्होंने कहा कि कासगंज के विकास 
कार्यों की गति को रुकने नहीं दिया 
जाएगा और शासन स्तर से हर संभव 
मदद प्रदान की जाएगी। सीएम के इस 
आश्वासन के बाद कासगंज जिले के 
प्रशासनिक और राजनीतिक हलकों में 
विकास कार्यों में तेजी आने की उम्मीद 
जगी है।

{नगर निगम ने प्रभावित 272 
मकानों पर लगाए लाल निशान, 
मुख्यमंत्री की बहन का घर भी 
जद में; परिवार ने जताया विकास 
में सहयोग

समर न्यूज। ग्रेटर नोएडा

मध्य प्रदेश के उज्जैन में आगामी 
महाकुंभ 'सिंहस्थ 2028' को लेकर 
तैयारियां जोरों पर चल रही हैं। शहर 
के बुनियादी ढांचे के विकास और 
श्रद्धालुओं की सुविधा के लिए प्रमुख 
सड़कों का चौड़ीकरण किया जा रहा 
है। इसी विकास कार्य की जद में 
प्रदेश के मुख्यमंत्री डॉ. मोहन यादव 
का पैतृक मकान भी आ गया है, जिसे 
सड़क चौड़ीकरण के लिए नगर निगम 
द्वारा तोड़ा जाएगा।
प्रस्तावित योजना के अनुसार, खजूर 
वाली मस्जिद से अब्दालपुरा और 
जीवाजीगंज थाना होते हुए गणेश 

चौक तक के करीब 730 मीटर लंबे 
मार्ग को 15 मीटर चौड़ा किया जाना 
है। इस अभियान के तहत इलाके की 
कुल 272 इमारतें प्रभावित हो रही 
हैं। नगर निगम की टीम ने प्रभावित 
मकानों की नपती कर उन पर लाल 
निशान लगा दिए हैं। इनमें मुख्यमंत्री 
के पैतृक घर के साथ-साथ उनकी 
बड़ी बहन और उज्जैन नगर निगम की 
सभापति कलावती यादव का मकान 

भी शामिल है। यह पैतृक घर सीएम 
मोहन यादव के दादा रामचंद्र यादव 
ने साल 1974 में बनवाया था, जहां 
मुख्यमंत्री और उनके भाई-बहनों का 
बचपन बीता है। पुरानी यादों से जुड़े 
होने के बावजूद, शहर के विकास 
को प्राथमिकता देते हुए परिजनों ने 
सकारात्मक रुख अपनाया है और 
वे प्रभावित हिस्से को हटाने के लिए 
पूरी तरह तैयार हैं। कलावती यादव 
ने स्पष्ट किया है कि चौड़ीकरण की 
इस प्रक्रिया में किसी के साथ कोई 
भेदभाव नहीं किया जा रहा है और 
क्षेत्र के सभी नागरिक इस कार्य में 
प्रशासन का सहयोग कर रहे हैं। बता 
दें कि सिंहस्थ की तैयारियों के तहत 
उज्जैन में 62 मुख्य सड़कों को चौड़ा 
किया जा रहा है। इसके अलावा शिप्रा 
नदी के किनारों पर 29 किलोमीटर 
लंबे घाटों का विकास और कई अन्य 
बड़े प्रोजेक्ट्स भी प्रस्तावित हैं।

कासगंज के विकास को मिलेगी नई रफ्तार: 
विधायकों ने की सीएम योगी से मुलाकात

उज्जैन में सिंहस्थ 2028 की तैयारी: सड़क चौड़ीकरण 
के लिए टूटेगा सीएम मोहन यादव का पैतृक घर

एजेंसी। हल्द्वानी

केंद्रीय मंत्री और एनडीए के प्रमुख 
सहयोगी जीतन राम मांझी ने 
लोकसभा अध्यक्ष ओम बिरला को 
पत्र लिखकर मांग की है कि संसद 
में महत्वपूर्ण विधेयकों पर चर्चा 
के दौरान अनुसूचित जाति  और 
अनुसूचित जनजाति समुदायों के 
सांसदों को बोलने के लिए अतिरिक्त 
समय दिया जाए। 
मांझी ने यह पत्र मध्य प्रदेश के 
खरगोन से भाजपा सांसद गजेंद्र 
सिंह पटेल के अनुरोध के समर्थन में 
लिखा है। बीते 5 अगस्त को मांझी 
के दिल्ली स्थित आवास पर एनडीए 
सांसदों की एक बैठक हुई थी, 
जिसमें पटेल ने यह मुद्दा उठाया था। 
पटेल का तर्क है कि संसद में 
राजनीतिक दलों को आवंटित समय 
सभी सांसदों में विभाजित हो जाता 
है, जिससे एससी-एसटी सांसदों को 
अपने समुदाय के विशेष और गंभीर 
मुद्दे उठाने के लिए पर्याप्त समय नहीं 
मिल पाता। पटेल ने स्पष्ट किया कि 
उन्हें सदन में बोलने का अवसर 

मिलता है, लेकिन उनके समुदायों 
की समस्याओं को देखते हुए यह 
समय बढ़ाया जाना चाहिए।
जीतन राम मांझी ने लोकसभा 
अध्यक्ष से इस अनुरोध पर संज्ञान 
लेते हुए संबंधित अधिकारियों को 
आवश्यक निर्देश जारी करने का 
आग्रह किया है। बिहार के पूर्व 
मुख्यमंत्री मांझी की यह पहल ऐसे 
समय में आई है, जब हाल ही में 
एससी-एसटी आरक्षण के उप-
वर्गीकरण को लेकर राजनीतिक 
बहस तेज रही है। इस कदम का 
मुख्य उद्देश्य यह सुनिश्चित करना 
है कि देश के सबसे वंचित वर्गों की 
आवाज को देश की सबसे बड़ी 
पंचायत में उचित और पर्याप्त स्थान 
मिल सके।

एजेंसी। राजस्थान

पंचायतीराज चुनावों की आचार 
संहिता लागू होने से ठीक पहले 
मुख्यमंत्री भजनलाल शर्मा ने 
मेवाड़-कांठल का अपना महत्वपूर्ण 
दौरा पूरा किया। इस दौरान उन्होंने 
प्रतापगढ़ और उदयपुर में आयोजित 
विभिन्न कार्यक्रमों में शिरकत की 
तथा क्षेत्र को करोड़ों रुपए के विकास 
कार्यों की सौगात दी।
मुख्यमंत्री का दौरा प्रतापगढ़ आगमन 
के साथ शुरू हुआ था। सबसे 
पहले उन्होंने दीपेश्वर महादेव मंदिर 
जाकर दर्शन और पूजा-अर्चना की। 
इसके पश्चात, दशहरा मैदान में 
एक विशाल जनसभा को संबोधित 
करते हुए उन्होंने विकास कार्यों का 
उद्घाटन व शिलान्यास किया। दोपहर 
2:00 बजे उन्होंने स्थानीय भाजपा 
कार्यकर्ताओं के साथ संगठनात्मक 
बैठक कर चुनाव की तैयारियों 

पर चर्चा की। दोपहर 3:15 बजे 
हेलीकॉप्टर द्वारा वे उदयपुर पहुंचे। 
उदयपुर में डबोक एयरपोर्ट के 
पास स्थित रूपीज रिजॉर्ट में शाम 
4:00 बजे उन्होंने एक बड़ी संभाग 
स्तरीय बैठक की अध्यक्षता की। 
इस महत्वपूर्ण बैठक में संभाग के 
सभी जिलाध्यक्ष, सांसद, विधायक 
और पार्टी पदाधिकारी मौजूद रहे। 
मुख्यमंत्री ने कार्यकर्ताओं में नया 
जोश भरते हुए आगामी चुनावों के 
लिए विपक्ष की घेराबंदी की ठोस 
रणनीति तैयार की।

ओम बिरला से अनुसूचित जाति सांसदों 
को अतिरिक्त समय देने का अनुरोध

प्रतापगढ़ और उदयपुर दौरा के दौरान सीएम भजन 
लाल ने करोड़ों के विकास कार्यों का किया लोकार्पण

हिमाचल के हितों से समझौता 
नहीं करेंगे : मुख्यमंत्री सुक्खू

पटियाला की चितकारा यूनिवर्सिटी में छात्राओं 
के लापता होने की अफवाह पर भड़के छात्र

मुख्यमंत्री  से क्षेत्र की बुनियादी सुविधाओं, स्वास्थ्य, शिक्षा और विकास 

 पंजाब में पिछले चार वर्षों के दौरान 
1.89 लाख करोड़ रुपये के निवेश 
प्रस्ताव प्राप्त हुए हैं, जिनसे करीब 
6.31 लाख युवाओं के लिए रोजगार 
की संभावना जताई गई है। मुख्यमंत्री 
भगवंत सिंह मान ने शुक्रवार को उद्योग 
विभाग की प्रगति की समीक्षा के दौरान 
यह जानकारी साझा की। 
राज्य सरकार के अनुसार, 
निवेश का विस्तार पारंपरिक 
औद्योगिक केंद्रों से आगे बढ़कर 
विभिन्न जिलों तक हो रहा है। 
मुख्यमंत्री ने कहा कि निवेश के 
बढ़ते स्तर को पंजाब के औद्योगिक 
क्षेत्र में घरेलू और वैश्विक निवेशकों 
के बढ़ते विश्वास से जोड़ते हुए 
सरकार की ओर से बेहतर बुनियादी 
ढांचे, आसान मंजूरी प्रक्रियाओं और 
जवाबदेह प्रशासन पर जोर दिया 
जा रहा है। उन्होंने कहा कि कृषि, 
विनिर्माण, इंजीनियरिंग, कपड़ा 
और फूड प्रोसेसिंग जैसे पारंपरिक 
क्षेत्रों के साथ-साथ प्रौद्योगिकी, 
नवीकरणीय ऊर्जा, ऑटोमोबाइल 
और आधुनिक विनिर्माण में भी 
निवेश की संभावनाएं बढ़ रही हैं। 
वित्तीय वर्ष 2022-23 से 2026-
27 के दौरान कॉमन एप्लीकेशन 
फॉर्म (सीएएफ) के माध्यम से प्राप्त 

नए निवेश प्रस्तावों में एसएएस नगर 
(मोहाली) 9,478 करोड़ रुपये के 
साथ राज्य में सबसे आगे रहा। 
इसके बाद लुधियाना में 4,968 
करोड़ रुपये, पटियाला में 2,590 
करोड़ रुपये और होशियारपुर में 
2,003 करोड़ रुपये के प्रस्ताव दर्ज 
किए गए। फतेहगढ़ साहिब में 1,265 
करोड़ रुपये, बठिंडा में 1,248 करोड़ 
रुपये, कपूरथला में 1,037 करोड़ 
रुपये और जालंधर में 1,003 करोड़ 
रुपये के निवेश प्रस्ताव प्राप्त हुए। 
मुख्यमंत्री के अनुसार, सीएएफ के 
माध्यम से प्रस्तावित कुल निवेश में 
मोहाली और लुधियाना की संयुक्त 
हिस्सेदारी 49.8 प्रतिशत रही। 
उन्होंने कहा कि मोहाली का 
आईटी, तकनीक और नवाचार 
आधारित इकोसिस्टम तेजी से 
विकसित हो रहा है और शहर 
में स्टार्टअप तथा ज्ञान आधारित 
उद्योगों के विस्तार की संभावनाएं हैं। 
भगवंत मान ने कहा कि टाटा स्टील, 
जेएसडब्ल्यू स्टील, एआईसीएचआई 
स्टील्स, वर्धमान, नेस्ले, हिंदुस्तान 
लीवर, कारगिल, डी ह्यूस, 
एचएमईएल, संथान टेक्सटाइल्स 
और फ्रायडेनबर्ग सहित कई राष्ट्रीय 
और अंतरराष्ट्रीय कंपनियों ने पंजाब 
में निवेश किया है या अपनी मौजूदा 
गतिविधियों का विस्तार किया है।

समर न्यूज | हिमाचल

हिमाचल प्रदेश को बेहतर सड़कों 
की जरूरत है। इसमें कोई दो राय 
नहीं हो सकती। सड़कें विकास की 
जीवन रेखा हैं। पर्यटन के लिए, 
कारोबार के लिए, सेब और दूसरे 
कृषि उत्पादों की आवाजाही के 
लिए, स्वास्थ्य सेवाओं के लिए 

और आम लोगों की सुविधा के 
लिए भी बेहतर सड़कें जरूरी हैं। 
लेकिन आज हिमाचल के सामने 
एक ऐसा सवाल खड़ा हो गया 
है, जिसे नजरअंदाज करना आने 
वाली पीढ़ियों के लिए भारी पड़ 
सकता है। 
सवाल यह है कि क्या पहाड़ों में 
विकास का मतलब पहाड़ों को 
ही काट देना है। क्या मैदानों के 
लिए तैयार किया गया फोर लेन का 
मॉडल हिमालय जैसे संवेदनशील 
और युवा पर्वतीय क्षेत्र के लिए भी 
उसी तरह उपयुक्त है। 
चंडीगढ़ से मनाली तक बन रहा 
फोर लेन हो, चंडीगढ़ से शिमला 
तक का फोर लेन हो, या हिमाचल 
के दूसरे हिस्सों में चल रही सड़क 
परियोजनाएं हों, हर जगह विकास 
की एक नई तस्वीर दिखाई देती 

है। चौड़ी सड़कें बन रही हैं, बड़े 
पुल बन रहे हैं, सुरंगें बन रही हैं 
और यातायात को आसान बनाने 
की कोशिश हो रही है। लेकिन 
इसी तस्वीर का दूसरा पहलू भी 

है। पहाड़ काटे जा रहे हैं। जंगल 
प्रभावित हो रहे हैं। बड़े बड़े पेड़ 
काटे जा रहे हैं। प्राकृतिक ढलानों 
को काटकर सीधा किया जा रहा 
है। कई जगह पहाड़ों के विशाल 

हिस्से को हटाकर सड़क के लिए 
जगह बनाई जा रही है। इसके बाद 
उन कटे हुए पहाड़ों को रोकने के 
लिए बड़े बड़े डगंे और रिटेनिंग 
वॉल बनाई जा रही हैं।

समर न्यूज | चंडीगढ़

पंजाब के पूर्व प्रवर्तन निदेशालय 
(ईडी) उप निदेशक निरंजन सिंह 
ने बर्खास्त पंजाब पुलिस एआईजी 
राज जीत सिंह हुंडल के सरेंडर 
और उसके समय पर सवाल उठाए 

हैं। उन्होंने आरोप लगाया कि राज 
जीत सिंह का सरेंडर योजनाबद्ध 
तरीके से कराया गया और इसे 
अगले साल होने वाले पंजाब 
विधानसभा चुनावों के मद्देनजर 
समयबद्ध किया गया हो सकता है। 
राज जीत सिंह को पंजाब पुलिस 

की एंटी-नारकोटिक्स टास्क फोर्स 
ने पटियाला से गिरफ्तार किया है। 
वह कथित ड्रग तस्करी, जबरन 
वसूली और पुलिस-ड्रग नेटवर्क 
से जुड़े मामलों में लंबे समय से 
वांछित थे। निरंजन सिंह ने सवाल 
उठाया कि यदि राज जीत सिंह 
इतने समय से पंजाब में मौजूद थे 
तो उन्हें पहले गिरफ्तार क्यों नहीं 
किया गया। उन्होंने कहा कि यह 
भी सामने आना चाहिए कि उनके 
कथित रूप से छिपे रहने के दौरान 
किसने उन्हें संरक्षण या मदद दी। 
उन्होंने कहा कि संबंधित लोगों के 
नाम सामने आने पर ही कथित ड्रग 
तस्करी और पुलिस से जुड़े नेटवर्क 
की पूरी तस्वीर जनता के सामने आ 
सकेगी। हालांकि, ये निरंजन सिंह 
के आरोप हैं और इनके संबंध में 
किसी न्यायिक निष्कर्ष का दावा 
नहीं किया गया है।

समर न्यूज | लुधियाना

पंजाब के ऐतिहासिक छपार मेले 
में शनिवार को धार्मिक और 
सांस्कृतिक आयोजन के साथ 
सियासी गतिविधियां भी केंद्र में रहीं। 
इस बार मेले में मुख्य राजनीतिक 
मुकाबला शिरोमणि अकाली दल 
(शिअद) और अकाली दल वारिस 
पंजाब दे के बीच दिखाई दिया। 
आम आदमी पार्टी (आप), कांग्रेस 
और भाजपा ने इस अवसर पर बड़े 
राजनीतिक सम्मेलन आयोजित नहीं 
करने का फैसला किया। ऐसे में दोनों 
सिख-केंद्रित राजनीतिक संगठनों के 
सम्मेलनों और उनमें जुटने वाली 
भीड़ पर राजनीतिक हलकों की 
नजर रहेगी। छपार मेला लंबे समय 
से ग्रामीण पंजाब में राजनीतिक दलों 
के लिए कार्यकर्ताओं और समर्थकों 
तक पहुंच बनाने का मंच रहा है। 
इस बार राजनीतिक सम्मेलनों की 
वापसी ऐसे समय हो रही है, जब 
पंजाब विधानसभा चुनाव 2027 
की तैयारियां तेज हो रही हैं। शिअद 
और वारिस पंजाब दे दोनों ही दाखा, 
जगराओं और गिल विधानसभा क्षेत्रों 
में अपने संगठन को सक्रिय करने 
में जुटे हैं।

आप, कांग्रेस और भाजपा ने नहीं रखा बड़ा राजनीतिक सम्मेलन; पंथक राजनीति के मद्देनजर दोनों अकाली धड़ों की ताकत का होगा प्रदर्शन

छपार मेले में शिअद और वारिस पंजाब दे आमने-सामने

पूर्व एआईजी  के मददगारों के नाम सार्वजनिक हों: निरंजन सिंह

पंजाब में बढ़ते निवेश से 6.31 
लाख युवाओं के लिए रोजगार

राज जीत सिंह के सरेंडर पर पूर्व 
ईडी अधिकारी ने उठाए सवाल

फोर लेन के नाम पर हिमालय का विकास या विनाश? 
पहाड़ों की कटती छाती, खतरों का जवाब कौन देगा?

पंथक राजनीति पर नजर

‘पहले गिरफ्तारी क्यों नहीं हुई?’ ड्रग नेटवर्क की जांच से जुड़े रहे निरंजन 

राज जीत सिंह पर क्या मामले हैं?

अयाली की भूमिका से बढ़ी दिलचस्पी
शिअद के लिए छपार सम्मेलन ग्रामीण और पंथक आधार 
से जुड़े अपने राजनीतिक संदेश को सामने रखने का अवसर 
है। पार्टी के वरिष्ठ नेता महेश इंदर सिंह ग्रेवाल के अनुसार 
सम्मेलन में कानून-व्यवस्था और नशे के मुद्दे प्रमुख रहेंगे। 
दूसरी ओर, वारिस पंजाब दे की राजनीति में महत्वपूर्ण 
सांसद अमृतपाल सिंह इस समय जेल में हैं। उनके संगठन 
की ओर से छपार मेले में नशे के मुद्दे और सभी समुदायों 
को साथ लेकर चलने का संदेश देने की बात कही गई है। 

छपार दाखा विधानसभा क्षेत्र में आता है और मनप्रीत 
सिंह अयाली लंबे समय तक इस क्षेत्र से शिअद के प्रमुख 
नेताओं में रहे हैं। हालांकि, मूल राजनीतिक स्थिति में अब 
बदलाव हो चुका है। जून 2026 में अयाली ने शिअद 
से अलग होकर अमृतपाल सिंह के नेतृत्व वाले वारिस 
पंजाब दे से जुड़ने की घोषणा की थी। इसके बाद से वह 
संगठन की राजनीतिक गतिविधियों में सक्रिय नजर आए 
हैं। अयाली पहले से ही शिअद नेतृत्व, विशेषकर सुखबीर 
सिंह बादल के नेतृत्व पर सवाल उठाते रहे हैं और पार्टी 
में आंतरिक सुधार की मांग करते रहे हैं। दिसंबर 2024 
में अकाल तख्त से जुड़े घटनाक्रम के बाद भी उन्होंने 
शिअद में नेतृत्व परिवर्तन और परिवारवाद के मुद्दे उठाए 
थे। हाल के महीनों में वह वारिस पंजाब दे के कार्यक्रमों 
में भी शामिल हुए हैं।

दोनों पक्षों के अपने-अपने आरोप

आप, कांग्रेस और भाजपा नदारद

भीड़ बनी राजनीतिक संदेश का पैमाना

दोबारा लौटे राजनीतिक सम्मेलन
{आस्था और संस्कृति से जुड़ा है छपार मेला

शिअद अध्यक्ष सुखबीर सिंह बादल और पार्टी के अन्य 
नेताओं ने वारिस पंजाब दे की राजनीति पर सवाल उठाए 
हैं। पार्टी नेताओं ने इसे आप की ‘बी-टीम’ तक बताया 
है। वारिस पंजाब दे की ओर से ऐसी व्याख्या को स्वीकार 
नहीं किया गया है। दूसरी ओर, अयाली और वारिस 
पंजाब दे से जुड़े नेता शिअद नेतृत्व की कार्यशैली और 
पार्टी के पिछले चुनावी प्रदर्शन को लेकर सवाल उठाते रहे 
हैं। दोनों पक्षों के बीच तेज बयानबाजी जारी है।

आप के प्रवक्ता बलतेज सिंह पन्नू के अनुसार पार्टी 
ने छपार मेले में सम्मेलन नहीं करने का फैसला 
इसलिए किया है क्योंकि मुख्यमंत्री भगवंत मान 
विभिन्न विधानसभा क्षेत्रों में ‘साथ’ कार्यक्रमों के 
माध्यम से लोगों से नियमित संवाद कर रहे हैं। 
कांग्रेस के जिला ग्रामीण अध्यक्ष मेजर सिंह मुल्लांपुर 
ने कहा कि पार्टी राज्यभर में विरोध प्रदर्शनों और 
अन्य कार्यक्रमों में व्यस्त है। उनके अनुसार मेले में 
अलग से सम्मेलन करने का कोई विशेष कारण नहीं 
था। भाजपा के जिला अध्यक्ष सुनील मौदगिल ने 
कहा कि पार्टी पहले से ही राज्यभर में नशा विरोधी 
रैलियां और सम्मेलन कर रही है, इसलिए उसका 
कार्यक्रम पहले से व्यस्त है।

छपार मेले में राजनीतिक सम्मेलन पहले नियमित रूप से 
आयोजित होते रहे हैं। 2020 में कोविड-19 महामारी के 
कारण गतिविधियां प्रभावित हुईं और बाद के वर्षों में भी 
मेले में राजनीतिक सम्मेलनों की परंपरा पहले जैसी नहीं 
रही। शिरोमणी अकाली दल ने किसान आंदोलन के बीच 
2021 में प्रस्तावित सम्मेलन रद्द कर दिया था। इस वर्ष 
सम्मेलनों की वापसी को 2027 के विधानसभा चुनावों 
की तैयारियों के संदर्भ में देखा जा रहा है।

शनिवार को दोनों संगठनों के मंचों पर जुटने वाली भीड़ को लेकर राजनीतिक 
हलकों में विशेष दिलचस्पी रही। हालांकि किसी सम्मेलन में अधिक भीड़ 
जुटना अपने आप में चुनावी समर्थन या भविष्य के चुनाव परिणाम का प्रमाण 
नहीं माना जा सकता, लेकिन ग्रामीण इलाकों में कार्यकर्ताओं की सक्रियता 
और संगठनात्मक तैयारियों का संकेत जरूर दे सकता है।

लुधियाना जिले के छपार गांव में 
लगने वाला छपार मेला मालवा क्षेत्र 
के प्रमुख धार्मिक और सांस्कृतिक 
मेलों में शामिल है। यह मेला गुग्गा पीर 
की स्मृति में आयोजित होता है और 
इसमें पंजाब तथा आसपास के क्षेत्रों 
से बड़ी संख्या में श्रद्धालु पहुंचते हैं। 
गुग्गा माड़ी का मुख्य मंदिर वर्ष 1890 
में बनाए जाने का उल्लेख मिलता है। 
समय के साथ यह आयोजन धार्मिक 

समारोह से आगे बढ़कर सामाजिक 
और सांस्कृतिक मिलन का बड़ा मंच 
बन गया। इसी वजह से ग्रामीण क्षेत्रों 
में इसकी बड़ी मौजूदगी राजनीतिक 
दलों को भी आकर्षित करती रही है। 
इस वर्ष शिअद और वारिस पंजाब दे 
के सम्मेलन के साथ छपार मेला एक 
बार फिर धार्मिक आयोजन के साथ 
राजनीतिक गतिविधियों का भी केंद्र 
बना दिया है।

निरंजन सिंह ने कहा कि राज जीत सिंह का सरेंडर 
यह सवाल खड़ा करता है कि यदि वह इतने समय से 
पंजाब में थे तो जांच एजेंसियां उन्हें पहले क्यों नहीं 
पकड़ सकीं। उन्होंने आरोप लगाया कि प्रभावशाली 
लोगों ने पूर्व एआईजी को संरक्षण दिया होगा। राज 
जीत सिंह के खिलाफ कार्रवाई केवल उनके व्यक्तिगत 
मामले तक सीमित नहीं रहनी चाहिए।

निरंजन सिह ने दावा किया कि उन्होंने राज जीत 
सिह के कथित ड्रग नेटवर्क से संबंधों की जांच शुरू 
की थी। उनके अनुसार, जांच से जुड़ी फाइल बाद 
में केंद्र सरकार ने अपने पास ले ली थी। उन्होंने 
यह भी कहा कि उन्होंने अपनी सेवा के दौरान और 
सेवानिवृत्ति के बाद तत्कालीन वित्त मंत्री को पंजाब 
में कथित ड्रग नेटवर्क के बारे में पत्र लिखे थे। 

राज जीत सिंह को 2023 में 
पंजाब पुलिस सेवा से बर्खास्त 
किया गया था। उन पर ड्रग 
तस्करी और जबरन वसूली से 
जुड़े मामले में आरोप लगाए 
गए थे। इसके अलावा पंजाब 
विजिलेंस ब्यूरो ने उनके खिलाफ 
आय से अधिक संपत्ति के आरोपों 
को लेकर भी मामला दर्ज किया 
था। पंजाब एवं हरियाणा हाईकोर्ट 
की जांच से जुड़े रिकॉर्ड में उनके 
और बर्खास्त इंस्पेक्टर इंद्रजीत 
सिंह के बीच कथित संबंधों की 
भी जांच का उल्लेख है। जांच 
में NDPS मामलों में कथित 
गड़बड़ी और सरकारी मशीनरी 
के दुरुपयोग से जुड़े आरोपों की 
पड़ताल की गई थी। ये आरोप 
अभी न्यायिक रूप से दोष सिद्ध 
होने के बराबर नहीं हैं।
{सुप्रीम कोर्ट के निर्देश के बाद 
हुई गिरफ्तारी...
राज जीत सिंह की गिरफ्तारी 
से पहले मामला सुप्रीम कोर्ट 
तक पहुंचा था। सितंबर 2026 
में सुप्रीम कोर्ट ने उन्हें संबंधित 

अधिकारियों के समक्ष सरेंडर 
करने का निर्देश दिया था। इसके 
बाद उन्होंने पटियाला पुलिस के 
समक्ष आत्मसमर्पण किया और 
एएनटीएफ ने उन्हें गिरफ्तार कर 
लिया। बाद में अदालत ने उन्हें 
पांच दिन की पुलिस हिरासत में 
भेज दिया।
पुलिस अब उनसे लंबित मामलों 
और कथित ड्रग नेटवर्क से जुड़े 
पहलुओं पर पूछताछ कर रही है।
{वारिस पंजाब दे में शामिल हो 
चुके हैं निरंजन सिंह
निरंजन सिंह हाल ही में खडूर 
साहिब के सांसद अमृतपाल सिंह 
के नेतृत्व वाले अकाली दल 
(वारिस पंजाब दे) में शामिल हुए 
हैं। पार्टी में शामिल होने के बाद 
उन्होंने नशे, भ्रष्टाचार, कानून-
व्यवस्था और रोजगार को अपने 
प्रमुख मुद्दों के रूप में बताया है। 
निरंजन सिंह ने पंजाब में नशे 
की समस्या के लिए राजनीतिक 
नेताओं, पुलिस अधिकारियों 
और संगठित आपराधिक 
नेटवर्क के कथित गठजोड़ को 

जिम्मेदार बताया है। उन्होंने 
केंद्र और पंजाब सरकार, दोनों 
पर नशे की समस्या से प्रभावी 
ढंग से निपटने में विफल रहने 
का आरोप लगाया है। ये उनके 
राजनीतिक और सार्वजनिक  
बयान हैं।
{राजनीतिक संदर्भ में भी मामला 
चर्चा में
राज जीत सिंह की गिरफ्तारी 
ऐसे समय हुई है जब पंजाब में 
2027 विधानसभा चुनावों से 
पहले नशे का मुद्दा राजनीतिक 
बहस के केंद्र में है। आम आदमी 
पार्टी सरकार नशे के खिलाफ 
अपनी कार्रवाई को प्रमुख मुद्दा 
बना रही है, जबकि विपक्षी दल 
कार्रवाई की गति और वरिष्ठ स्तर 
पर कथित जवाबदेही को लेकर 
सवाल उठाते रहे हैं। निरंजन सिंह 
के ताजा बयान ने इस मामले को 
फिर राजनीतिक चर्चा में ला दिया 
है। अब उनकी ओर से लगाए गए 
आरोपों और राज जीत सिंह से 
पूछताछ के दौरान सामने आने 
वाली जानकारी पर नजर रहेगी।

मोहित प्रेम शर्मा, एडिटर 

  {क्या हिमालय के साथ ऐसा विकास सुरक्षित ह ै

  {क्या कटान से ढलानों और ज्यादा हुईं संवेदनशील 

  {क्या सड़क चौड़ी करने के लिए पहाड़ की कीमत चुकानी होगी
2023 की प्राकृतिक आपदा ने हिमाचल को एक ऐसी चेतावनी दी, जिसे शायद कभी भुलाया नहीं 
जा सकता। भारी बारिश, बादल फटने, बाढ़ और भूस्खलनों ने पूरे प्रदेश को हिला दिया। सैकड़ों 
लोगों की जान चली गई। हजारों मकान क्षतिग्रस्त हुए। सड़कें टूटीं। पुल बह गए। पहाड़ दरके। बड़े 
बड़े पेड़ मकानों पर गिरे। कई वाहन मलबे में दब गए और कई इलाकों का संपर्क लंबे समय तक 
टूट गया। मंडी, शिमला, कुल्लू, चंबा, सोलन और किन्नौर सहित प्रदेश के कई जिलों में प्राकृतिक 
आपदाओं ने भारी तबाही मचाई। कहीं सड़कें बह गईं, कहीं खेत खत्म हो गए, कहीं जमीन धंस 
गई और कहीं लोगों के पुश्तैनी घर तक इस तबाही की चपेट में आ गए। जिन घरों में परिवारों की 
कई पीढ़ियां रहती थीं, वे देखते ही देखते मलबे में बदल गए। कई परिवारों के पास अपनी जमीन 
और अपने घर की सिर्फ यादें रह गईं। यह नुकसान केवल इमारतों और सड़कों का नुकसान नहीं 
था। यह हिमाचल की सामाजिक और पर्यावरणीय संरचना पर भी गहरा आघात था। यह कहना 
सही नहीं होगा कि वर्ष 2023 की पूरी तबाही सिर्फ फोर लेन निर्माण के कारण हुई। हिमाचल में 
अत्यधिक बारिश, बादल फटना, बाढ़, नदी कटाव और प्राकृतिक भूगर्भीय परिस्थितियां भी इस 
तबाही के बड़े कारण थीं। लेकिन इसके बावजूद एक सवाल आज भी अपनी जगह खड़ा है। 

इस सवाल का जवाब आरोपों से नहीं, बल्कि वैज्ञानिक अध्ययन और पारदर्शी आंकड़ों से मिलना 
चाहिए। पहाड़ मैदान नहीं हैं। मैदान में सड़क चौड़ी करने का मतलब जमीन का कुछ हिस्सा लेना हो 
सकता है। लेकिन पहाड़ में सड़क चौड़ी करने का मतलब पहाड़ की प्राकृतिक ढलान को काटना होता 
है। इसका मतलब जंगल और वनस्पति को प्रभावित करना होता है। इसका मतलब पानी के प्राकृतिक 
रास्तों को बदलना होता है। इसका मतलब चट्टानों और मिट्टी की उस प्राकृतिक संरचना में हस्तक्षेप करना 
होता है, जो हजारों वर्षों में बनी है। यहीं सबसे बड़ा सवाल सामने आता है। सड़क निर्माण में पहाड़ की 
कटिंग एक तकनीकी प्रक्रिया है। इसमें पहाड़ की भूगर्भीय संरचना, ढलान का कोण, मिट्टी की स्थिति, 
चट्टानों की मजबूती और पानी की निकासी का विशेष ध्यान रखना पड़ता है। कई स्थानों पर पहाड़ को 
चरणबद्ध तरीके से काटना जरूरी होता है। कटिंग के बाद रिटेनिंग वॉल, ड्रेनेज सिस्टम, रॉक बोल्टिंग 
और दूसरे सुरक्षा उपाय भी जरूरी होते हैं। अगर पहाड़ को जरूरत से ज्यादा सीधा काट दिया जाए, अगर 
पानी की निकासी सही तरीके से न हो, अगर प्राकृतिक जल प्रवाह बाधित हो जाए और अगर कटिंग के 
बाद ढलान को पर्याप्त मजबूती न दी जाए, तो बारिश के समय भूस्खलन का खतरा बढ़ सकता है। 
इसलिए सवाल सिर्फ यह नहीं होना चाहिए कि कितने किलोमीटर फोर लेन बन गया। सवाल 
यह भी होना चाहिए कि कितने किलोमीटर पहाड़ किस तरीके से काटकर फोर लेन बनाया गया। 
सवाल केवल यह नहीं है कि कितने पेड़ काटे गए। सवाल यह भी है कि उन पेड़ों की जगह 
लगाए गए पौधों में से कितने वास्तव में जीवित बचे।प्राकृतिक जंगल सिर्फ पेड़ों की संख्या 
नहीं होता। जंगल मिट्टी को पकड़ता है। पानी को जमीन में पहुंचाने में मदद करता है। स्थानीय 
जैव विविधता को सहारा देता है और पहाड़ी ढलानों की स्थिरता में भूमिका निभाता है। 
आज हिमाचल में एक तरफ हम तेजी से सड़कें बना रहे हैं। दूसरी तरफ बड़े पैमाने पर निर्माण 
कर रहे हैं। सुरंगें बन रही हैं। पुल बन रहे हैं। होटल और व्यावसायिक इमारतें बन रही हैं। पहाड़ 
काटे जा रहे हैं। जंगलों पर दबाव बढ़ रहा है और प्राकृतिक जमीन लगातार बदल रही है। यह 
विकास जरूरी हो सकता है, लेकिन इसके पर्यावरणीय प्रभाव को नजरअंदाज नहीं किया जा सकता। 
जलवायु परिवर्तन और ग्लोबल वार्मिंग ने पहले ही हिमालयी क्षेत्र को संवेदनशील बना दिया है।

आज कई स्थानों पर फोर लेन का निर्माण और 
विस्तार जारी है। बारिश का मौसम आते ही 
कई जगहों पर भूस्खलन, चट्टानों के गिरने और 
सड़क के क्षतिग्रस्त होने की घटनाएं सामने आती 
हैं। कई जगह निर्माणाधीन हिस्सों के आसपास 
जमीन खिसकती है। कई जगह पहाड़ से मलबा 
सड़क पर आ जाता है। कहीं सड़क के नीचे 
की जमीन प्रभावित होती है और कहीं ऊपर की 
कटिंग चिंता पैदा करती है।ऐसे में यह सवाल 
उठना स्वाभाविक है कि क्या हमने सड़क को 
सुरक्षित बनाने के लिए पहाड़ को कहीं असुरक्षित 
तो नहीं कर दिया। यह भी सच है कि पुराने 
दो लेन वाले रास्तों पर भी भूस्खलन होते थे। 
हिमालय में भूस्खलन कोई नई घटना नहीं है। 
लेकिन अब जरूरत इस बात की है कि पुराने 
और नए आंकड़ों की वैज्ञानिक तुलना की जाए। 
फोर लेन बनने से पहले किसी क्षेत्र में कितने 
भूस्खलन हुए। निर्माण के दौरान कितने हुए। 
निर्माण पूरा होने के बाद कितने हुए। इनमें से 
कितने प्राकृतिक कारणों से हुए और कितने 
सड़क की कटिंग वाले हिस्सों में हुए। कितने 
स्थानों पर जल निकासी की समस्या सामने आई। 
कितने स्थानों पर रिटेनिंग वॉल और दूसरे सुरक्षा 
ढांचे प्रभावित हुए। अगर इन सवालों के जवाब 
सार्वजनिक किए जाएं तो इस पूरी बहस को 
सही दिशा मिल सकती है। हिमाचल को विकास 
चाहिए। हिमाचल को बेहतर सड़कें चाहिए। 
पर्यटन के लिए बेहतर कनेक्टिविटी चाहिए। 
स्थानीय लोगों को सुविधा चाहिए। सेब और 
दूसरे कृषि उत्पादों को बाजार तक पहुंचाने के 
लिए बेहतर मार्ग चाहिए। आपातकालीन सेवाओं 
के लिए मजबूत सड़क नेटवर्क चाहिए। इसलिए 
फोर लेन का सवाल केवल विरोध का सवाल 
नहीं हो सकता। सवाल यह है कि क्या हर जगह 
फोर लेन ही सबसे बेहतर समाधान है। कहीं 
सुरंग बेहतर विकल्प हो सकती है। कहीं पुल या 
ऊंचे मार्ग का विकल्प बेहतर हो सकता है। कहीं 
मौजूदा सड़क को वैज्ञानिक तरीके से मजबूत 
करना ज्यादा सुरक्षित हो सकता है। कहीं दो लेन 

की सड़क ही पर्याप्त हो सकती है। और जहां फोर 
लेन जरूरी है, वहां भी पहाड़ की कटिंग और 
पर्यावरण सुरक्षा के सबसे आधुनिक और सुरक्षित 
मानकों का पालन होना चाहिए। विकास की 
रफ्तार रोकना उद्देश्य नहीं होना चाहिए। विकास 
को हिमालय की प्रकृति के अनुकूल बनाना 
उद्देश्य होना चाहिए। अब समय आ गया है कि 
हिमाचल की सभी बड़ी सड़क परियोजनाओं 
का स्वतंत्र पर्यावरणीय और भूगर्भीय ऑडिट 
कराया जाए। जनता को बताया जाए कि कितनी 
वन भूमि ली गई। कितने पेड़ काटे गए। कितने 
पौधे लगाए गए। कितने पौधे जीवित हैं। कितनी 
पहाड़ी कटिंग हुई। कितने स्थानों को भूस्खलन के 
लिहाज से संवेदनशील माना गया। कितने रिटेनिंग 
वॉल बनाए गए और उनमें से कितने बारिश के 
दौरान क्षतिग्रस्त हुए। जनता को यह जानने का 
अधिकार है कि जिस सड़क को विकास का 
रास्ता बताया जा रहा है, उस रास्ते के निर्माण की 
पर्यावरणीय कीमत कितनी है। विकास की रफ्तार 
और हिमालय की सांस। हिमालय सिर्फ पत्थरों 
और चट्टानों का ढेर नहीं है। हिमालय हमारी 
नदियों का स्रोत है। हमारे जंगलों का आधार है। 
हमारे पर्यटन की पहचान है। हमारे गांवों और 
शहरों की प्राकृतिक सुरक्षा व्यवस्था का हिस्सा 
है। अगर सड़क बनाने के लिए पहाड़ काटते 
काटते हम उसी पहाड़ की स्थिरता को कमजोर 
कर दें, तो आने वाली पीढ़ियों के सामने सवाल 
केवल सड़क का नहीं रहेगा। सवाल उनके पानी 
का होगा। सवाल उनके जंगलों का होगा। सवाल 
उनके घरों की सुरक्षा का होगा। सवाल उनके 
भविष्य का होगा। इसलिए बहस यह नहीं होनी 
चाहिए कि फोर लेन चाहिए या नहीं चाहिए। 
बहस यह होनी चाहिए कि हिमाचल में कैसी 
सड़क चाहिए। क्या ऐसी सड़क जो पहाड़ को 
काटकर रास्ता बनाए। या ऐसी सड़क जो पहाड़ 
की प्रकृति को समझकर रास्ता बनाए। क्योंकि 
विकास जरूरी है। लेकिन ऐसा विकास जो आने 
वाली पीढ़ियों के लिए सुरक्षित हिमालय छोड़कर 
जाए, वही वास्तविक विकास कहलाएगा। 

समर न्यूज | सिटावली

गांव सिटावली में किसान के खेत 
में बने कमरे में रह रही 32 वर्षीय 
महिला की कस्सी से हमला कर 
हत्या कर दी गई। मृतका की पहचान 
राजवंती के रूप में हुई है। हत्या का 
आरोप उसके पति नरेश कुमार पर 
लगा है। प्रारंभिक जांच में सामने 
आया है कि पति-पत्नी के बीच घरेलू 
विवाद को लेकर अक्सर कहासुनी 
होती थी। घटना के समय नरेश के 
शराब के नशे में होने की बात भी 
सामने आई है। मूलरूप से बिहार 
के मुजफ्फरपुर निवासी नरेश कुमार 
अपनी पत्नी राजवंती और करीब 
10 वर्षीय बेटे के साथ सिटावली 
गांव में किसान राजेंद्र के खेत में बने 
कमरे में रहता था। बताया जा रहा 
है कि दंपती के बीच लंबे समय से 
घरेलू विवाद चल रहा था। आरोप 
है कि पुराने विवाद को लेकर नरेश 
ने शराब के नशे में राजवंती पर 
कस्सी से हमला कर दिया। हमले में 
राजवंती के सिर, चेहरे और पेट पर 
कई वार किए गए। गंभीर चोट लगने 
के कारण महिला की मौके पर ही 
मौत हो गई। घटना की सूचना मिलते 
ही मोहाना थाना पुलिस मौके पर 
पहुंची और घटनास्थल का निरीक्षण 
किया। पुलिस ने मौके से आवश्यक 
साक्ष्य जुटाए और जांच के लिए 
एफएसएल टीम को भी बुलाया।

सिटावली में महिला की 
कस्सी से वार कर हत्या

समर न्यूज | हिसार

एशियन गेम्स-2026 में भारतीय 
महिला कबड्डी टीम ने फाइनल 
मुकाबले में ईरान को 37-34 
से हराकर स्वर्ण पदक अपने 
नाम किया। भारतीय टीम की इस 
ऐतिहासिक जीत में हिसार जिले की 
दो बेटियों मनीषा रोहिल और निकिता 
कुमारी की भी अहम भूमिका रही। 
दोनों खिलाड़ी एशियाई चैंपियन 
बनने वाली भारतीय टीम का हिस्सा 

बनीं। स्वर्ण पदक जीतने के बाद 
दोनों के गांवों में खुशी का माहौल है।
भिवानी रोहिल्ला गांव की मनीषा 
रोहिल ने पूरे टूर्नामेंट में भारतीय 
टीम के डिफेंस में लेफ्ट कवर की 
जिम्मेदारी संभाली। 
फाइनल तक के सफर में भारतीय 
टीम ने ग्रुप चरण में ईरान को 37-23 
से हराया था, जबकि सेमीफाइनल में 
नेपाल को 48-24 से शिकस्त देकर 
खिताबी मुकाबले में प्रवेश किया। 
ईरान के खिलाफ ग्रुप मुकाबले में भी 

मनीषा ने डिफेंस को मजबूती देने 
में अहम योगदान दिया। मनीषा का 
कबड्डी तक पहुंचने का सफर गांव 
से शुरू हुआ। 
किसान परिवार से ताल्लुक रखने 
वाली मनीषा ने शुरुआती दौर 
में गांव में ही कबड्डी का अभ्यास 
शुरू किया। उनके शुरुआती कोच 
धर्मपाल रोहिल रहे, जिन्होंने उन्हें 
प्रशिक्षण देकर आगे बढ़ने के लिए 
तैयार किया। मनीषा राष्ट्रीय स्तर 
की प्रतियोगिताओं में भी पदक 

जीत चुकी हैं। इसी वर्ष चीन के 
सान्या में आयोजित एशियाई कबड्डी 

प्रतियोगिता में भी वह भारतीय टीम 
के साथ स्वर्ण पदक जीत चुकी हैं।

हिसार जिले के हसनगढ़ की निकिता 
कुमारी भी भारतीय महिला कबड्डी 
टीम का हिस्सा रहीं। निकिता लेफ्ट 
रेडर की भूमिका निभाती हैं। ईरान 
के खिलाफ ग्रुप मुकाबले में उन्हें 
अंतिम समय में मैदान पर उतारा 
गया था, जहां उन्होंने टीम के लिए 
10 महत्वपूर्ण अंक हासिल किए। 
उनके प्रदर्शन के बाद हसनगढ़ में 
भी परिजनों और ग्रामीणों ने जीत का 
जश्न मनाया था। अब एशियन गेम्स 
में स्वर्ण पदक जीतने के बाद गांव 

में खुशी और बढ़ गई है। हॉकी में 
भी हिसार से जुड़ी खिलाड़ी दीपिका 
सहरावत ने भारतीय टीम के लिए 
शानदार प्रदर्शन किया। 
मूलरूप से रोहतक के भैसरू खुर्द 
की रहने वाली दीपिका का बचपन 
हिसार में बीता और वह हिसार के 
खेल परिसर से जुड़ी रहीं। एशियन 
गेम्स के शुरुआती मुकाबले में 
उन्होंने उज्बेकिस्तान के खिलाफ 
आठ गोल किए। इसके बाद थाईलैंड 
के खिलाफ भारत की 20-1 की 

जीत में दीपिका ने नौ गोल दागे। 
वह एक एशियन गेम्स मुकाबले में 
नौ गोल करने वाली पहली भारतीय 
महिला हॉकी खिलाड़ी बनीं। कबड्डी 
में मनीषा और निकिता के स्वर्ण 
पदक जीतने तथा हॉकी में दीपिका 
के शानदार प्रदर्शन से हिसार और 
आसपास के क्षेत्र में खेल प्रतिभाओं 
की उपलब्धियों की चर्चा है। इन 
खिलाड़ियों ने अलग-अलग खेलों में 
अपने प्रदर्शन से क्षेत्र का नाम रोशन 
किया है।

स्वर्ण विजेता कबड्‌डी टीम में हिसार की मनीषा और निकिता गांवों में जश्न

समर न्यूज | अंबाला

अंबाला-अमृतसर नेशनल हाईवे पर 
कालका चौक से कुछ आगे  सुबह 
यात्रियों से भरी स्लिपर बस और तेज 
रफ्तार ट्रक की आमने-सामने टक्कर 
हो गई। हादसे में बस परिचालक की 
मौत हो गई, जबकि करीब 10 यात्री 
घायल हो गए। दुर्घटना के बाद मौके 
पर अफरातफरी मच गई। घायलों 
को उपचार के लिए अंबाला शहर 
और छावनी के नागरिक अस्पतालों 
में भर्ती कराया गया।
मृतक की पहचान नॉर्थ ईस्ट दिल्ली 
निवासी 40 वर्षीय छोटू के रूप 
में हुई है। वह बस में परिचालक 
के तौर पर कार्यरत था। हादसे में 
नोएडा निवासी 30 वर्षीय अरविंद, 
लुधियाना के जमालपुर थाना क्षेत्र 
के चरनालपुर निवासी 33 वर्षीय 
निखार, जालंधर निवासी 23 वर्षीय 
सूर्या समेत अन्य यात्री घायल हुए हैं।
जानकारी के अनुसार, वोल्वो 
स्लिपर बस रात करीब 10 बजे 
नोएडा से जालंधर के लिए रवाना 

हुई थी। शनिवार सुबह करीब पांच 
बजे बस अंबाला शहर में अंबाला-
अमृतसर नेशनल हाईवे पर कालका 
चौक से आगे पहुंची। इसी दौरान 
सामने से आ रहे तेज रफ्तार ट्रक ने 
बस को टक्कर मार दी। टक्कर इतनी 
जोरदार थी कि बस में सवार यात्रियों 
में चीख-पुकार मच गई। हादसे के 
बाद मृतक छोटू और चार घायलों 
को अंबाला शहर स्थित जिला 
नागरिक अस्पताल पहुंचाया गया। 
अस्पताल में चिकित्सकों ने छोटू को 
मृत घोषित कर दिया। घायलों का 
उपचार शुरू किया गया। वहीं, पांच 
अन्य घायलों को अंबाला छावनी के 
नागरिक अस्पताल में भर्ती कराया 
गया। इनमें श्रेयसा, मुस्कान समेत 
अन्य यात्री शामिल हैं। हादसे में 
घायल सूर्या की हालत को देखते हुए 
उसे चंडीगढ़ रेफर किया गया था, 
लेकिन बाद में उसके परिजन उसे 
जालंधर लेकर चले गए। सूर्या की 
मां स्नेहा ने बताया कि उसका बेटा 
गुरुग्राम की एक आईटी कंपनी में 
काम करता है।

अंबाला में बस-ट्रक की आमने-सामने 
टक्कर, परिचालक की मौत, 10 घायल

सुन्दर कुंडू | फरीदाबाद
समर न्यूज 

संजय कॉलोनी में गली के मोड़ पर 
सरिया तौलने का कांटा लगाने को 
लेकर दो पक्षों में विवाद हो गया। 
कहासुनी के बाद मामला मारपीट और 
फायरिंग तक पहुंच गया। इस दौरान 
एक युवक ने पिस्तौल निकालकर 
गोली चला दी। घटना का वीडियो 
अब सोशल मीडिया पर वायरल हो 
रहा है। पुलिस ने मामले में पिता-पुत्र 
को गिरफ्तार किया है। पुलिस को दी 
शिकायत में संजय कॉलोनी निवासी 
विजयपाल सिंह ने बताया कि सारन 
रोड पर जवाहर कॉलोनी निवासी 
मनोज भाटी ने सरिया की दुकान शुरू 
की है। आरोप है कि मनोज भाटी 
गली के मोड़ पर सरिया तौलने के 
लिए कांटा लगवा रहा था। स्थानीय 
लोगों ने इसका विरोध किया, जिसके 
बाद दोनों पक्षों के बीच कहासुनी शुरू 
हो गई। शिकायत के अनुसार, विवाद 
बढ़ने पर मनोज भाटी ने अपने बेटे 

भविष्य भाटी, कमल और करीब 
8 से 10 अन्य युवकों को मौके पर 
बुला लिया। आरोप है कि इनमें से 
कुछ युवक लाठी-डंडे लेकर पहुंचे 
और शिकायतकर्ता समेत स्थानीय 
लोगों के साथ मारपीट शुरू कर दी। 
इसी दौरान आरोप है कि मनोज भाटी 
के बेटे भविष्य भाटी ने पिस्तौल 
निकालकर फायरिंग कर दी। गोली 
चलने से मौके पर अफरा-तफरी 
मच गई। शिकायतकर्ता ने आरोप 
लगाया कि आरोपियों ने गली में खड़ी 

गाड़ियों में भी तोड़फोड़ की और 
उन्हें नुकसान पहुंचाया। यह घटना 
24 सितंबर की बताई जा रही है। 
अब घटना का वीडियो सामने आने 
के बाद मामला चर्चा में है। वायरल 
वीडियो में मारपीट के दौरान एक 
युवक के पिस्तौल से फायरिंग करने 
का दृश्य दिखाई दे रहा है। पुलिस ने 
मामले की जांच करते हुए पिता-पुत्र 
को गिरफ्तार कर लिया है और घटना 
से जुड़े अन्य आरोपियों की भूमिका 
की भी जांच की जा रही है।

सरिया कांटा लगाने को लेकर विवाद, युवक 
ने सरेआम चलाई गोली; पिता-पुत्र गिरफ्तार

अंकुर कपूर | अंबाला
समर न्यूज 

अंबाला सदर थाना पुलिस ने चोरी 
के लाखों रुपये कीमत के जेवरात 
खरीदने के आरोप में एक ज्वेलर्स 
को गिरफ्तार किया है। आरोपी की 
पहचान अंबाला छावनी स्थित 
श्रीकुंज बिहारी ज्वेलर्स के मालिक 
करण के रूप में हुई है। पुलिस ने 
उसके कब्जे से करीब 15 से 20 
लाख रुपये कीमत के सोने और 
डायमंड के जेवरात बरामद किए हैं। 
बरामद सामान में डायमंड का हार, 
दो अंगूठियां, डायमंड ब्रेसलेट समेत 
अन्य आभूषण शामिल हैं।
थाना सदर अंबाला कैंट प्रभारी 
धर्मवीर सैनी ने बताया कि तोपखाना 
माल रोड निवासी नरेश कुमार के घर 

में 9 सितंबर को चोरी हुई थी। चोर 
घर की अलमारी से 15 से 20 लाख 
रुपये के सोने के जेवरात और नकदी 
चोरी कर फरार हो गए थे। शिकायत 
के आधार पर पुलिस ने मामला दर्ज 
कर जांच शुरू की।
जांच के दौरान पुलिस ने मामले 
में शामिल दो आरोपियों और एक 
नाबालिग को हिरासत में लिया। 
पूछताछ में आरोपियों ने पुलिस को 
बताया कि चोरी किए गए सोने के 
जेवरात उन्होंने अंबाला छावनी के 
श्रीकुंज बिहारी ज्वेलर्स के मालिक 

करण को बेच दिए थे। इसके बाद 
पुलिस ने ज्वेलर्स की भूमिका की 
जांच करते हुए उसे गिरफ्तार कर 
लिया।
पुलिस के अनुसार, आरोपी ज्वेलर्स 
ने चोरी के जेवरात कम कीमत पर 
खरीदे थे। गिरफ्तारी के बाद पुलिस 
ने उसके कब्जे से चोरी का सामान 
बरामद कर लिया। आरोपी के 
खिलाफ चोरी का सामान खरीदने 
के आरोप में मामला दर्ज किया गया 
है। उसे अदालत में पेश कर पुलिस 
रिमांड हासिल किया गया है।

चोरी का 20 लाख का सोना खरीदने 
वाला ज्वेलर्स गिरफ्तार, जेवर बरामद

समर न्यूज | भिवानी

गांव धनाना द्वितीय में जमीनी 
विवाद को लेकर परिवार के लोगों 
के बीच चल रहा विवाद  देर शाम 
खूनी संघर्ष में बदल गया। आरोप 
है कि खेत में चल रही कहासुनी के 
दौरान एक युवक ने 70 वर्षीय बुजुर्ग 
महिला और उसके बेटे को ट्रैक्टर 
से कुचल दिया। हादसे में महिला 
की मौत हो गई, जबकि उसका बेटा 
गंभीर रूप से घायल है। उसका 
हिसार के निजी अस्पताल में इलाज 
चल रहा है।
जानकारी के अनुसार, धनाना द्वितीय 
निवासी 70 वर्षीय प्यारी देवी के 
परिवार में जमीन को लेकर पिछले 
कुछ समय से विवाद चल रहा था।  

शाम इसी विवाद को लेकर खेत में 
दोनों पक्ष आमने-सामने हो गए। 
बताया जा रहा है कि प्यारी देवी 
अपने 38 वर्षीय बेटे राजेश के साथ 
विवाद को शांत कराने और परिवार 
के लोगों से बातचीत करने के लिए 
खेत में पहुंची थीं। 
परिजनों का आरोप है कि बातचीत 
के दौरान विवाद बढ़ गया। इसी 
दौरान प्यारी देवी के चचेरे रिश्तेदार 
अमित ने कथित तौर पर तैश में 
आकर दोनों के ऊपर ट्रैक्टर चढ़ा 
दिया। ट्रैक्टर की चपेट में आने 
से दोनों गंभीर रूप से घायल हो 
गए। आसपास मौजूद लोगों और 
परिजनों ने दोनों को उपचार के लिए 
जिला नागरिक अस्पताल पहुंचाया। 
चिकित्सकों ने जांच के बाद प्यारी 

देवी को मृत घोषित कर दिया। वहीं, 
राजेश की गंभीर हालत को देखते 
हुए उसे पीजीआई रोहतक रेफर 
किया गया। इसके बाद परिजन उसे 
बेहतर उपचार के लिए हिसार के 
जिंदल अस्पताल लेकर गए, जहां 
उसका इलाज जारी है। घटना की 
सूचना मिलते ही पुलिस मौके पर 
पहुंची। डीएसपी महेश कुमार और 
सदर थाना प्रभारी महावीर सिंह ने 
घटनास्थल का निरीक्षण किया 
और अस्पताल पहुंचकर मामले की 
जानकारी ली। पुलिस ने मृतका के 
शव को कब्जे में लेकर नागरिक 
अस्पताल के शवगृह में रखवा दिया 
है।
डीएसपी महेश कुमार के अनुसार, 
प्रारंभिक जांच में मामला पारिवारिक 
जमीनी विवाद से जुड़ा सामने आया 
है। पुलिस मृतका के परिजनों के 
बयान दर्ज कर रही है। पुलिस हत्या 
और हत्या के प्रयास समेत अन्य 
संबंधित धाराओं में केस दर्ज करने 
की कार्रवाई कर रही है। आरोपी की 
गिरफ्तारी के लिए पुलिस टीमों द्वारा 
दबिश दी जा रही है।
घटना के बाद गांव में तनाव की 
स्थिति को देखते हुए पुलिस बल 
तैनात किया गया है, ताकि किसी 
तरह की अप्रिय घटना न हो।

जमीनी विवाद में मां-बेटे को ट्रैक्टर 
से कुचला, बुजुर्ग महिला की मौत

राकेश कुमार शर्मा | करनाल
समर न्यूज 

वाहन चोरी की वारदातों पर अंकुश 
लगाने के लिए सीआईए-1 करनाल 
की एंटी ऑटो थेफ्ट टीम ने कार्रवाई 
करते हुए तीन आरोपियों को गिरफ्तार 
किया है। पुलिस ने आरोपियों की 
निशानदेही और कब्जे से चोरी की 
11 मोटरसाइकिलें बरामद की हैं। 
प्रारंभिक जांच में सामने आया है 
कि बरामद मोटरसाइकिलें करनाल 
के अलग-अलग थाना क्षेत्रों से चोरी 
की गई थीं। पुलिस के अनुसार 25 
सितंबर 2026 को सीआईए-1 की 
टीम को वाहन चोरी के संबंध में गुप्त 
सूचना मिली थी। सूचना के आधार 
पर एंटी ऑटो थेफ्ट इंचार्ज रोहताश 
सिंह के नेतृत्व में टीम ने ट्रक 
यूनियन सेक्टर-4 करनाल के पास 
कार्रवाई करते हुए गांव अरधाना, 
थाना असंध निवासी रोशनलाल 
को चोरी की मोटरसाइकिल समेत 
काबू किया। पूछताछ के दौरान 

पुलिस ने आरोपी की निशानदेही पर 
चोरी की नौ अन्य मोटरसाइकिलें 
बरामद कीं। इसके बाद एएसआई 
कृष्ण कुमार की टीम ने गांव बरसत 
निवासी इकबाल उर्फ बिल्लू और 
गांव पीरबड़ौली निवासी सागर को 
भी चोरी की मोटरसाइकिलों के साथ 
गिरफ्तार किया। पुलिस के मुताबिक 
अब तक आरोपियों के कब्जे से 
कुल 11 मोटरसाइकिलें बरामद हो 
चुकी हैं। जांच में इनमें से कुछ 
मोटरसाइकिलों की चोरी थाना शहर 
करनाल, सिविल लाइन करनाल, 
निसिंग, घरौंडा और मधुबन थाना 
क्षेत्रों से होना सामने आया है।
सीआईए-1 की टीम बरामद वाहनों 
से जुड़े मामलों की जांच कर रही 
है। साथ ही आरोपियों से पूछताछ 
कर यह पता लगाने का प्रयास किया 
जा रहा है कि वाहन चोरी की अन्य 
कितनी वारदातों में उनकी संलिप्तता 
है। पुलिस के अनुसार गिरफ्तार 
आरोपियों को आज अदालत में पेश 
किया जाएगा।

करनाल में सीआईए -1 की कार्रवाई 
चोरी की 11 बाइक किए बरामद

समर न्यूज | बरवाला

पाबड़ा गांव स्थित मां चंडके देवी 
मंदिर में चोरों ने ताला तोड़कर 
करीब 1 किलो 500 ग्राम चांदी 
का सामान चोरी कर लिया। चोरी 
की पूरी वारदात मंदिर परिसर में 
लगे सीसीटीवी कैमरे में कैद हो 
गई। बरवाला थाना पुलिस ने मंदिर 
के मुख्य पुजारी अशोक शास्त्री की 
शिकायत पर मामला दर्ज कर जांच 
शुरू कर दी है।
पुलिस को दी शिकायत में मुख्य 
पुजारी अशोक शास्त्री ने बताया कि 
वह पिछले करीब 20 वर्षों से मंदिर 
में सेवा कर रहे हैं। शाम पूजा-पाठ 
और साफ-सफाई के बाद मंदिर 
के कपाट बंद करवाकर वह अपने 
कमरे में चले गए थे। मंदिर की चाबी 
सेवादार ओमप्रकाश के पास थी।
सुबह करीब चार बजे ओमप्रकाश 
मंदिर खोलने पहुंचा तो मुख्य 

दरवाजा खुला हुआ था और उसका 
ताला टूटा मिला। उसने तुरंत पुजारी 
को सूचना दी। मौके पर पहुंचने के 
बाद दोनों ने मंदिर परिसर में लगे 
सीसीटीवी कैमरों की फुटेज खंगाली।
फुटेज में एक युवक मंदिर के 
गर्भगृह में प्रवेश करता और वहां 
लगा ताला तोड़कर चांदी का सामान 
निकालकर ले जाता दिखाई दिया। 
चोर मंदिर से चांदी का छत्र, चांदी 
की चौखट और चांदी की चरण 
पादुका समेत करीब 1.5 किलोग्राम 
सामान चोरी कर ले गया। पुलिस 
के अनुसार चोरी किए गए सामान 
की अनुमानित कीमत करीब 3.50 
लाख रुपये है। शिकायत के आधार 
पर बरवाला थाना पुलिस ने केस दर्ज 
कर लिया है। थाना प्रभारी कर्मजीत 
सिंह ने बताया कि सीसीटीवी फुटेज 
के आधार पर आरोपी की पहचान 
करने के साथ चोरी हुए सामान की 
बरामदगी के प्रयास किए जा रहे हैं।

मां चंडके देवी मंदिर में 1.5 किलो 
चांदी का सामान ले गया चोर

समर न्यूज | पंचकूला

हरियाणा सरकार के विभिन्न विभागों 
के फंड से जुड़े मामले में सीबीआई 
की तीसरी चार्जशीट में कथित 
व्हाट्सऐप ग्रुप ‘सुकून’ का उल्लेख 
किया गया है। जांच एजेंसी के 
अनुसार, इस ग्रुप में सरकारी धन 
के ट्रांसफर, एफडी दस्तावेजों, चेक 
क्लियरेंस और कथित कमीशन को 
लेकर बातचीत हुई थी।
सीबीआई ने 2 सितंबर 2026 को 
पंचकूला की विशेष अदालत में 
19 आरोपियों के खिलाफ तीसरी 
चार्जशीट दाखिल की थी। इनमें 
हरियाणा कैडर के छह आईएएस 
अधिकारी, आईडीएफसी फर्स्ट 
बैंक के तीन अधिकारी, एयू स्मॉल 
फाइनेंस बैंक का एक अधिकारी और 
राज्य सरकार के नौ अन्य अधिकारी 

शामिल हैं। अब तक इस मामले 
में कुल 37 आरोपियों के खिलाफ 
चार्जशीट दाखिल की जा चुकी है।
जांच एजेंसी का आरोप है कि 
हरियाणा सरकार के आठ विभागों 
और संस्थाओं की राशि विभिन्न 
बैंकों से निकालकर आईडीएफसी 
फर्स्ट बैंक और एयू स्मॉल फाइनेंस 
बैंक की चिन्हित शाखाओं में पहुंचाई 
गई। सीबीआई के मुताबिक, इस 

प्रक्रिया में वित्त विभाग के नियमों 
और वित्तीय सतर्कता संबंधी निर्देशों 
का उल्लंघन हुआ। आरोप है कि 
बाद में फर्जी लेन-देन के जरिए 
रकम ऐसे तीसरे पक्ष के खातों में 
भेजी गई, जिनका संबंधित सरकारी 
विभागों से कोई संबंध नहीं था।
चार्जशीट में वर्णित कथित चैट में 
सरकारी विभागों की ओर से मांगे 
गए मूल एफडी दस्तावेजों की जगह 

तैयार टेम्पलेट और प्रिंटेड दस्तावेजों 
के इस्तेमाल को लेकर बातचीत 
का उल्लेख है। कुछ संदेशों में 
अधिकारियों की यात्रा, टिकट और 
होटल बुकिंग का भी जिक्र होने का 
दावा किया गया है। 
जांच एजेंसी ने एक कथित वॉयस 
मैसेज में चेक तैयार करने और 
पर्याप्त सत्यापन के बिना उसे 
क्लियर कराने संबंधी बातचीत का 
उल्लेख किया है। चैट में ‘पॉजिटिव 
पे’ व्यवस्था बंद रखने की बात 
सामने आने का भी दावा है।
सीबीआई के अनुसार, कथित 
बातचीत में नगर निगम और 
हरियाणा लेबर वेलफेयर बोर्ड की 
राशि बैंक शाखा में स्थानांतरित 
करने तथा एफडी से जुड़े दस्तावेजों 
पर चर्चा हुई। कुछ चैट में रकम 
और कथित कमीशन के बंटवारे 

का उल्लेख होने का भी आरोप है। 
जांच से जुड़ी रिपोर्टों में 12 खातों से 
236 कथित फर्जी डेबिट लेन-देन 
के जरिए करीब 818 करोड़ रुपये 
निकाले जाने की बात कही गई है। 
तीसरी चार्जशीट में करीब 504 
करोड़ रुपये के कथित गबन से जुड़े 
आरोपों का उल्लेख है।
मामला सामने आने के बाद हरियाणा 
वित्त विभाग ने 18 फरवरी 2026 
को दोनों बैंकों को सरकारी कारोबार 
के लिए पैनल से हटा दिया था। 
विभागों को जमा राशि स्थानांतरित 
करने और खाते बंद करने के 
निर्देश भी दिए गए थे। मामले की 
जांच जारी है। चार्जशीट के आरोप 
और इलेक्ट्रॉनिक साक्ष्य अदालत 
में परीक्षण के अधीन हैं; आरोपियों 
के दोष पर अंतिम फैसला न्यायिक 
प्रक्रिया के बाद ही होगा।

हरियाणा के सरकारी फंड मामले की चार्जशीट 
में ‘सुकून’ व्हाट्सऐप ग्रुप का हुआ जिक्र

सीबीआई का दावा-ग्रुप में रकम के ट्रांसफर, एफडी दस्तावेजों और कथित कमीशन पर हुई बातचीत

 मानसून की विदाई के बाद मौसम ने फिर से बदली करवटमौसम

समर न्यूज | हिसार

मानसून की विदाई के बाद हरियाणा, 
एनसीआर और दिल्ली में मौसम का 
मिजाज बदल गया है। राजस्थान 
में बना प्रति-चक्रवाती परिसंचरण 
कमजोर होने और बंगाल की खाड़ी 
में बनी मौसम प्रणाली के प्रभाव से 
पश्चिमी शुष्क हवाओं की जगह 
दक्षिण-पूर्वी नमी वाली हवाएं चल 
रही हैं। इसके कारण प्रदेश में दिन 
और रात के तापमान में गिरावट दर्ज 
की जा रही है। मौसम विशेषज्ञ डॉ. 
चंद्रमोहन के अनुसार, बीच-बीच में 
बादल छाने से लोगों को उमस और 
गर्मी से भी राहत मिल रही है। वर्तमान 
में मानसून की वापसी की रेखा 
गुरदासपुर, चंडीगढ़, मुजफ्फरनगर, 
अलीगढ़, धौलपुर, उदयपुर और 
डीसा समेत कई क्षेत्रों से होकर गुजर 
रही है। उत्तर तटीय आंध्र प्रदेश के 
ऊपर बना गहरा अवदाब अब धीरे-
धीरे कमजोर पड़ रहा है। इसके साथ 
मध्य क्षोभमंडलीय स्तर पर पश्चिमी 

विक्षोभ के रूप में एक टर्फ सक्रिय 
है। इन मौसमी प्रणालियों के प्रभाव 
से हरियाणा में मौसम परिवर्तनशील 
बना हुआ है। मौसम विशेषज्ञ के 
मुताबिक, 25 सितंबर की रात एक 
नया कमजोर पश्चिमी विक्षोभ सक्रिय 
होने की संभावना है। इसके प्रभाव से 
25 और 26 सितंबर को हरियाणा 
में बादलों की आवाजाही बनी रह 
सकती है। इस दौरान प्रदेश के उत्तरी 
जिलों में कुछ स्थानों पर हल्की 
बारिश या बूंदाबांदी होने के आसार 
हैं। वहीं, 28 सितंबर को एक और 
पश्चिमी विक्षोभ सक्रिय हो सकता है। 

इसके प्रभाव से 28 से 30 सितंबर 
के बीच हरियाणा के उत्तरी और 
पूर्वी जिलों में हल्की बूंदाबांदी की 
गतिविधियां देखने को मिल सकती 
हैं। जबकि प्रदेश के बाकी हिस्सों के 
साथ एनसीआर और दिल्ली में भी 
बादल छाए रहने तथा कुछ स्थानों 
पर छिटपुट बूंदाबांदी की संभावना है। 
मौसम में बदलाव के साथ पूरे क्षेत्र 
में दिन और रात के तापमान में और 
गिरावट आने की संभावना जताई गई 
है। इससे लोगों को गर्मी और उमस से 
राहत मिलने के साथ मौसम में ठंडक 
का असर बढ़ सकता है।

हरियाणा, एनसीआर में बूंदाबांदी के आसार

हिमाचल कांग्रेस मुख्यालय शिमला 
में लगातार दो दिनों तक चली 
संगठनात्मक बैठकों के बाद प्रदेश 
कांग्रेस प्रभारी रजनी पाटिल ने 
मंत्रिमंडल विस्तार, संगठन की 
स्थिति और आगामी विधानसभा 
चुनाव की तैयारियों को लेकर बड़ा 
बयान दिया है। मंत्रिमंडल विस्तार 
के सवाल पर पाटिल ने कहा कि 
मुख्यमंत्री की ओर से अभी तक 
कोई प्रस्ताव उनके सामने नहीं आया 
है। उन्होंने कहा कि मुख्यमंत्री की 
ओर से प्रस्ताव मिलने के बाद ही 
मंत्रिमंडल विस्तार की प्रक्रिया आगे 
बढ़ेगी। वहीं, संगठन में खींचतान को 
लेकर उन्होंने कहा कि थोड़ी-बहुत 
खींचतान हर जगह होती है और 
संगठन व सरकार के बीच किसी 
तरह का विरोध नहीं है।
{संगठनात्मक बैठकों में सामने 
आईं शिकायतें - रजनी पाटिल 
ने बताया कि दो दिनों तक चली 
बैठकों में संगठन से जुड़े कई मुद्दों 
पर विस्तार से चर्चा हुई। उन्होंने 

कहा कि करीब 90 फीसदी जिला 
कांग्रेस अध्यक्षों ने शिकायत की 
कि ब्लॉक अध्यक्ष उनकी बात नहीं 
सुनते। पाटिल ने कहा कि संगठन 
को मजबूत करने के लिए जिला 
और ब्लॉक स्तर पर बेहतर समन्वय 
जरूरी है। उन्होंने अनुशासन को 
लेकर भी सख्त संदेश देते हुए कहा 
कि पार्टी में अनुशासनहीनता को 
किसी भी स्थिति में बर्दाश्त नहीं 
किया जाएगा।उन्होंने कहा कि प्रदेश 
कांग्रेस की लगभग सभी कमेटियों 
का गठन किया जा चुका है और जहां 
अभी नियुक्तियां बाकी हैं, वहां जल्द 
प्रक्रिया पूरी की जाएगी। आगामी 
विधानसभा चुनाव को देखते 
हुए जिला स्तर पर संगठनात्मक 

गतिविधियों को तेज करने के निर्देश 
दिए गए हैं। कांग्रेस कार्यकर्ताओं को 
जनता के बीच जाकर पार्टी की बात 
रखने और जमीनी स्तर पर संगठन 
को मजबूत करने पर जोर दिया जा 
रहा है।पाटिल ने कहा कि कांग्रेस 
ने 2027 विधानसभा चुनाव की 
तैयारियां अभी से शुरू कर दी हैं। 
उन्होंने कहा कि पार्टी आने वाले 
समय में लोगों के बीच जाएगी और 
स्थानीय स्तर पर जनता से जुड़े मुद्दों 
को प्रमुखता से उठाएगी। पेपर लीक 
के मुद्दे को भी उन्होंने महत्वपूर्ण 
बताते हुए कहा कि कांग्रेस इसे जनता 
के बीच लेकर जाएगी। पाटिल ने 
दावा किया कि पेपर लीक के कारण 
70 से 80 बच्चों ने आत्महत्या की।

राहुल गांधी के ‘छात्रों की गूंज’ 
कार्यक्रम का जिक्र करते हुए पाटिल 
ने इसकी सराहना की। उन्होंने 
हिमाचल प्रदेश में भी इस तरह का 
कार्यक्रम आयोजित करने का आग्रह 

करने की बात कही। उन्होंने कहा कि 
युवाओं और छात्रों से जुड़े मुद्दों को 
लेकर कांग्रेस जनता के बीच जाएगी 
और संगठन को जमीनी स्तर पर 
मजबूत किया जाएगा।

धर्मवीर | मंडी
समर न्यूज 

सरदार पटेल यूनिवर्सिटी के एमएससी 
जूलॉजी विद्यार्थियों ने शोध करके इस 
बात को साबित किया है कि फसलों 
के बचाव के लिए इस्तेमाल होने वाले 
रसायनिक कीटनाशकों की तुलना 
में नीम के तेल से बने कीटनाशक 
फसलों की सेहत के लिए अधिक 
सुरक्षित हैं। सरदार पटेल यूनिवर्सिटी 
मंडी में जूलॉजी की असिस्टेंड 
प्रोफेसर डॉ. नीलम ठाकुर के नेतृत्व 
में सुजाता धीमान, कनिका, रुचि, 
कुसुमा, अर्शिया सूद, गगनदीप सिंह 
और दिपांश कटोच ने रसायनों और 
नीम तेल के बीच विशलेषणात्मक 
शोध किया है। शोध के बारे में 
जानकारी देते हुए डा. नीलम ठाकुर ने 
बताया कि फसलों को सुरक्षित रखने 
के लिए किसानों द्वारा भारी मात्रा में 
क्लोरपाइरीफॉस और डाइथेन एम-45 
का इस्तेमाल किया जाता है। 

रासायनिक कीटनाशकों के 
मुकाबले नीम के तेल का 
कोशिकाओं पर कम असर

सुभाष | बिलासपुर
समर न्यूज 

हिमाचल प्रदेश में सीमेंट के दामों में 
एक बार फिर बढ़ोतरी होने से आम 
लोगों की चिंता बढ़ गई है। सीमेंट 
के प्रति बैग 10 रुपये महंगे होने के 
बाद इसकी कीमत 410 रुपये से 
बढ़कर 420 रुपये हो गई है। निर्माण 
सामग्री की लगातार बढ़ती कीमतों के 
बीच इस बढ़ोतरी का सीधा असर 
मकान निर्माण के बजट पर पड़ने 
की आशंका है। स्थानीय निवासी 
सुरेंद्र गुप्ता ने सीमेंट की कीमतों में 
हुई वृद्धि पर चिंता व्यक्त करते हुए 
सरकार और प्रशासन से प्रदेशवासियों 
को रियायती दरों पर सीमेंट उपलब्ध 
करवाने की मांग की है। उनका कहना 
है कि लगातार बढ़ रही निर्माण लागत 
का सबसे अधिक असर गरीब और 
मध्यमवर्गीय परिवारों पर पड़ रहा है। 
सुरेंद्र गुप्ता ने कहा कि हिमाचल में 
सीमेंट उद्योग को प्राकृतिक संसाधनों 
और स्थानीय परिस्थितियों का लाभ 
मिलता है, लेकिन प्रदेश के आम लोगों 
को इसका पर्याप्त फायदा नहीं मिल 
पा रहा है। उन्होंने सरकार से मांग 
की कि सीमेंट उद्योग से होने वाले 
आर्थिक लाभ में प्रदेश की जनता की 
भागीदारी सुनिश्चित करने के लिए 
प्रभावी व्यवस्था बनाई जाए। उन्होंने 
सीमेंट कंपनियों के भारी वाहनों की 
आवाजाही से सड़कों को होने वाले 
नुकसान का मुद्दा भी उठाया। 

हिमाचल में सीमेंट के दाम 
बढ़ने पर प्रदेशवासियों  

ने जताई चिंता

पूर्व मुख्यमंत्री एवं नेता प्रतिपक्ष 
जयराम ठाकुर ने चुनाव विभाग 
के कार्यालय में कथित हंगामे को 
लेकर जांच और दोषियों पर कार्रवाई 
की मांग की है। शिमला से जारी 
बयान में उन्होंने आरोप लगाया कि 
कांग्रेस नेताओं और कार्यकर्ताओं ने 
कार्यालय में कर्मचारियों से अभद्रता 
की तथा सरकारी संपत्ति को नुकसान 
पहुंचाया। उन्होंने प्रधानमंत्री नरेंद्र मोदी 
का पुतला जलाए जाने की घटना की 
भी आलोचना की। ये आरोप जयराम 
ठाकुर के बयान पर आधारित हैं। 
ठाकुर ने कहा कि चुनाव प्रक्रिया 
या संवैधानिक संस्थाओं को लेकर 
आपत्ति हो तो उसे निर्धारित प्रक्रिया 
के तहत उठाया जाना चाहिए। उन्होंने 
आरोप लगाया कि कार्यालय में आग 
लगाने की धमकी भी दी गई। उन्होंने 
संबंधित घटनाओं की निष्पक्ष जांच 
कराने और जांच में सामने आने वाले 
तथ्यों के आधार पर कार्रवाई करने 
की मांग की। इस मामले में कांग्रेस 
या चुनाव विभाग का पक्ष उपलब्ध 
कराए गए विवरण में शामिल नहीं है। 
नेता प्रतिपक्ष ने एशियाई खेलों में पदक 
जीतने वाले भारतीय खिलाड़ियों को 
बधाई दी। उन्होंने कहा कि हिमाचल 
की सीमा ने 10 हजार मीटर दौड़ में 
कांस्य पदक हासिल किया, जबकि 
सावन बरवाल ने मैराथन में उपलब्धि 

दर्ज की। महिला कबड्डी टीम की 
सफलता का उल्लेख करते हुए उन्होंने 
टीम में शामिल हिमाचल की पुष्पा 
राणा, ऋतु नेगी, भावना ठाकुर और 
ज्योति ठाकुर को विशेष बधाई दी। 
उन्होंने राज्य सरकार से खिलाड़ियों 
के लिए घोषित पुरस्कार राशि का 
भुगतान करने की मांग भी की। 
स्वास्थ्य सेवाओं पर सवाल 
उठाते हुए ठाकुर ने दावा किया 
कि नेरचौक मेडिकल कॉलेज के 
रेडियोलॉजी विभाग में नियमित 
विशेषज्ञ चिकित्सकों की कमी है। 
उनके अनुसार, एमआरआई मशीन 
उपलब्ध होने के बावजूद पर्याप्त 
चिकित्सक नहीं होने से जांच सेवाएं 
प्रभावित हो सकती हैं। उन्होंने सरकार 
से विभाग में आवश्यक नियुक्तियां 
करने और मशीनों का पूरा उपयोग 
सुनिश्चित करने को कहा। अस्पताल 
में पदों की स्थिति और मशीन के 
उपयोग संबंधी दावों पर सरकार या 
मेडिकल कॉलेज का पक्ष उपलब्ध 
विवरण में नहीं है।

चुनाव कार्यालय पर सरकार संरक्षित 
अराजकता शर्मनाक: जयराम ठाकुर

भारतीय जनता युवा मोर्चा के 
कंडाघाट मंडल अध्यक्ष और ग्राम 
पंचायत छावशा के उपप्रधान 
कार्तिक ठाकुर के नेतृत्व में एक 
प्रतिनिधिमंडल ने शनिवार को 
लोक भवन, शिमला में हिमाचल 
प्रदेश के राज्यपाल कविंदर 
गुप्ता से शिष्टाचार भेंट की। 
प्रतिनिधिमंडल ने पुष्पगुच्छ भेंट कर 
राज्यपाल का अभिवादन किया। 
कार्तिक ठाकुर के अनुसार, मुलाकात 
के दौरान कंडाघाट क्षेत्र के विकास, 
ग्रामीण जरूरतों और युवाओं की 
भागीदारी से जुड़े विषयों पर बातचीत 
हुई। प्रतिनिधिमंडल ने क्षेत्र से संबंधित 
मुद्दों पर राज्यपाल के विचार जाने 
और उनका मार्गदर्शन प्राप्त किया। 
ठाकुर ने बताया कि राज्यपाल ने 
युवाओं को सकारात्मक सोच के 

साथ समाज सेवा में आगे आने के 
लिए प्रेरित किया। उन्होंने कहा कि 
युवा अपनी ऊर्जा और समय का 
उपयोग गांवों के विकास, जनहित के 
कार्यों और राष्ट्र निर्माण में कर सकते 
हैं। इस अवसर पर प्रतिनिधिमंडल 
के सदस्यों ने स्थानीय स्तर पर 
युवाओं की भागीदारी बढ़ाने 
के महत्व पर भी चर्चा की। 
भेंट के दौरान भाजयुमो के अन्य 
सदस्य और गणमान्य लोग उपस्थित 
रहे। मुलाकात के बाद कार्तिक ठाकुर 
ने राज्यपाल का आभार व्यक्त 
किया।

भाजयुमो नेता कार्तिक ठाकुर ने 
राज्यपाल से की शिष्टाचार भेंट

अरविंद | हमीरपुर
समर न्यूज 

जिला हमीरपुर के बमसन विकास 
खंड के ऊहल क्षेत्र में कथित तौर 
पर विकास कार्यों की अनदेखी के 
विरोध में भाजपा बमसन मंडल 
ने शुक्रवार को रोष प्रदर्शन किया। 
मंडल अध्यक्ष विक्रम राणा की 
अगुवाई में कार्यकर्ताओं ने टौणीदेवी 
अस्पताल चौक से ऊहल चौक तक 
रोष रैली निकाली और प्रदेश सरकार 
के खिलाफ नारेबाजी की। प्रदर्शन 
के बाद तहसीलदार के माध्यम से 
राज्यपाल को ज्ञापन भेजकर क्षेत्र 
की समस्याओं और लंबित विकास 

कार्यों को लेकर हस्तक्षेप की मांग की 
गई।प्रदर्शन में भाजपा प्रदेश मुख्य 
प्रवक्ता एवं पूर्व विधायक राजिंदर 
राणा विशेष रूप से उपस्थित रहे। 
उनके अलावा सुजानपुर भाजपा 
मीडिया प्रभारी नरेंद्र ठाकुर, महिला 
मोर्चा अध्यक्ष अर्चना चौहान, 
जिला परिषद सदस्य आशा देवी, 
मंजीत धीमान सहित पार्टी के 
अन्य पदाधिकारी और कार्यकर्ता  
मौजूद रहे।

ऊहल क्षेत्र की अनदेखी के विरोध में 
भाजपा का प्रदर्शन, दिया ज्ञापन

गुलशन धनोहा | देहरा
समर न्यूज 

दरकाटा से त्रिपल रेलवे स्टेशन को 
जोड़ने वाली सड़क पर शुक्रवार 
शाम पुली धंस जाने के कारण करीब 
चार घंटे तक यातायात बाधित 
रहा। सड़क के नीचे बनी पुली 
अचानक धंसने से मार्ग पर वाहनों 
की आवाजाही पूरी तरह रुक गई। 
इससे सड़क के दोनों ओर वाहन 
फंस गए और लोगों को परेशानी 
का सामना करना पड़ा।स्थानीय 
लोगों के अनुसार शुक्रवार शाम 
करीब छह बजे एक हाइड्रा मशीन 
दरकाटा-त्रिपल रेलवे स्टेशन मार्ग से 
गुजर रही थी। इसी दौरान सड़क के 
नीचे बनी पुली अचानक धंस गई। 
पुली के धंसने से सड़क का एक 
हिस्सा क्षतिग्रस्त हो गया और मार्ग 
से वाहनों का निकलना मुश्किल हो 
गया। घटना के बाद मौके पर लोगों 

की भीड़ जुट गई और यातायात को 
नियंत्रित करने के लिए स्थानीय स्तर 
पर प्रयास शुरू किए गए।
मार्ग बंद होने के कारण दोनों तरफ 
वाहनों की कतार लग गई। इसके बाद 
जेसीबी मशीन को मौके पर बुलाया 
गया। जेसीबी की सहायता से पुली 
के धंसे हिस्से में मिट्टी और मलबा 
डाला गया। कई घंटे की मशक्कत 
के बाद सड़क को अस्थायी रूप 
से वाहनों की आवाजाही के योग्य 

बनाया गया।रात के 
समय जेसीबी की 
मदद से पुली के 
ऊपर मिट्टी डालकर 
रास्ता समतल 
किया गया, जिसके 
बाद दरकाटा से 
त्रिपल रेलवे स्टेशन 
जाने वाले मार्ग पर 
यातायात दोबारा शुरू 
हो सका। करीब चार 

घंटे बाद मार्ग खुलने से स्थानीय 
लोगों और वाहन चालकों ने राहत 
की सांस ली।हालांकि, फिलहाल 
पुली की मरम्मत स्थायी रूप से 
नहीं हुई है। मिट्टी डालकर की गई 
व्यवस्था केवल अस्थायी समाधान 
है। स्थानीय लोगों ने संबंधित विभाग 
से मांग की है कि पुली की जल्द 
स्थायी मरम्मत कर सड़क को 
सुरक्षित बनाया जाए, ताकि भविष्य 
में दोबारा यातायात बाधित न हो।

दरकाटा-त्रिपल स्टेशन मार्ग पर धंसी पुली, 
चार घंटे थमी वाहनों की आवाजाही

समर न्यूज | शिमला

राष्ट्रपिता महात्मा गांधी की जयंती के 
उपलक्ष्य में 2 अक्टूबर को शिमला 
में प्रभात फेरी आयोजित की जाएगी। 
कार्यक्रम को लेकर उपायुक्त शिमला 
अनुपम कश्यप की अध्यक्षता में 
बैठक आयोजित कर तैयारियों की 
समीक्षा की गई। बैठक में विभिन्न 
विभागों के अधिकारियों ने भाग लिया 
और आयोजन को सफल बनाने 
के लिए आवश्यक व्यवस्थाओं 
पर चर्चा की। प्रभात फेरी सुबह 
6 बजे लाल बहादुर शास्त्री चौक 
स्थित केंद्रीय तारघर से शुरू होगी। 
यह लोअर बाजार से होते हुए शेर-
ए-पंजाब रेस्टोरेंट मार्ग से रिज 

मैदान पहुंचेगी, जहां महात्मा गांधी 
की प्रतिमा के समीप कार्यक्रम का 
समापन किया जाएगा। उपायुक्त ने 
संबंधित अधिकारियों को यातायात, 
सुरक्षा, साफ-सफाई, पेयजल तथा 
अन्य आवश्यक व्यवस्थाएं समय 
पर सुनिश्चित करने के निर्देश दिए। 
उन्होंने कहा कि गांधी जयंती केवल 
स्मरण का अवसर नहीं, बल्कि उनके 
सत्य, अहिंसा, स्वच्छता, सद्भाव 

और राष्ट्रसेवा के विचारों को जीवन 
में अपनाने का दिन भी है।प्रभात 
फेरी में विभिन्न सरकारी विभागों, 
शिक्षण संस्थानों, सामाजिक संगठनों 
और आम नागरिकों की भागीदारी 
सुनिश्चित करने पर भी जोर दिया 
गया। आयोजन के दौरान गांधी जी 
के प्रिय भजनों और देशभक्ति गीतों 
के माध्यम से उनके विचारों को 
लोगों तक पहुंचाया जाएगा। 

गांधी जयंती पर शिमला में निकलेगी प्रभात फेरी, 
सत्य-अहिंसा और स्वच्छता का दिया जाएगा संदेश

संजू | शिमला
समर न्यूज 

शिमला में बंदरों का आतंक लोगों 
के लिए लगातार परेशानी का सबब 
बनता जा रहा है। शहर के कुसुम्पटी 
वार्ड में पिछले पांच महीनों के दौरान 
बंदरों के हमले और काटने के करीब 
15 मामले सामने आए हैं। बंदरों की 
बढ़ती संख्या और लगातार हो रही 
घटनाओं को देखते हुए अब वन 
विभाग और वाइल्डलाइफ विभाग ने 
कार्रवाई की तैयारी शुरू कर दी है। 
प्रभावित इलाकों में पिंजरे लगाकर 
बंदरों को पकड़ने की योजना बनाई 
जा रही है। परिणामहल चौक समेत 

आसपास के क्षेत्र इस समस्या से 
सबसे ज्यादा प्रभावित बताए जा 
रहे हैं। 
कुसुम्पटी वार्ड में बंदरों के बढ़ते 
आतंक ने स्थानीय लोगों की चिंता 
बढ़ा दी है। वार्ड पार्षद रचना झीना 
शर्मा के मुताबिक, पिछले चार से 
पांच महीनों में बंदरों के काटने और 
हमले के करीब 15 मामले सामने 

आ चुके हैं। उनका कहना है कि 
इस गंभीर समस्या को नगर निगम 
की बैठकों में लगातार उठाया गया, 
लेकिन लंबे समय तक कोई ठोस 
समाधान सामने नहीं आया।पार्षद 
के अनुसार,परिणामहल चौक और 
इसके आसपास के क्षेत्र बंदरों की 
समस्या से सबसे ज्यादा प्रभावित हैं। 
यहां आए दिन बंदरों के झुंड नजर 
आते हैं, जिससे स्थानीय लोगों, 
राहगीरों और बच्चों की सुरक्षा को 
लेकर चिंता बनी हुई है। समस्या 
का समाधान नहीं होने पर पार्षद ने 
अन्य पार्षदों के साथ वन विभाग के 
अधिकारियों से मुलाकात कर बंदरों 
को पकड़ने की मांग उठाई।

कुसुम्पटी में बंदरों का बढ़ता आतंक, 5 महीने 
में 15 हमले, अब पिंजरों से होगी धरपकड़

धर्मवीर | मंडी
समर न्यूज 

मंडी जिले के पधर उपमंडल के 
चेली गांव में घरेलू विवाद के चलते 
हत्या का सनसनीखेज मामला सामने 
आया है। आरोप है कि शराब के नशे 
में पिता द्वारा गाली-गलौज करने से 
गुस्साए बेटे ने उसके सिर पर बैहले 
से वार कर दिया, जिससे उसकी 
मौत हो गई। वारदात के बाद आरोपी 
बेटा ही घायल पिता को अस्पताल 
लेकर पहुंचा और चिकित्सकों को 
चोट लगने की वजह गिरना बताई। 
हालांकि पुलिस की जांच में मामला 
हत्या का निकला।
जानकारी के अनुसार चेली गांव 
निवासी 42 वर्षीय मस्त राम सोमवार 
देर रात शराब के नशे में अपनी पत्नी 
के साथ गाली-गलौज कर रहा था। 
इसी दौरान साथ वाले कमरे में सो 
रहा उसका बेटा दीपक वहां पहुंचा 

और पिता को शांत करवाने का 
प्रयास किया। आरोप है कि पिता के 
नहीं मानने पर दोनों के बीच विवाद 
बढ़ गया। इसी दौरान दीपक ने बैहले 
से पिता के सिर पर वार कर दिया। 
सिर में गंभीर चोट लगने के बाद 
दीपक अपने पिता को 108 एंबुलेंस 
की मदद से पधर अस्पताल लेकर 
गया। अस्पताल में चिकित्सकों ने 
मस्त राम को मृत घोषित कर दिया। 
सूचना मिलने पर पधर थाना पुलिस 
की टीम अस्पताल पहुंची। प्रारंभिक 
जांच के दौरान पुलिस को सिर पर 
लगी चोट संदिग्ध लगी। पुलिस के 

मुताबिक चोट गिरने से नहीं, बल्कि 
किसी वस्तु से किए गए प्रहार के 
कारण हुई थी।इसके बाद पुलिस ने 
बेटे से पूछताछ शुरू की। सख्ती से 
पूछताछ के दौरान दीपक ने कथित 
तौर पर पिता पर वार करने की बात 
स्वीकार कर ली। घटना की सूचना 
मिलते ही एसपी मंडी विनोद कुमार, 
डीएसपी पधर लोकेंद्र नेगी और 
फोरेंसिक टीम मौके पर पहुंची और 
घटनास्थल से साक्ष्य जुटाए।पुलिस 
ने पंचायत प्रधान सुनीता देवी और 
उपप्रधान प्रेम सिंह की मौजूदगी में 
आरोपी के बयान भी दर्ज किए हैं।

नशे में पिता का हंगामा पड़ा भारी 
बेटे ने बैहले से वार कर ली जान

समर न्यूज | नाहन

भाजपा प्रदेश अध्यक्ष डॉ. राजीव 
बिंदल ने कांग्रेस सरकार पर प्रदेश 
में कानून-व्यवस्था और विकास के 
मुद्दों को लेकर निशाना साधा। नाहन 
में जारी बयान में उन्होंने शिमला में 
निर्वाचन विभाग कार्यालय के बाहर 
कांग्रेस के प्रदर्शन का हवाला देते हुए 
सरकारी संपत्ति को नुकसान पहुंचाने 
के आरोपों की निष्पक्ष जांच की मांग 
की।बिंदल ने कहा कि प्रदर्शन के 
दौरान निर्वाचन विभाग के कार्यालय 
की दीवारों और साइन बोर्ड पर नारे 
लिखे जाने तथा अन्य घटनाओं से 
जुड़े वीडियो और सीसीटीवी फुटेज 
की जांच होनी चाहिए।उन्होंने कहा 
कि यदि जांच में सरकारी संपत्ति को 
नुकसान पहुंचाने के आरोप सही 
पाए जाते हैं तो संबंधित लोगों के 

खिलाफ कानून के अनुसार कार्रवाई 
की जानी चाहिए।उन्होंने चुनाव 
आयोग की कार्यप्रणाली को लेकर 
कांग्रेस के विरोध पर कहा कि किसी 
संवैधानिक संस्था के खिलाफ 
आरोप तथ्यों और प्रमाणों के आधार 
पर लगाए जाने चाहिए। उन्होंने 
कांग्रेस पर चुनावी हार की स्थिति में 
निर्वाचन व्यवस्था पर सवाल उठाने 

का आरोप भी लगाया।
डॉ. बिंदल ने प्रदेश सरकार से 
सिरमौर में स्वास्थ्य, शिक्षा, पेयजल 
और सड़क सुविधाओं की स्थिति 
पर जवाब मांगा। उन्होंने कहा 
कि सरकार को यह स्पष्ट करना 
चाहिए कि पिछले वर्षों में जिले 
में कितने विकास कार्य स्वीकृत 
हुए, कितना बजट खर्च हुआ और 
कितने कार्य पूरे किए गए।किशाऊ 
बहुउद्देशीय परियोजना को लेकर 
भी उन्होंने सरकार से हिमाचल के 
जल अधिकार, बिजली हिस्सेदारी, 
वित्तीय दायित्व और सिरमौर के 
किसानों को मिलने वाले सिंचाई 
लाभ की जानकारी सार्वजनिक करने 
की मांग की। उन्होंने कहा कि सरकार 
को आरोप-प्रत्यारोप के बजाय अपने 
कार्यकाल का रिपोर्ट कार्ड जनता के 
सामने रखना चाहिए।

सिरमौर के विकास का हिसाब दे सरकार:िबंदल

सांसद अनुराग ठाकुर ने मुख्य चुनाव आयुक्त पर विपक्ष के सवालों का दिया जवाबस्वागत

राहुल चावला | कांगड़ा
समर न्यूज 

कांगड़ा एयरपोर्ट पर पूर्व केंद्रीय मंत्री 
एवं हमीरपुर से सांसद अनुराग ठाकुर 
के पहुंचने पर भाजपा कार्यकर्ताओं 
ने उनका गर्मजोशी से स्वागत 
किया। एयरपोर्ट पर कार्यकर्ताओं ने 
अनुराग ठाकुर के समर्थन में नारे 
लगाए और उनसे मुलाकात की। 
इस दौरान मीडिया से बातचीत करते 
हुए अनुराग ठाकुर ने एशियन गेम्स 
में भारतीय खिलाड़ियों के शानदार 
प्रदर्शन की सराहना की और पदक 
जीतने वाले सभी खिलाड़ियों को 
बधाई दी।
अनुराग ठाकुर ने कहा कि भारत 
के लिए एशियन गेम्स में पिछला 
दिन बेहद महत्वपूर्ण और गौरवपूर्ण 
रहा। भारतीय खिलाड़ियों ने शानदार 
प्रदर्शन करते हुए एक ही दिन में एक 
स्वर्ण, दो रजत और तीन कांस्य 

पदक समेत कुल छह पदक देश 
की झोली में डाले। उन्होंने कहा कि 
खिलाड़ियों की मेहनत और उनके 
शानदार प्रदर्शन से देश का गौरव 
बढ़ा है। उन्होंने आगामी मुकाबलों 
के लिए भी भारतीय दल को 
शुभकामनाएं दीं और उम्मीद जताई 
कि कबड्डी समेत अन्य स्पर्धाओं में 
भी भारतीय खिलाड़ी बेहतर प्रदर्शन 
करेंगे। हिमाचल प्रदेश के खिलाड़ियों 
के प्रदर्शन पर भी अनुराग ठाकुर 
ने खुशी जताई। उन्होंने प्रदेश के 

खिलाड़ियों को विशेष बधाई देते हुए 
कहा कि हिमाचल के खिलाड़ियों ने 
अलग-अलग खेलों में अपनी प्रतिभा 
का प्रदर्शन किया है। उन्होंने 10 हजार 
मीटर दौड़ समेत अन्य मुकाबलों का 
उल्लेख करते हुए खिलाड़ियों के 
प्रयासों की सराहना की। उन्होंने कहा 
कि कबड्डी के मुकाबलों को लेकर 
भी लोगों में काफी उत्साह है और 
भारतीय खिलाड़ियों से अच्छे प्रदर्शन 
की उम्मीद है।मुख्य चुनाव आयुक्त 
ज्ञानेश कुमार को लेकर विपक्ष की 

ओर से उठाए जा रहे सवालों पर 
अनुराग ठाकुर ने कहा कि किसी 
समाचार या आरोप के आधार पर 
निष्कर्ष निकालने से पहले तथ्यों 
और संबंधित पक्ष का आधिकारिक 
पक्ष सामने आना चाहिए। उन्होंने 
विपक्ष पर निशाना साधते हुए 
कहा कि चुनाव में हार के बाद 
आत्मचिंतन करने के बजाय अलग-
अलग कारणों को जिम्मेदार ठहराने 
की कोशिश की जा रही है।
अनुराग ठाकुर ने कहा कि विपक्ष 
की ओर से कभी ईवीएम, कभी 
चुनाव आयोग, कभी एसआईआर 
और अब मुख्य चुनाव आयुक्त 
को लेकर सवाल उठाए जा रहे हैं। 
उन्होंने कहा कि चुनाव आयोग ने 
अपने फैसले नियमों के तहत और 
निर्धारित प्रक्रिया के अनुसार लिए 
हैं।प्रधानमंत्री की मॉर्फ की गई तस्वीर 
से जुड़े मामले पर भी अनुराग ठाकुर 
ने प्रतिक्रिया दी। 

कांगड़ा एयरपोर्ट पर अनुराग ठाकुर का गर्मजोशी भरा स्वागत

हिमाचल प्रदेश कांग्रेस की प्रभारी ने संगठन में अनुशासन पर भी दिया सख्त संदेश

मंत्रिमंडल विस्तार पर रजनी पाटिल का बड़ा बयान 
बोलीं- सीएम की ओर से अभी नहीं आया प्रस्ताव

कांग्रेस प्रभारी ने चुनाव आयोग पर किये तीखे हमले 
प्रेस वार्ता के दौरान रजनी पाटिल ने मुख्य चुनाव आयुक्त ज्ञानेश कुमार और 
चुनाव आयोग को लेकर भी तीखी टिप्पणी की। उन्होंने ज्ञानेश कुमार के 
खिलाफ बेहद गंभीर आरोप लगाते हुए उन्हें ‘देश का गद्दार’ कहा और जेल में 
डालने की बात कही। उन्होंने यह भी कहा कि युवा वर्ग भी अब ज्ञानेश कुमार 
को लेकर तंज कस  रहा है। चुनाव आयोग की निष्पक्षता पर सवाल उठाते हुए 
पाटिल ने आरोप लगाया कि चुनाव आयोग अब ‘चोर आयोग’ बन चुका है। 
ईवीएम को लेकर भी उन्होंने कांग्रेस की मांग सामने रखी। पाटिल ने कहा कि 
कांग्रेस ईवीएम से चुनाव न कराने की मांग करेगी। उन्होंने बताया कि पार्टी की 
ओर से सोमवार को हिमाचल प्रदेश के हर जिले में ‘वोट चोरी’ के मुद्दे पर प्रदर्शन 
किया जाएगा। उन्होंने बीजेपी और चुनाव आयोग पर भी आरोप लगाए और दोनों 
के बीच मिलीभगत का दावा किया। हरियाणा चुनाव का जिक्र करते हुए पाटिल 
ने दावा किया कि कांग्रेस को उम्मीद के विपरीत हार का सामना करना पड़ा। 
उन्होंने वोटों में गड़बड़ी का आरोप लगाते हुए 13 करोड़ लोगों के वोट काटे जाने 
का दावा किया। हालांकि, इस दावे के समर्थन में उन्होंने प्रेस वार्ता के दौरान 
विस्तृत आंकड़े या दस्तावेज सार्वजनिक किए, इसका उल्लेख उपलब्ध कॉपी 
में नहीं है। महाराष्ट्र का उदाहरण देते हुए भी रजनी पाटिल ने ‘वोट चोरी’ का 
आरोप लगाया। उन्होंने कहा कि वहां वोट चोरी के साथ पार्टियां भी चोरी हुईं 
और महाराष्ट्र में एनसीपी का उदाहरण दिया। कांग्रेस प्रभारी ने कहा कि पार्टी 
आगामी विधानसभा चुनाव को ध्यान में रखते हुए संगठन को मजबूत करने पर 
लगातार काम करेगी। आने वाले दिनों में जिला और ब्लॉक स्तर पर गतिविधियां 
बढ़ाने के साथ-साथ जनता से सीधे संवाद पर भी जोर दिया जाएगा।

भाजपा प्रदेश अध्यक्ष ने कांग्रेस सरकार पर साधा निशाना

बापूधाम की गलियों से एशियाई खेलों के स्वर्ण तक पहुंचीं नंदिनी शर्मासम्मानित

निवासियों ने  पार्षद परमजीत सिंह काहलों से सेक्टर-65 में बूथों का आवंटन जल्द करने की प्रार्थना की

{खेल नीति के तहत तीन करोड़ 
रुपये का पुरस्कार देने की 
जानकारी

समर न्यूज | चंडीगढ़

बापूधाम कॉलोनी से भारतीय महिला 
क्रिकेट टीम तक पहुंचीं नंदिनी शर्मा 
को शनिवार को सेक्टर-16 क्रिकेट 
मैदान में सम्मानित किया गया। 
चंडीगढ़ क्रिकेट एसोसिएशन ने 
एशियाई खेलों में स्वर्ण पदक जीतने 
वाली भारतीय टीम का हिस्सा रहने 
पर उनके लिए सम्मान समारोह 
आयोजित किया। भारत ने महिला 
क्रिकेट के फाइनल में श्रीलंका को 
हराकर स्वर्ण पदक जीता था।
समारोह में एसोसिएशन के अध्यक्ष 
सारांश टंडन, पूर्व अध्यक्ष संजय 
टंडन और चंडीगढ़ प्रशासन के 
खेल निदेशक सौरव अरोड़ा मौजूद 
रहे। अरोड़ा ने बताया कि प्रशासन 
की 2023 की खेल नीति के तहत 
नंदिनी को तीन करोड़ रुपये का नकद 

पुरस्कार दिया जाएगा। यह पुरस्कार 
देने की जानकारी है; समारोह में 
राशि के भुगतान का उल्लेख नहीं 
किया गया। सम्मान प्राप्त करने के 
बाद नंदिनी ने कहा कि स्वर्ण पदक 
के पीछे कई वर्षों का अभ्यास 
और परिवार का सहयोग है। उनके 
मुताबिक, क्रिकेट शुरू करते समय 
परिवार की आर्थिक स्थिति आसान 
नहीं थी। खेल से जुड़ी जरूरतें पूरी 
करने के लिए कई बार परिवार को 
कर्ज भी लेना पड़ा। उन्होंने कहा कि 

उनके पिता और भाइयों ने मुश्किलों 
के बावजूद हमेशा उन्हें आगे खेलने 
के लिए प्रोत्साहित किया।
नंदिनी ने बताया कि उन्होंने करीब 
10 से 12 साल पहले चंडीगढ़ 
में क्रिकेट खेलना शुरू किया था। 
सेक्टर-26 के सरकारी वरिष्ठ 
माध्यमिक विद्यालय के मैदान में 
उन्होंने लंबे समय तक अभ्यास 
किया। इसके बाद चंडीगढ़ क्रिकेट 
एसोसिएशन की ओर से विभिन्न 
आयु वर्गों में खेलने के अवसर 

मिले। उन्होंने अपनी यात्रा में 
परिवार, प्रशिक्षकों और एसोसिएशन 
के सहयोग को अहम बताया।
तेज गेंदबाज नंदिनी के अनुसार, 
वह अपनी गेंदों की गति, दिशा और 
टप्पे की सटीकता पर लगातार काम 
करती हैं। उन्होंने कहा कि लंबे समय 
तक अच्छा प्रदर्शन करने के लिए 
अभ्यास के साथ शारीरिक चुस्ती भी 
जरूरी है। चंडीगढ़ की लड़कियों को 
संदेश देते हुए उन्होंने कहा कि खेल 
में अवसर बढ़ रहे हैं, लेकिन आगे 
बढ़ने के लिए नियमित मेहनत करनी 
होगी। अपने अगले लक्ष्य के बारे 
में नंदिनी ने कहा कि वह भारतीय 
महिला एकदिवसीय टीम में अपनी 
जगह मजबूत करना चाहती हैं। 
फिलहाल उनका ध्यान मिलने वाले 
हर मैच में सर्वश्रेष्ठ प्रदर्शन करने पर 
है। बातचीत के हल्के पल में उन्होंने 
बताया कि उन्हें घर के बने कढ़ी-
चावल पसंद हैं और इत्र इकट्ठा करने 
का भी शौक है।

चंडीगढ़ क्रिकेट एसोसिएशन ने किया सम्मानित

सुरिंदर सिंह अंकुश। मोहाली
समर न्यूज 

अनुभवी ग्रुप मोहाली की ओर से 
फेज-1 स्थित गौ अस्पताल में वरिष्ठ 
नागरिकों के लिए स्वास्थ्य जागरूकता 
शिविर लगाया गया। शिविर में योग 
प्रशिक्षक और पंजाब स्टेट रेड क्रॉस 
सोसायटी के सेवानिवृत्त उप सचिव 
के.के. सैनी ने योग अभ्यास और 
प्राणायाम के बारे में जानकारी दी। 
सैनी ने बढ़ती उम्र में नियमित शारीरिक 
गतिविधि, संतुलित आहार और स्वस्थ 
दिनचर्या के महत्व पर बात की। 
उन्होंने मौसमी बुखार, फ्लू और गले 
की परेशानी से बचाव के सामान्य 
उपाय भी बताए। उन्होंने स्पष्ट किया 
कि बुखार या फ्लू होने पर चिकित्सक 
की सलाह लेनी चाहिए।

मोहाली में वरिष्ठ नागरिकों 
को योग और स्वास्थ्य 

देखभाल की जानकारी दी

समर न्यूज | चंडीगढ़

सेक्टर-42 स्थित इटावा में गणपति 
विसर्जन के बाद डीजे पर डांस करते 
समय पैर लगने को लेकर विवाद 
हो गया। शिकायतकर्ता दीपक का 
आरोप है कि कहासुनी के बाद कुछ 
युवकों ने उसे घेरकर लात-घूंसों से 
पीटा। घटना का करीब दो मिनट 24 
सेकंड का वीडियो सामने आया है। 
दीपक के मुताबिक, मोहल्ले के 
लोग शुक्रवार को गणपति विसर्जन 
से लौटे थे और डीजे पर डांस 
कर रहे थे। इसी दौरान विवाद 
शुरू हुआ। आसपास के लोगों 
और महिलाओं ने बीच-बचाव 
की कोशिश की। वीडियो में एक 
पुलिसकर्मी युवकों को खदेड़ता भी 
दिखाई देता है।

गणपति विसर्जन के बाद डांस 
के दौरान युवक से मारपीट

समर न्यूज | चंडीगढ़

चंडीगढ़ के स्थानीय किसानों और 
भूमि मालिकों के लिए एक बेहद 
राहतभरी खबर सामने आई है। 
शहर के विभिन्न सेक्टरों में लगने 
वाली “अपनी मंडी-डे मार्केट” में 
अपने उत्पादों को बेचने के लिए 
अब किसानों को पहले के मुकाबले 
आधा शुल्क ही देना होगा। नगर 
निगम समिति ने किसानों को राहत 
देने के उद्देश्य से स्टॉल शुल्क में 50 
प्रतिशत की कटौती करने के प्रस्ताव 
को सर्वसम्मति से अपनी मंजूरी दे 
दी है। इस फैसले को किसानों के 
हित में एक बड़ा कदम माना जा रहा 
है, जिससे न केवल उन्हें आर्थिक 
लाभ होगा बल्कि उपभोक्ताओं को 
भी फायदा मिलेगा।
{समिति में सर्वसम्मति से पास 
हुआ प्रस्ताव...
अपनी मंडी के शुल्क में कमी करने 
का यह महत्वपूर्ण प्रस्ताव पार्षद 
सतिंदर सिंह सिद्धू द्वारा नगर निगम 

समिति की बैठक में प्रस्तुत किया 
गया था। समिति के सभी सदस्यों 
ने इस प्रस्ताव की उपयोगिता को 
समझते हुए बिना किसी विरोध के 
इस पर अपनी सहमति जताई और 
इसे सर्वसम्मति से पारित कर दिया। 
पार्षद सिद्धू ने प्रस्ताव का समर्थन 
करने के लिए समिति के सभी 
सदस्यों का आभार व्यक्त किया। 
इस पहल का मुख्य उद्देश्य स्थानीय 

किसानों पर लगने वाले मंडी शुल्क 
के आर्थिक बोझ को कम करना और 
उन्हें अपनी उपज को बेचने के लिए 
एक सुलभ तथा बेहतर मंच प्रदान 
करना है।
{विरासत और गांव-शहर के 
संपर्क को मजबूती...
पार्षद सिद्धू ने इस अवसर पर कहा 
कि चंडीगढ़ के गांवों के किसान 
शहर की पहचान और उसकी समृद्ध 

विरासत का एक अभिन्न हिस्सा हैं। 
उन्हें सीधा बाजार मिलने से किसान 
और शहर के उपभोक्ता के बीच 
सीधा संपर्क मजबूत होगा। उन्होंने 
यह भी आश्वासन दिया कि भविष्य 
में भी चंडीगढ़ के गांवों, किसानों 
और स्थानीय भूमि मालिकों से जुड़े 

सभी महत्वपूर्ण मुद्दों को नगर निगम 
के मंच पर पूरी प्राथमिकता और 
गंभीरता के साथ उठाया जाएगा। 
कुल मिलाकर, नगर निगम का यह 
फैसला कृषि क्षेत्र और स्थानीय 
व्यापार दोनों के लिए एक संजीवनी 
साबित होगा।

चंडीगढ़ के किसानों के लिए बड़ी राहत: ‘अपनी 
मंडी’ में स्टॉल शुल्क पर मिलेगी 50% की छूट

शगुन कश्यप । चंडीगढ़
समर न्यूज 

पीएचडी चैंबर ऑफ कॉमर्स एंड 
इंडस्ट्री (पीएचडीसीसीआई) की 
ओर से आयोजित 12वें इन्स-आउट 
एक्सपो का शनिवार को सेक्टर-17 
स्थित परेड ग्राउंड में उद्घाटन किया 
गया। चंडीगढ़ के सांसद मनीष 
तिवारी ने मुख्य अतिथि के रूप 
में प्रदर्शनी का उद्घाटन किया और 
विभिन्न स्टॉल का दौरा किया। चार 
दिवसीय यह प्रदर्शनी 25 से 28 
सितंबर तक आयोजित की जा रही 
है।
एक्सपो में आर्किटेक्चर, कंस्ट्रक्शन, 
रियल एस्टेट, इंटीरियर डिजाइन, 
तकनीक और ऑटोमेशन से जुड़े 
उत्पादों, सेवाओं और नवीनतम 
विकास को प्रदर्शित किया जा रहा है। 
आयोजकों के अनुसार, प्रदर्शनी का 
उद्देश्य विभिन्न क्षेत्रों की कंपनियों, 
आर्किटेक्ट्स, डिजाइनरों और 
उद्योग से जुड़े पेशेवरों को एक मंच 
उपलब्ध कराना है, जहां नवाचार, 
सहयोग और विचारों का आदान-
प्रदान हो सके।
उद्घाटन सत्र की शुरुआत 
पीएचडीसीसीआई के डिप्टी सेक्रेटरी 
जनरल नवीन सेठ के संबोधन से 
हुई। चंडीगढ़ चैप्टर के चेयरमैन 
रजनीश बंसल ने स्वागत भाषण 
दिया और एक्सपो के महत्व पर 
प्रकाश डाला।

सांसद मनीष तिवारी ने पीएचडीसीसीआई के 
12वें इन्स-आउट एक्सपो का किया उद्घाटन

{गृह जिले में तैनाती को लेकर 
उठे सवाल

मुकुल शर्मा | नारायणगढ़
समर न्यूज 

हरियाणा वन एवं वन्यजीव विभाग में 
अधिकारियों की गृह जिले में तैनाती को 
लेकर एक बार फिर सवाल उठने लगे 
हैं। गुप्त सूत्रों के अनुसार, अंबाला वन 
मंडल की नारायणगढ़ रेंज में डिप्टी रेंजर 
करमजीत सिंह को बतौर रेंज इंचार्ज 
लगाने की तैयारी की जा रही है। बताया 
जा रहा है कि इस संबंध में विभागीय 
स्तर पर प्रक्रिया आगे बढ़ाई जा रही है। 
मामला इसलिए महत्वपूर्ण है क्योंकि 
सामने आए विभागीय दस्तावेज में 
फोरेस्ट रेंजरर्स तथा रेंज के पोस्टिंग 
को होम डिस्ट्रीक्ट के भीतर किए 

जाने पर प्रतिबंध का प्रावधान दर्ज 
है। वहीं उपलब्ध विभागीय रिकॉर्ड में 
करमजीत सिंह का गृह जिला अंबाला 
दर्ज है। ऐसे में नारायणगढ़ रेंज में उन्हें 
रेंज इंचार्ज लगाए जाने की संभावित 
प्रक्रिया को लेकर विभागीय नियमों 
के पालन पर सवाल उठ रहे हैं। 
इस संबंध में विभाग के प्रधान मुख्य 
वन संरक्षक वन बल प्रमुख के समक्ष 
शिकायत भी भेजी गई है। शिकायत 
में आरोप लगाया गया है कि विभाग 
की ट्रांसफर पॉलिसी और गृह जिला 
तैनाती से जुड़े निर्धारित नियमों का 
पालन सुनिश्चित नहीं किया जा रहा। 
शिकायतकर्ता ने गृह जिले में तैनाती से 
जुड़े पूर्व मामलों में पंजाब एवं हरियाणा 
हाईकोर्ट के आदेशों का भी हवाला देते 
हुए पूरे मामले की जांच की मांग की है।

नारायणगढ़ रेंज में करमजीत सिंह 
को रेंज इंचार्ज लगाने की तैयारी 

{फायरिंग के दो दिन बाद 
पीजीआई में मौत; पुलिस ने 
हत्या की धारा जोड़ी, नामजद 
दोनों आरोपी फरार

सागर  पाहवा | मोहाली 
समर न्यूज 

पड़ौल गांव में फायरिंग में गंभीर 
रूप से घायल पंच एवं पहलवान 
सत्ती की शनिवार को पीजीआई 
चंडीगढ़ में इलाज के दौरान मौत हो 
गई। मौत की खबर गांव में पहुंचते 
ही ग्रामीणों में रोष फैल गया। बड़ी 
संख्या में ग्रामीण सड़क पर उतर 
आए और आरोपियों की गिरफ्तारी 
की मांग को लेकर रास्ता जाम कर 
दिया। ग्रामीणों ने पुलिस से नामजद 
आरोपियों को गिरफ्तार करने के 
साथ वारदात में इस्तेमाल हथियार 
बरामद करने और अन्य लोगों की 
भूमिका की जांच करने की मांग की। 
मामले में पहले हत्या के प्रयास समेत 

अन्य धाराओं के तहत केस दर्ज 
किया गया था। सत्ती की मौत के बाद 
पुलिस ने केस में हत्या की धारा जोड़ 
दी है। पुलिस की टीमें आरोपियों के 
संभावित ठिकानों पर दबिश दे रही 
हैं, लेकिन देर शाम तक दोनों आरोपी 
पुलिस की गिरफ्त से बाहर थे।
गाड़ी घेरकर फायरिंग करने का आरोप 
मुल्लांपुर गरीबदास थाने में सत्ती 
के भाई मेजर सिंह की शिकायत पर 
पड़ौल निवासी जसप्रीत सिंह उर्फ 
जस्सू और दविंदर सिंह उर्फ जूरा 
के खिलाफ केस दर्ज किया गया 
था। शिकायत के अनुसार, वीरवार 
देर रात सत्ती छोटी-बड़ी नग्गल 
मार्ग की तरफ से अपनी गाड़ी में घर 
लौट रहा था। घर के पास पहुंचने 
पर आरोपियों ने कथित तौर पर 
उसकी गाड़ी को घेर लिया और उस 
पर कई गोलियां चला दीं। परिजनों 
के अनुसार, सत्ती के शरीर पर छह 
गोली लगने के निशान थे।

पंच सत्ती पहलवान की मौत के 
बाद सड़क पर उतरे ग्रामीण

समर न्यूज | चंडीगढ़

सेक्टर-11 स्थित श्री कुमार केमिस्ट 
शॉप्स के कैशियर जानकीदास की 
हत्या के मामले में पुलिस ने जिला 
अदालत में 500 से अधिक पन्नों 
की चार्जशीट दाखिल की है। 
इसमें कथित साजिश, हथियारों की 
आपूर्ति, आरोपियों के चंडीगढ़ में 
ठहरने और 13 जून को हुई वारदात 
का विवरण दिया गया है। पुलिस के 
अनुसार, विदेश में बैठे राणा ढिल्लों 
और गोल्डी ढिल्लों ने हत्या की 

साजिश रची थी। चार्जशीट में दावा 
किया गया है कि जर्मनी में बैठे सुमन 
नामक व्यक्ति से हथियार तरनतारन 
के आकाश उर्फ मनी तक पहुंचे। 
आकाश के जरिए कथित शूटर सनी 
मेहरा और अमित उर्फ शराबी को 
हथियार उपलब्ध कराए गए। इनमें 
जिगाना और .30 बोर की पिस्तौल 
शामिल बताई गई हैं। 
पुलिस ने तरनतारन में हथियारों 
की परीक्षण फायरिंग और शूटरों 
को 50 हजार रुपये दिए जाने का 
भी उल्लेख किया है। चार्जशीट 

के मुताबिक, आरोपियों ने मई में 
चंडीगढ़ आकर इलाके की रेकी की 
थी। होटल रिकॉर्ड के आधार पर 
पुलिस का कहना है कि वे 9 मई को 
एक रात और फिर 10 जून से तीन 
दिन कजहेड़ी के हिमाचल होटल में 
रुके। इसके बाद वे अमर होटल गए 
और 13 जून को वहां से निकले। 
पुलिस के अनुसार, उसी दिन 
दोपहर करीब 2:10 बजे दो आरोपी 
सेक्टर-11 की दुकान में पहुंचे और 
कैश काउंटर पर बैठे जानकीदास 
को गोली मार दी। 

चंडीगढ़ के जानकीदास हत्याकांड में 500 
से अधिक पन्नों की चार्जशीट दाखिल

{महिलाओं से किए वादों के 
बारे में स्पष्ट जानकारी देने और 
नशे से प्रभावित परिवारों को 
सहायता पहुंचाने की मांग

सागर पाहवा | मोहाली
समर न्यूज 

शिरोमणि अकाली दल की वरिष्ठ 
नेता और बठिंडा से सांसद 
हरसिमरत कौर बादल ने शनिवार 
को मोहाली में आयोजित महिला 
एकत्रता में महिलाओं की आर्थिक 

सहायता, सुरक्षा और सम्मान से जुड़े 
मुद्दे उठाए। उन्होंने कहा कि पंजाब 
की माताओं, बहनों और बेटियों की 
जरूरतों को प्राथमिकता दी जानी 
चाहिए। आर्थिक सहायता के मुद्दे 
पर हरसिमरत बादल ने सरकार से 
योजना की राशि और भुगतान की 
प्रक्रिया के बारे में स्पष्ट जानकारी 
देने की मांग की। उन्होंने दावा किया 
कि महिलाओं को ₹60 हजार देने 
की बात कही गई थी, जबकि अब 
₹1,000 की किश्तों का उल्लेख हो 

रहा है। उन्होंने कहा कि महिलाओं 
को यह जानने का अधिकार है कि 
उन्हें सहायता कब और किस प्रक्रिया 
के तहत मिलेगी। उन्होंने नशे से 
प्रभावित परिवारों के लिए उपचार 
और पुनर्वास सुविधाएं मजबूत 
करने की जरूरत भी बताई। साथ 
ही नशे से जुड़े मामलों में शिकायतों 
की समयबद्ध जांच और जवाबदेही 
सुनिश्चित करने की मांग की। 
उन्होंने कहा कि शिरोमणि अकाली 
दल ‘मावां-धियां’ अभियान के 
जरिए महिलाओं से जुड़े मुद्दे उठाता 
रहेगा। गांव दैड़ी में लांडरां-बनूड़ 
रोड स्थित ग्रैंड रोमानिया पैलेस में 
आयोजित कार्यक्रम में बड़ी संख्या 
में महिलाओं ने हिस्सा लिया। इस 
अवसर पर पार्टी के जिला अध्यक्ष 
परविंदर सिंह सोहाना ने कहा कि 
महिलाओं के अधिकार और सुरक्षा 
से जुड़े विषयों पर संवाद जारी रहना 
चाहिए। कार्यक्रम में पूर्व विधायक 
एन.के. शर्मा सहित पार्टी के कई नेता 
और कार्यकर्ता मौजूद रहे।

मोहाली में हरसिमरत कौर बादल ने आर्थिक 
सहायता और सुरक्षा के उठाए मुद्दे

सुरिंदर सिंह अंकुश। मोहाली
समर न्यूज 

मोहाली के फेज-7, वार्ड नंबर 10 
के पार्षद परमजीत सिंह काहलों ने 
फेज-7 और फेज-1 के बीच स्थित 
स्कूटर-मोटर मार्केट को स्थानांतरित 
करने की मांग की है। उनके नेतृत्व में 
स्थानीय निवासियों के प्रतिनिधिमंडल 
ने गमाडा कार्यालय में शहरी विकास 
विभाग के सचिव को मुख्यमंत्री के 
नाम ज्ञापन सौंपा। ज्ञापन में कहा 
गया है कि मार्केट के दुकानदारों और 
मैकेनिकों को सेक्टर-65 में बूथ देने 

के लिए आशय पत्र जारी हुए एक 
वर्ष से अधिक समय हो चुका है। 
निवासियों का कहना है कि अब तक 
आवंटन पत्र और बूथों का कब्जा नहीं 
मिलने के कारण मार्केट स्थानांतरित 
करने की प्रक्रिया अटकी हुई है। 

काहलों के अनुसार, मौजूदा मार्केट 
में जगह कम होने से कई वाहनों की 
मरम्मत सड़क पर की जाती है। उन्होंने 
कहा कि कुछ मैकेनिक आसपास के 
घरों के सामने भी वाहन खड़े करने 
लगे हैं, जिससे स्थानीय लोगों और 

राहगीरों को परेशानी होती है। फेज-7 
में स्कूल होने के कारण सुबह और 
छुट्टी के समय यातायात जाम की 
समस्या बढ़ जाती है। प्रतिनिधिमंडल 
ने संबंधित अधिकारियों को बूथों के 
आवंटन पत्र जारी करने और मार्केट 
स्थानांतरित करने की प्रक्रिया जल्द 
पूरी करने के निर्देश देने की मांग 
की। काहलों ने बताया कि सचिव ने 
आवश्यक कार्रवाई का आश्वासन 
दिया है। प्रतिनिधिमंडल में सेवानिवृत्त 
अधिशासी अभियंता निर्मलजीत सिंह, 
निरवैर सिंह और अंकुश गुप्ता भी 
शामिल थे।

फेज-7 और फेज-1 के बीच स्थित स्कूटर-मोटर मार्केट 
स्थानांतरित करने की मांग, पार्षद को सौंपा ज्ञापन

समर न्यूज | चंडीगढ़

आम आदमी पार्टी के अल्पसंख्यक 
विंग के प्रदेश अध्यक्ष एवं 
समाजसेवी शादाब राठी ने बुड़ैल 
की कबाड़ी मार्केट में कथित 
अतिक्रमण को लेकर नगर निगम 
और चंडीगढ़ प्रशासन से कार्रवाई 
की मांग की है। 
उन्होंने कहा कि बाजार की सड़कों 
और सार्वजनिक रास्तों पर कब्जों 

के कारण स्थानीय लोगों को 
आने-जाने में परेशानी होती है। 
राठी ने कहा कि रास्ते बाधित रहने 
से आपात स्थिति में एंबुलेंस और 
अग्निशमन वाहन की आवाजाही 
प्रभावित हो सकती है।
 उन्होंने विशेष रूप से महिलाओं 
और आम नागरिकों की सुरक्षा का 
मुद्दा उठाते हुए सार्वजनिक रास्तों 
को खाली रखने की मांग की। 
उनके अनुसार, नगर निगम 

और प्रशासन समय-समय पर 
अतिक्रमण के खिलाफ कार्रवाई 
करते हैं, लेकिन बाद में कब्जे 
दोबारा होने की शिकायतें सामने 
आती हैं।
राठी ने सवाल किया कि ऐसी 
स्थिति रोकने के लिए स्थायी 
व्यवस्था क्यों नहीं की जा रही। 
उन्होंने मांग की कि प्रशासन कबाड़ी 
मार्केट में सार्वजनिक रास्तों की 
स्थिति की जांच करे और जहां 

अतिक्रमण मिले, वहां नियमानुसार 
कार्रवाई करे। साथ ही, किसी 
अधिकारी या प्रभावशाली व्यक्ति 
के संरक्षण की शिकायत सामने 
आने पर उसकी निष्पक्ष जांच कराई 
जाए। 
राठी ने कहा कि बुड़ैल के लोगों 
को सुरक्षित और बाधा रहित रास्ते 
उपलब्ध कराना प्रशासन, नगर 
निगम और स्थानीय जनप्रतिनिधियों 
की जिम्मेदारी है।

बुड़ैल की कबाड़ी मार्केट में अतिक्रमण पर शादाब राठी ने उठाए सवाल

चंडीगढ़ की वास्तु विरासत के साथ तकनीक, आधुनिक शहरी विकास की संभावनाओं पर चर्चा

चंडीगढ़ की वास्तु विरासत पर तिवारी ने दिया जोर
सांसद मनीष तिवारी ने अपने संबोधन में चंडीगढ़ की वैश्विक पहचान और 
इसकी वास्तुकला का उल्लेख किया। उन्होंने चंडीगढ़ को आधुनिक शहरी 
नियोजन और वास्तुकला का उदाहरण बताते हुए कहा कि शहर की पहचान 
इसके नियोजित विकास और डिजाइन से जुड़ी हुई है। उन्होंने प्रसिद्ध वास्तुकार 
ली कॉर्बुजिए द्वारा परिकल्पित चंडीगढ़ की वास्तु विरासत का उल्लेख करते हुए 
कहा कि शहर को अपनी मूल सुंदरता और डिजाइन सिद्धांतों को बनाए रखते 
हुए वास्तुकला के क्षेत्र में आगे बढ़ना चाहिए। तिवारी ने चौथी औद्योगिक क्रांति 
का जिक्र करते हुए कहा कि तकनीक, नवाचार और डिजाइन के नए तरीकों 
से रचनात्मकता और विकास की दिशा लगातार बदल रही है। ऐसे में आधुनिक 
तकनीक और चंडीगढ़ की वास्तु विरासत के बीच संतुलन महत्वपूर्ण है।

उद्योग जगत ने भी रखे विचार
उद्घाटन समारोह में विशेष अतिथि के तौर पर शामिल प्रदेश कांग्रेस अध्यक्ष एच. 
एस. लक्की ने पीएचडीसीसीआई की ओर से आयोजित एक्सपो की सराहना की। 
उन्होंने कहा कि इस तरह के आयोजन कंपनियों को एक ही मंच पर अपने 
उत्पाद और सेवाएं प्रदर्शित करने का अवसर देते हैं।
क्रिडई पंजाब के अध्यक्ष जगजीत सिंह माझा ने भी भारत में इस तरह की 
प्रदर्शनियों के आयोजन की आवश्यकता पर जोर दिया। उन्होंने कहा कि ऐसे 
मंचों के माध्यम से नवाचार, नए विचारों और उभरती तकनीकों को सामने लाने 
का अवसर मिलता है।
उद्घाटन सत्र का समापन पीएचडीसीसीआई चंडीगढ़ चैप्टर के को-चेयर सुव्रत 
खन्ना के धन्यवाद प्रस्ताव के साथ हुआ। एक्सपो में आगामी दिनों में उद्योग, 
वास्तुकला, निर्माण और तकनीक से जुड़े विभिन्न प्रतिभागियों की भागीदारी जारी 
रहेगी।

बिचौलियों से मिलेगी मुक्ति, किसानों को होगा सीधा फायदा
अब तक किसानों को अपने उत्पादों को बाजार तक पहुंचाने के लिए अक्सर 
बिचौलियों पर निर्भर रहना पड़ता था, जिससे उनके मुनाफे का एक बड़ा हिस्सा 
खत्म हो जाता था। इस 50 प्रतिशत शुल्क छूट के बाद, स्थानीय किसान 
बिचौलियों की मध्यस्थता के बिना ही सीधे शहर के उपभोक्ताओं तक अपनी 
उपज पहुंचा सकेंगे। कम लागत में स्टॉल उपलब्ध होने से वे आसानी से अपनी 
फसल बेच पाएंगे। इससे किसानों को उनके उत्पादों का उचित और लाभकारी 
मूल्य मिलेगा, जिससे उनकी आर्थिक स्थिति में सुधार होगा।

शहरवासियों को मिलेगी ताजी और सस्ती उपज...
इस फैसले का लाभ केवल किसानों तक सीमित नहीं है, बल्कि चंडीगढ़ के 
आम निवासियों को भी इसका सीधा फायदा मिलेगा। अपनी मंडी में किसानों 
की सीधी भागीदारी बढ़ने से शहरवासियों को रोजाना ताजी, गुणवत्तापूर्ण 
और सस्ती सब्जियां, फल और अन्य कृषि उत्पाद आसानी से उपलब्ध हो 
सकेंगे। इससे बाजार में स्थानीय उत्पादों की बिक्री को काफी बढ़ावा मिलने 
की उम्मीद है।

आरोपियों की गिरफ्तारी की मांग पर लगाया जाम

कहा: कार्रवाई के बाद दोबारा बाधित हो जाते हैं रास्ते, नगर निगम स्थायी समाधान करे



जगदीश लाल | बंगा/नवांशहर
समर न्यूज

बंगा में श्री सनातन धर्म रामलीला 
कमेटी तथा नवांशहर में विजयदशमी 
उत्सव के संदर्भ में झंडा पूजन 
करवाया गया। पंडित प्रदीप शर्मा 
ने बताया कि झंडा पूजन में पूर्व 
आईएएस धर्मपाल के अलावा कमेटी 
प्रधान बाबा दविंदर कौड़ा, महासचिव 
सुरिंदर भारती, पवन बग्गा, विकास 
अग्रवाल, पंडित श्याम लाल आर्य, 
काका अग्रवाल, संजीव भारद्वाज 
नरेश रावल, नरेश शर्मा, राकेश 
अग्रवाल, हेमंत, सरपाल, अरुण 

खोसला, जीत भाटिया, जसविंदर 
सिंह मान, प्रिंस अरोड़ा, कृष्ण कुमार 
गुप्ता, जीवन गोगना, गोगी रावण 
शामिल हुए। बाद मुकुंदपुर रोड पर 
जाकर रामलीला मैदान में ध्वजारोहण 
किया गया। उधर नवांशहर में धार्मिक 
उत्सव कमेटी की तरफ से पंडित 
एडवोकेट जे के दत्ता के निर्देशन में 
मिल्ट्री मैदान चंडीगढ़ रोड पर झंडी 
पूजन कर ध्वजारोहण किया। इस 
मौके प्रदीप कुमार, परविंदर बतरा, 
बहादर चंद अरोड़ा, परवीन भाटिया, 
ललित मोहन पाठक,समेत अन्य 
शामिल रहे। उधर राहों मुकंदपुर, में 
भी झंडा पूजन हुआ।

विजयादशमी के संदर्भ में झंडा पूजन कार्यक्रम हुआ 12 
अक्टूबर को मनाया जाएगा दशहरा: पंडित प्रदीप शर्मा

एजेंसी | टोक्यो

पंजाब के जालंधर के घुड़सवार जय 
सूद ने एशियाई खेल 2026 की 
व्यक्तिगत ड्रेसेज स्पर्धा के फाइनल के 
लिए क्वालीफाई कर लिया है। दूसरे 
क्वालीफायर में उन्होंने 133.559 
अंक हासिल किए और 13वें स्थान 
पर रहते हुए फाइनल में जगह बनाई। 
जय सूद भारत की ओर से 
घुड़सवारी ड्रेसेज में हिस्सा ले रहे 
हैं। इस स्पर्धा में घुड़सवार को अपने 
घोड़े के साथ निर्धारित चालें और 

गतिविधियां प्रस्तुत करनी होती हैं। 
निर्णायक दोनों के तालमेल और 
प्रदर्शन के आधार पर अंक देते हैं। 
दूसरे क्वालीफायर का परिणाम आने के 
बाद जय सूद अब व्यक्तिगत फाइनल 
में चुनौती पेश करेंगे। उनका प्रदर्शन 
पंजाब के खेलप्रेमियों के लिए भी खास 
है। जालंधर से अंतरराष्ट्रीय स्तर तक 
पहुंचे जय सूद के पास फाइनल में बेहतर 
प्रदर्शन कर पदक की दौड़ में अपनी 
दावेदारी पेश करने का अवसर होगा। 
फाइनल में उनका मुकाबला क्वालीफाई 
करने वाले अन्य घुड़सवारों से होगा।

एशियाई खेलों की घुड़सवारी ड्रेसेज 
स्पर्धा के फाइनल में पहुंचे जय सूद

{श्रद्धालुओं की सुविधा सरकार की 
सर्वोच्च प्राथमिकता

एजेंसी। नई दिल्ली

राजधानी में आगामी रामलीला, दुर्गा 
पूजा और छठ पूजा के आयोजन 
को सुव्यवस्थित बनाने के लिए 
मुख्यमंत्री रेखा गुप्ता के निर्देश पर 
तीन अलग-अलग विशेष समितियां 
गठित की गई हैं। 
इनकी जिम्मेदारी आयोजन स्थलों 
पर जरूरी सुविधाओं और सुरक्षा 
व्यवस्था की निगरानी करने के साथ 
आयोजकों को आवश्यक अनुमतियां 
दिलाने में सहयोग करना होगा। 
रामलीला समिति की अध्यक्षता 
समाज कल्याण मंत्री रविंद्र इंद्राज 
सिंह करेंगे। विधायक अशोक 
गोयल, अनिल कुमार शर्मा, श्याम 
शर्मा, संजय गोयल और संदीप 
सहरावत इसके सदस्य होंगे। समिति 
जिला मजिस्ट्रेट कार्यालय के 

माध्यम से एकल खिड़की प्रणाली 
के तहत आयोजकों को अनापत्ति 
प्रमाणपत्र दिलाने में मदद करेगी। 
रामलीला स्थलों पर पेयजल, 
चिकित्सा सहायता, एंबुलेंस, 
मोबाइल शौचालय, अग्निशमन 
सेवा, सफाई, यातायात प्रबंधन और 
निर्बाध बिजली आपूर्ति की व्यवस्था 
भी इसकी निगरानी में रहेगी। 
रामलीला मंचों से पर्यावरण 
संरक्षण, स्वच्छता, जल संरक्षण, 
स्थानीय उत्पादों को बढ़ावा देने 

और नशा मुक्ति के प्रति जागरूकता 
फैलाने की भी योजना है। 
दुर्गा पूजा समिति की कमान कला, 
संस्कृति और पर्यटन मंत्री कपिल 
मिश्रा को सौंपी गई है। इसमें 
विधायक शिखा रॉय और नीरज 
बसोया के अलावा सामाजिक 
कार्यकर्ता अंजलि भट्टाचार्य, देवदत्त 
भारद्वाज और अरुण मुखर्जी शामिल 
हैं। समिति पूजा पंडालों में नागरिक 
सुविधाओं और सुरक्षा इंतजामों की 
निगरानी करेगी। मूर्ति विसर्जन के 

लिए कृत्रिम और अस्थायी तालाबों 
की व्यवस्था तथा विसर्जन के बाद 
अवशेषों की सफाई सुनिश्चित 
करना भी इसकी जिम्मेदारी होगी। 
छठ पूजा समिति की अध्यक्षता भी 
कपिल मिश्रा करेंगे। 
विधायक अभय कुमार वर्मा, चंदन 
कुमार चौधरी, संदीप सहरावत और 
दीपक चौधरी के साथ सामाजिक 
कार्यकर्ता संतोष ओझा समिति में 
शामिल हैं। यह समिति छठ घाटों 
पर साफ पानी, चिकित्सा सहायता, 
सुरक्षा, सफाई और बिजली की 
व्यवस्था देखेगी। 
आयोजकों को एकल खिड़की प्रणाली 
के माध्यम से जरूरी अनुमतियां 
दिलाने में भी सहयोग किया जाएगा। 
मुख्यमंत्री रेखा गुप्ता ने कहा 
कि रामलीला, दुर्गा पूजा और 
छठ दिल्ली की सामाजिक और 
सांस्कृतिक विविधता से जुड़े 
महत्वपूर्ण पर्व हैं।

रामलीला, दुर्गा और छठ पूजा के लिए तीन समितियां गठित

{हिमाचल की चार बेटियों ने किया 
देश का नाम रोशन

एजेंसी। नई दिल्ली

एशियन गेम्स में भारतीय महिला 
कबड्डी टीम ने एक बार फिर अपना 
दबदबा कायम करते हुए इतिहास रच 
दिया है। रोमांच की पराकाष्ठा तक 
पहुंचे फाइनल मुकाबले में भारतीय 
टीम ने शानदार प्रदर्शन करते हुए ईरान 
को 37-34 से हराकर गोल्ड मेडल 
अपने नाम किया। भारत ने एशियन 
गेम्स में लगातार दूसरी बार महिला 
कबड्डी का स्वर्ण पदक जीतकर पूरे 
देश को गौरवान्वित किया है। इस 
भव्य जीत के साथ ही पूरे देश में जश्न 
का माहौल है, लेकिन हिमाचल प्रदेश 
के लिए यह जीत विशेष महत्व रखती 
है, क्योंकि इस स्वर्णिम सफलता की 
पटकथा में पहाड़ी राज्य की बेटियों का 
अहम योगदान रहा है।
फाइनल मुकाबले के सफर की बात 
करें तो भारतीय टीम ने शुरुआत से 
ही आक्रामक खेल का मुजाहिरा 
किया और ईरान पर दबाव बनाए 

रखा। मैच के पहले हाफ तक भारत 
ने 22-16 की मजबूत बढ़त बना 
ली थी। टीम की स्टार रेडर पूजा 
और संजू ने विपक्षी पाले में जाकर 
शानदार अंक बटोरे, जबकि डिफेंस 
में भावना ने अभेद्य दीवार बनकर 
ईरानी आक्रमण को नाकाम किया। 
दूसरे हाफ में ईरान ने मैच में वापसी 
करने की भरपूर कोशिश की और 
भारतीय टीम को एक ऑलआउट भी 
दिया, जिससे मैच काफी करीबी हो 
गया था। उस तनावपूर्ण क्षण में भारत 
की बढ़त सिर्फ एक अंक की रह गई 
थी। हालांकि, भारतीय खिलाड़ियों 

ने दबाव में बिखरे बिना शानदार 
सूझबूझ का परिचय दिया और खेल 
को संयम के साथ आगे बढ़ाते हुए 
3 अंकों के अंतर (37-34) से 
खिताबी मुकाबला जीत लिया। इस 
ऐतिहासिक जीत में हिमाचल प्रदेश 
की बेटियों का योगदान अविस्मरणीय 
रहा। टीम की कमान हिमाचल की 
होनहार खिलाड़ी पुष्पा राणा के हाथों 
में थी। पुष्पा के लिए यह एशियन 
गेम्स इसलिए भी बेहद खास था 
क्योंकि वह पहली बार इतने बड़े मंच 
पर टीम का नेतृत्व कर रही थीं और 
उन्होंने अपनी कुशल कप्तानी से 

टीम को चैंपियन बनाया। उनके साथ 
इस विजेता टीम में हिमाचल की ही 
अनुभवी खिलाड़ी रितु नेगी, ज्योति 
ठाकुर और भावना ठाकुर भी शामिल 
थीं, जिन्होंने शानदार खेल दिखाया।
यह पहली बार नहीं है जब हिमाचल 
की बेटियों ने कबड्डी के क्षेत्र में देश 
का मान बढ़ाया है। इससे पहले 
2023 के एशियन गेम्स में जब 
भारत ने चीनी ताइपे को 26-25 से 
हराकर गोल्ड जीता था, तब भी टीम 
की कप्तानी हिमाचल की रितु नेगी के 
हाथों में थी। इसके अलावा 2025 के 
महिला कबड्डी वर्ल्ड कप विजेता टीम 
में भी हिमाचल की खिलाड़ियों का 
खासा दबदबा रहा था।
इस पूरे टूर्नामेंट में भारतीय टीम का 
सफर अजेय रहा। ग्रुप स्टेज में भारत 
ने बांग्लादेश, ईरान और जापान 
जैसी मजबूत टीमों को धूल चटाई। 
इसके बाद सेमीफाइनल में नेपाल 
को 48-24 के विशाल अंतर से 
रौंदकर फाइनल में प्रवेश किया था 
और अंततः स्वर्ण पदक पर कब्जा 
जमाकर देश का तिरंगा ऊंचा किया।

एजेंसी। लंदन

भोआ क्षेत्र के बलसुया गांव के पास 
एक्सप्रेसवे निर्माण का विरोध करते 
हुए किसान संगठनों ने काम रुकवा 
दिया। किसानों ने मौके पर धरना 
दिया और राष्ट्रीय राजमार्ग प्राधिकरण 
तथा प्रशासन के खिलाफ नारेबाजी 
की। उनका आरोप है कि निर्माण के 
कारण खेतों तक जाने वाले रास्ते 
बंद हो गए हैं और जल निकासी 
की उचित व्यवस्था नहीं की गई है। 
धरने पर बैठे किसानों ने कहा कि 
पारंपरिक संपर्क मार्ग बंद होने से 
उन्हें खेती के काम के लिए खेतों 
तक पहुंचने में परेशानी हो रही है। 
फसलों की कटाई और अगली फसल 
की बुवाई भी प्रभावित हो सकती है। 
किसानों के मुताबिक, बारिश के दौरान 
पानी खेतों में भरने का खतरा है। 
किसान नेताओं ने आरोप लगाया 
कि जमीन अधिग्रहण के समय 
अधिकारियों ने संपर्क रास्ते और 
जल निकासी का इंतजाम करने का 
आश्वासन दिया था, लेकिन अब 
तक उनकी समस्या का समाधान 
नहीं हुआ। उन्होंने दो से तीन दिन के 
भीतर स्थायी व्यवस्था करने की मांग 
की है। किसानों ने चेतावनी दी कि 
समाधान न मिलने पर वे निर्माण कार्य 
बंद रखेंगे और आंदोलन तेज करेंगे।

पठानकोट में किसानों ने 
एक्सप्रेसवे निर्माण रुकवाया

जगदीश लाल | नवांशहर
समर न्यूज

जिला नवांशहर में सहायक कमिश्नर 
फूड हरप्रीत कौर ने टीम के साथ 
बलाचौर था नवांशहर में हलवाई 
तथा बेकरी शॉप पर दबिश देकर 
खाद्य पदार्थ की जांच की। जिसके 
चलते 14 दुकानों की जांच की । 10 
लोगो के समान में फूड सेफ्टी एक्ट 
के तहत खाद्य पदार्थ में गुणवत्ता 
नहीं थी। जिसके चलते उन्हें नोटिस 
दिया गया। साथ ही 96 किलो मिठाई 
नष्ट की गई।  भोजन, मिठाई,बेकरी 
दुकानों पर गुणवत्ता जांच की विशेष 
जांच मुहिम कमिश्नर पंजाब फूड 
सेफ्टी कंवलजीत सिंह बराड़ की 
निगरानी में हुई। जांच टीम ने राहों 
तथा गड़ीकानूनों में जांच की।

बलाचौर-नवांशहर में 
14 दुकानों की जांच, 
96 किलो मिठाई नष्ट

एशियन गेम्स 2026 में अजेय रही भारतीय 
महिला कबड्डी टीम की स्वर्णिम जीत

सीएम ने मंत्रियों-विधायकों को त्योहारी सीजन में सुरक्षा और व्यवस्था की दी कमानव्यवस्था

हिमाचल की बेटी पुष्पा राणा की कप्तानी में फाइनल में ईरान को दी मात

{न्यू पीसीए क्रिकेट स्टेडियम में पहला आधिकारिक मेंस वनडे डेब्यू होगा

ध्वजारोहण उपरांत सनातन विचारक। � - समर न्यूज

एजेंसी। नई दिल्ली

भारत के दिग्गज बल्लेबाज और 
पूर्व कप्तान विराट कोहली ने अपने 
भविष्य और आगामी विश्व कप 
को लेकर एक बड़ा बयान दिया 
है। कोहली ने यह स्वीकार किया है 
कि साउथ अफ्रीका में होने वाला 
आईसीसी पुरुष क्रिकेट विश्व कप 
2027 उनके शानदार करियर का 
आखिरी वनडे विश्व कप हो सकता 
है। अपने इस अंतिम महाकुंभ को 
यादगार बनाने और भारतीय टीम 
को एक बार फिर से विश्व चैंपियन 
का ताज पहनाने के लिए वह अपना 
सब कुछ दांव पर लगाने को तैयार 
हैं। हाल ही में एक स्पोर्ट्स चैनल से 
बातचीत के दौरान विराट कोहली ने 
50 ओवर के प्रारूप की चुनौतियों 
और इसमें लगने वाली मेहनत का 
विस्तार से जिक्र किया। उन्होंने कहा 

कि आज के समय में वनडे क्रिकेट 
की तीव्रता किसी भी अन्य टूर्नामेंट 
से कहीं अधिक होती है। खिलाड़ियों 
को अब ऐसे 10 मैच खेलने पड़ते 
हैं, जिनमें टी20 क्रिकेट जैसा 
भारी दबाव और खेल की तेज 
गति शामिल होती है। कोहली के 
मुताबिक, एक वनडे मैच खेलना 
आज एक ही दिन में ढाई टी20 
मैच खेलने के बराबर हो गया है, 
जो शारीरिक और मानसिक दोनों 
ही रूपों से बेहद थका देने वाला 

होता है। आगामी विश्व कप की 
चुनौतियों पर बात करते हुए कोहली 
ने इस बात पर जोर दिया कि 2027 
का टूर्नामेंट विदेशी परिस्थितियों में 
खेला जाएगा। ऐसे में किसी बड़े 
टूर्नामेंट में लगातार 10 मैचों तक 
एक ही स्तर की ऊर्जा, फोकस और 
बेहतरीन प्रदर्शन को बनाए रखना 
चुनौतीपूर्ण काम है। विदेशी धरती 
पर खेलने के लिए खिलाड़ियों को 
अतिरिक्त मानसिक मजबूती और 
कड़े अभ्यास की आवश्यकता होती 
है।
अपने लक्ष्य को स्पष्ट करते हुए 
कोहली ने कहा, “मेरे लिए यह 
भारत के लिए खेलने वाला आखिरी 
वर्ल्ड कप होगा। यही बात मुझे 
सबसे ज्यादा प्रेरित करती है। मेरा 
एकमात्र लक्ष्य विश्व कप जीतना है 
और इसके लिए जो भी करना पड़े, 
मैं पूरी तरह से तैयार हूं।” 

2027 विश्व कप होगा करियर का आखिरी टूर्नामेंट : विराट कोहली

{एशियन गेम्स 2026 में स्क्वैश 
में भारत का ऐतिहासिक प्रदर्शन

एजेंसी । नागोया

पाकिस्तानी खिलाड़ी मुहम्मद 
इरफान को सीधे गेम में 3-0 से 
दी करारी शिकस्त; अब दोनों 
भारतीय खिलाड़ी स्वर्ण पदक और 
लॉस एंजिल्स ओलंपिक 2028 के 
सीधे क्वालिफिकेशन से मात्र एक 
कदम दूर हैं। नागोया (जापान) 
में आयोजित हो रहे एशियन 
गेम्स 2026 में भारतीय स्क्वैश 
खिलाड़ियों ने अपने शानदार खेल 
से नया इतिहास रच दिया है। भारत 
के स्टार स्क्वैश खिलाड़ी अभय 
सिंह ने शनिवार को खेले गए पुरुष 
एकल के सेमीफाइनल मुकाबले में 
चिर-प्रतिद्वंद्वी पाकिस्तान के मुहम्मद 
इरफान को एकतरफा अंदाज में 3-0 
से हराकर फाइनल का टिकट पक्का 
कर लिया है। इससे ठीक पहले 18 
वर्षीय युवा सनसनी अनाहत सिंह 
ने भी महिला एकल के फाइनल में 
प्रवेश कर भारत के लिए दोहरे पदक 
की उम्मीदों को पंख लगा दिए हैं।
विश्व रैंकिंग में 26वें स्थान पर 
काबिज अभय सिंह ने पूरे मैच के 
दौरान पाकिस्तानी प्रतिद्वंद्वी पर अपना 
दबदबा बनाए रखा। उन्होंने यह मैच 
11-3, 12-10, 11-6 के स्कोर 

से अपने नाम किया। पहले गेम में 
अभय ने 11-3 से शानदार शुरुआत 
की। हालांकि, दूसरे गेम में इरफान 
ने जबरदस्त वापसी की कोशिश 
की और एक समय स्कोर 10-10 
की बराबरी पर आ गया था, लेकिन 
अभय ने अहम पलों में अपना संयम 
नहीं खोया और 12-10 से बाजी 
मार ली। 
तीसरे गेम में अभय ने प्रतिद्वंद्वी 
को कोई खास मौका नहीं दिया 
और 11-6 से जीत दर्ज करते हुए 
सीधे गेम में मैच जीत लिया। वह 
दिग्गज खिलाड़ी सौरव घोषाल के 
बाद एशियन गेम्स के पुरुष सिंगल्स 
फाइनल में पहुंचने वाले दूसरे 
भारतीय पुरुष खिलाड़ी बन गए हैं।
दूसरी ओर, महिला सिंगल्स में 
अनाहत सिंह ने एक बेहद ही 
रोमांचक मुकाबले में जापान की 

सतोमी वातानाबे को 3-2 से मात 
दी। विश्व की छठे नंबर की खिलाड़ी 
के खिलाफ शुरुआती दो गेम (9-
11, 11-13) हारने के बाद अनाहत 
तीसरे गेम में भी 8-10 से पिछड़ 
रही थीं। उस दबाव भरे क्षण में 
उन्होंने हार नहीं मानी, गेम पॉइंट्स 
बचाए और 12-10 से जीत दर्ज 
की। इसके बाद उन्होंने अगले दोनों 
गेम (11-6, 11-3) आसानी से 
जीतकर ऐतिहासिक वापसी की। वह 
इस मुकाम तक पहुंचने वाली भारत 
की पहली महिला स्क्वैश खिलाड़ी 
बन गई हैं। दोनों भारतीय खिलाड़ी 
अब एशियन गेम्स के स्वर्ण पदक 
से सिर्फ एक जीत दूर हैं। फाइनल में 
जीत दर्ज करने पर वे लॉस एंजिल्स 
ओलंपिक 2028 के लिए भी सीधे 
क्वालीफाई कर लेंगे, जिस पर अब 
पूरे देश की नजरें टिकी हुई हैं।

स्वर्ण से एक कदम दूर अनाहत और अभय सिंह

शुभम शर्मा  |  फिल्लौर  
समर न्यूज

फिल्लौर के नजदीक सतलुज दरिया 
पर बने हाईटेक नाके के पास एक 
मोटरसाइकिल को अज्ञात वाहन 
द्वारा टक्कर मार दिए जाने का 
मामला सामने आया है। हादसे 
में मोटरसाइकिल सवार एक ही 
परिवार के तीन सदस्य घायल 
हो गए। घायलों को सड़क सुरक्षा 
फोर्स की टीम ने प्राथमिक सहायता 
देने के बाद एंबुलेंस के माध्यम 
से सिविल अस्पताल फिल्लौर 
पहुंचाया। सड़क सुरक्षा फोर्स के 
इंचार्ज एएसआई जसविंदर सिंह ने 
बताया कि हाईटेक नाके के पास 
मोटरसाइकिल पर सवार परिवार 
के सदस्यों को किसी अज्ञात वाहन 
ने टक्कर मार दी। टक्कर के बाद 
मोटरसाइकिल सवार सड़क पर गिर 
गए और उन्हें चोटें आईं। घायलों की 
पहचान फूल कुमारी पत्नी रंजन शाह 

निवासी जोधेवाल बस्ती, लुधियाना, 
बंटी कुमार पुत्र जगनरायण चौधरी 
निवासी लुधियाना तथा ममता कुमारी 
पुत्री रंजन शाह निवासी लुधियाना 
के रूप में हुई है। सूचना मिलने पर 
सड़क सुरक्षा फोर्स की टीम मौके पर 
पहुंची और घायलों को आवश्यक 
प्राथमिक सहायता उपलब्ध करवाई। 
इसके बाद तीनों को एंबुलेंस के 
जरिए सिविल अस्पताल फिल्लौर 
ले जाया गया, जहां उनका उपचार 
करवाया गया। घायलों से पूछताछ के 
दौरान पता चला कि वे लुधियाना से 
फिल्लौर स्थित शनि मंदिर में माथा 
टेकने के लिए जा रहे थे। इसी दौरान 
सतलुज दरिया के पास हाईटेक नाके 
पर यह हादसा हो गया। बताया जा 
रहा है कि हादसे में तीनों को चोटें 
आई हैं। हादसा किस अज्ञात वाहन 
की टक्कर से हुआ और वाहन 
चालक मौके से किस दिशा में गया, 
इस संबंध में पुलिस स्तर पर जांच 
की जा रही है।

शुभम शर्मा  |  फिल्लौर  
समर न्यूज

महाराजा रणजीत सिंह पंजाब 
पुलिस अकादमी, फिल्लौर में 24 
और 25 सितंबर को “यूज ऑफ 
फिंगरप्रिंट लाइव स्कैनर” विषय 
पर दो दिवसीय प्रशिक्षण कार्यक्रम 
आयोजित किया गया। एनसीओ और 
ईपीओ स्तर के पुलिस कर्मचारियों 
को आधुनिक फिंगरप्रिंट एवं 
बायोमेट्रिक तकनीकों की जानकारी 

दी गई। प्रशिक्षण में NAFIS, लाइव 
फिंगरप्रिंट स्कैनर, MESA और 
MBIS की कार्यप्रणाली व उपयोग 
समझाया गया। गिरफ्तार और 
दोषसिद्ध व्यक्तियों की पहचान में इन 
तकनीकों की भूमिका पर भी प्रकाश 
डाला गया। प्रतिभागियों को लाइव 
स्कैनर और संबंधित सॉफ्टवेयर का 
हैंड्स-ऑन अभ्यास करवाया गया। 
समूह चर्चा के माध्यम से तकनीकी 
प्रक्रियाओं से जुड़े सवालों पर 
विचार-विमर्श किया गया।

अज्ञात वाहन की टक्कर से मोटरसाइकिल 
सवार परिवार के तीन सदस्य घायल

फिल्लौर पुलिस अकादमी में आधुनिक 
फिंगरप्रिंट तकनीक का प्रशिक्षण

नदियां प्रदूषित होना दुर्भाग्यपूर्ण, बोले- संत सीचेवाल
बुड्ढा दरिया की सफाई में जुटे संत सीचेवाल, बोले- पानी की गुणवत्ता में सुधार

लक्की मेहता | लुधियाना | समर न्यूज 

पंज दरियाओं की धरती पंजाब में नदियों का लगातार 
प्रदूषित होना चिंता का विषय है। नदियां केवल पानी 
का स्रोत नहीं, बल्कि लोगों के जीवन, स्वास्थ्य और 
भविष्य से सीधे जुड़ी हैं। विश्व नदी दिवस के अवसर 
पर पर्यावरण प्रेमी एवं राज्यसभा सदस्य संत बलबीर 
सिंह सीचेवाल ने लोगों से नदियों की विरासत को 
बचाने के लिए आगे आने की अपील की। उन्होंने 
‘नदी बचाओ, लोग बचाओ’ का नारा देते हुए नदी 
किनारों को स्वच्छ और हरा-भरा रखने पर जोर दिया। 
संत सीचेवाल पिछले करीब दो वर्षों से लुधियाना से 
गुजरते बुड्ढा दरिया को प्रदूषण मुक्त करने के प्रयासों में 
जुटे हैं।  उन्होंने कहा कि दरिया की सफाई के रास्ते में आने 
वाली कई बड़ी चुनौतियों को काफी हद तक दूर किया गया 
है और पानी की गुणवत्ता में भी सुधार आया है। उनके 
मुताबिक पंजाब प्रदूषण नियंत्रण बोर्ड की रिपोर्टों में भी बुड्ढा 
दरिया के पानी की गुणवत्ता में सुधार दर्ज किया गया है। 

बुड्ढा दरिया के प्रदूषण में डेयरियों से 
निकलने वाला गोबर और मूत्र बड़ी 
चुनौती बना हुआ है। ताजपुर, हैबोवाल 
डेयरी कॉम्प्लेक्स समेत अन्य डेयरियों 
से रोजाना करीब 850 टन गोबर 
निकलता है, जबकि करीब 650 टन ही 
उठाया जा रहा है। नगर निगम ने गोबर 
उठाने के लिए करीब 22 करोड़ रुपये 
का ठेका दिया है, लेकिन इसके बावजूद 
बड़ी मात्रा में गोबर व मूत्र दरिया तक 

पहुंचने की समस्या बनी हुई है। इसके अलावा डाइंग इकाइयों का रंगीन पानी भी चिंता का कारण 
है। इसके लिए 40, 50 और 15 एमएलडी क्षमता वाले ईटीपी प्लांट लगाए गए हैं। संत सीचेवाल 
ने नदी किनारों पर पेड़, झाड़ियां और गहरी जड़ों वाली घास लगाने, प्लास्टिक व ठोस कचरा नहीं 
फेंकने की अपील की। उन्होंने कहा कि काली बेईं की तरह बुड्ढा दरिया को भी जनसहयोग और 
कारसेवा से साफ किया जा सकता है। विश्व नदी दिवस की शुरुआत 1980 में कनाडा से हुई थी 
और अब 100 से अधिक देश इससे जुड़े हैं।

{रोज निकलता 850 टन गोबर

{शुभमन गिल अपने नए होम 
ग्राउंड पर पहली बार करेंगे 
कप्तानी, नमन धीर और गुरनूर 
बराड़ पर भी होंगी नजरें

समर न्यूज | चंडीगढ़

पंजाब क्रिकेट एसोसिएशन 
(पीसीए) के अध्यक्ष अमरजीत 
सिंह मेहता ने एक अहम घोषणा 
करते हुए बताया है कि आगामी 3 
अक्टूबर 2026 को न्यू चंडीगढ़ के 
न्यू पीसीए क्रिकेट स्टेडियम में भारत 
और वेस्टइंडीज के बीच ऐतिहासिक 
मेंस वनडे इंटरनेशनल मुकाबला 
खेला जाएगा। यह मैच इस स्टेडियम 
के लिए आधिकारिक तौर पर पहला 
मेंस वनडे डेब्यू होगा, जो पंजाब के 
क्रिकेट और खेल इतिहास में एक 
नया अध्याय जोड़ने जा रहा है। 
इस खास अवसर को और भी यादगार 
बनाने के लिए पीसीए ने भारतीय 
क्रिकेट के दो महान दिग्गजों—रोहित 

शर्मा और विराट कोहली—को विशेष 
रूप से सम्मानित करने का फैसला 
किया है। पीसीए अध्यक्ष के अनुसार, 
यह विश्वस्तरीय मैदान इससे पहले 
अंतरराष्ट्रीय टी20 और टेस्ट मैचों 
की शानदार और सफल मेजबानी कर 
चुका है, और अब वनडे मैचों की 
मेजबानी के लिए पूरी तरह तैयार है।
3 अक्टूबर को होने वाले इस मुकाबले 
के मुख्य आकर्षण यकीनन रोहित 
शर्मा और विराट कोहली होंगे। इसके 
साथ ही, युवा स्टार और भारतीय टीम 
के कप्तान शुभमन गिल पर भी सभी 

की खास नजरें रहेंगी। यह पहला 
मौका होगा जब शुभमन गिल अपने 
नए होम ग्राउंड पर बतौर कप्तान 
भारतीय टीम का नेतृत्व करेंगे।
घरेलू दर्शकों के लिए यह मैच 
बेहद रोमांचक साबित होने वाला 
है क्योंकि पंजाब के प्रतिभाशाली 
खिलाड़ी नमन धीर को इस मैच में 
अंतरराष्ट्रीय मंच पर अपना हुनर 
दिखाने का मौका मिल सकता है। 
उनके साथ ही युवा तेज गेंदबाज 
गुरनूर भी भारतीय स्क्वॉड का अहम 
हिस्सा हैं, जिससे स्थानीय प्रशंसकों 

में भारी उत्साह है।
अमरजीत मेहता ने क्रिकेट फैंस 
को आश्वस्त करते हुए कहा कि, 
“यह मुकाबला क्रिकेट प्रेमियों के 
लिए ताउम्र याद रहने वाला अनुभव 
साबित होगा।” उन्होंने बताया कि 
पीसीए यह सुनिश्चित करने में कोई 
कसर नहीं छोड़ रहा है कि स्टेडियम 
में आने वाले हर दर्शक को अपने 
पसंदीदा स्टार खिलाड़ियों को देखने 
का बेहतरीन और सहज अनुभव 
मिले। दर्शकों की सुविधा के लिए 
प्रवेश द्वारों, सिटिंग अरेंजमेंट, कड़ी 
सुरक्षा व्यवस्था, ट्रैफिक प्रबंधन और 
अन्य नागरिक सुविधाओं के पुख्ता 
और व्यापक इंतजाम किए जा रहे हैं। 
कुल मिलाकर, न्यू चंडीगढ़ का यह 
मुकाबला सिर्फ एक क्रिकेट मैच 
नहीं, बल्कि पंजाब के खेल प्रेमियों 
के लिए एक बड़ा उत्सव बनने जा 
रहा है, जहाँ वे अपने चहेते सितारों 
को करीब से खेलते हुए देख सकेंगे।

न्यू चंडीगढ़ में, पीसीए करेगा रोहित और विराट को सम्मानित 

नीलम की फांसी 30 साल की कठोर कैद में बदली
बचपन से संगठन से जुड़े मनोज कुमार झा को 
भाजपा ने सौंपी मुख्य प्रवक्ता की जिम्मेदारी

जंडू टावर में बड़ी चोरी, एआर इंटरप्राइजेज के 
ऑफिस से 20-25 लाख रु की नकदी उड़ाई

वार्ड 91 व 66 में सड़कों के पुनर्निर्माण 
का विधायक बग्गा ने किया उद्घाटन

मॉल रोड पर ट्रक ने एक्टिवा सवार महिला 
को कुचलने का मामला, दो दिन बाद मौत

भगवान वाल्मीकि प्रकट 
दिवस को लेकर आज 
बैठक: नरेश धींगान

लुधियाना जिला फुटबॉल एसो. के चुनाव 
सम्पन्न, वरिंदर शर्मा बॉबी बने अध्यक्ष

झपटमारी गिरोह पर शिकंजा, 23 मोबाइल 
और एक्टिवा बरामद, तीन गिरफ्तार किए

केंद्रीय राज्य मंत्री अजय टम्टा का लुधियाना रेलवे स्टेशन पर 
भाजपा नेता गुरदीप गोशा ने किया गर्मजोशी से स्वागत 

छपार मेले में बादल-मजीठिया, अयाली 
ने अलग-अलग मंचों से रखे अपने विचार

फर्जी नंबर प्लेट लगा राहगीरों को बनाते थे 
निशाना; 3 गिरफ्तार, 20 मोबाइल बरामद

साबुन बाजार की सभी गलियों का होगा 
कायाकल्प, 1.24 करोड़ से सड़कें बनेंगी

28 नवंबर 2021 को ढाई साल की दिलरोज को जिंदा दफन करने का मामला

चंडीगढ़ रोड पर रफ्तार 
का कहर, एक्टिवा सवार 
20 वर्षीय युवक की मौत

दलजीत विक्की | लुधियाना 
समर न्यूज 

भारतीय जनता पार्टी ने संगठन को 
और अधिक प्रभावी बनाने की दिशा में 
महत्वपूर्ण जिम्मेदारी सौंपते हुए मनोज 

कुमार झा को मुख्य 
प्रवक्ता नियुक्त किया 
है। उनकी नियुक्ति 
से पार्टी कार्यकर्ताओं 
में उत्साह का माहौल 

है। मनोज कुमार झा का संगठनात्मक 
जीवन बचपन से ही सक्रिय रहा है। 
बचपन से राष्ट्रीय स्वयंसेवक संघ 
के स्वयंसेवक के रूप में संगठन से 
जुड़े झा ने विभिन्न स्तरों पर महत्वपूर्ण 
दायित्वों का निर्वहन किया। वह 
जिला कार्यवाह के दायित्व पर रहे 
तथा विभाग स्तर पर कॉलेज विद्यार्थी 
प्रमुख की जिम्मेदारी भी संभाली। इन 
दायित्वों के दौरान उन्होंने संगठन, 
कार्यकर्ता संपर्क और युवाओं के बीच 
संगठनात्मक गतिविधियों को मजबूत 
करने में सक्रिय भूमिका निभाई। भाजपा 
में भी मनोज कुमार झा लंबे समय से 

संगठनात्मक गतिविधियों में सक्रिय 
भूमिका निभाते रहे हैं। अब पार्टी नेतृत्व 
ने उन्हें मुख्य प्रवक्ता की महत्वपूर्ण 
जिम्मेदारी सौंपी है। इस भूमिका में 
वह पार्टी की नीतियों, विचारधारा, 
संगठनात्मक गतिविधियों और जनहित 
से जुड़े विषयों को मीडिया एवं आम 
जनता के समक्ष प्रभावी ढंग से रखने 
का कार्य करेंगे। नई जिम्मेदारी मिलने 
पर मनोज कुमार झा ने पार्टी नेतृत्व 
का आभार व्यक्त करते हुए कहा कि 
संगठन द्वारा दी गई प्रत्येक जिम्मेदारी 
उनके लिए सेवा का अवसर है। उन्होंने 
कहा कि वह पूरी निष्ठा, अनुशासन 
और समर्पण के साथ अपनी जिम्मेदारी 
निभाएंगे। मनोज कुमार झा ने भाजपा 
के संगठन महामंत्री श्रीनिवासलु जी, 
प्रदेश अध्यक्ष सरदार केवल सिंह 
ढिल्लों तथा लुधियाना जिला अध्यक्ष 
श्री सुनील मोदगिल जी का विशेष 
रूप से धन्यवाद करते हुए कहा कि 
पार्टी नेतृत्व ने उन पर जो विश्वास 
जताया है, वह उनके लिए सम्मान 
के साथ-साथ बड़ी जिम्मेदारी भी 
है। उन्होंने कहा, “बचपन से राष्ट्रीय 

स्वयंसेवक संघ के स्वयंसेवक के 
रूप में संगठन के संस्कारों के साथ 
काम करने का अवसर मिला। जिला 
कार्यवाह और विभाग कॉलेज विद्यार्थी 
प्रमुख जैसे दायित्वों ने मुझे संगठन, 
कार्यकर्ताओं और समाज के साथ 
काम करने का व्यापक अनुभव दिया। 
अब भाजपा के मुख्य प्रवक्ता के 
रूप में पार्टी की विचारधारा, नीतियों 
और जनहित के मुद्दों को प्रभावी एवं 
तथ्यात्मक ढंग से जनता तक पहुंचाना 
मेरी प्राथमिकता रहेगी। कार्यकर्ताओं 
के साथ बेहतर समन्वय स्थापित 
करना, संगठन और मीडिया के बीच 
संवाद को मजबूत करना तथा पार्टी 
के विचारों और नीतियों को प्रभावी 
ढंग से जनता तक पहुंचाना उनकी 
प्राथमिकताओं में शामिल रहेगा। मनोज 
कुमार झा ने पार्टी के सभी वरिष्ठ 
नेताओं, पदाधिकारियों, कार्यकर्ताओं 
एवं शुभचिंतकों का भी आभार व्यक्त 
करते हुए कहा कि उनका विश्वास 
और सहयोग आगे भी उन्हें संगठन 
के लिए पूरी निष्ठा से कार्य करने की 
प्रेरणा देता रहेगा।

अशवनी पाहवा | लुधियाना 
समर न्यूज 

महानगर के बहुचर्चित दिलरोज 
हत्याकांड में पंजाब एवं 
हरियाणा हाईकोर्ट ने बुधवार 
को बड़ा फैसला सुनाते हुए 
दोषी नीलम की फांसी की सजा 
को 30 साल की कठोर कैद में 
बदल दिया। शिमलापुरी में ढाई 
साल की मासूम दिलरोज कौर 
को जिंदा दफन करने के मामले 
में हाईकोर्ट ने उसकी दोषसिद्धि 
बरकरार रखी है। अदालत ने 
स्पष्ट किया कि 30 साल की 
सजा की अवधि में किसी तरह 
का रिमिशन नहीं मिलेगा। इसके 
साथ ही उस पर 50 हजार रुपये 
का जुर्माना भी लगाया गया 
है। हाईकोर्ट की पीठ ने माना 
कि अपराध बेहद गंभीर और 
जघन्य था, लेकिन मृत्युदंड को 
बरकरार रखने के बजाय सुधार 
और पश्चाताप की संभावना को 
भी सजा तय करते समय ध्यान 
में रखा गया। अदालत ने यह 
भी कहा कि दोषी के बच्चों को 
उसकी मां से हमेशा के लिए 
वंचित करने की स्थिति तक 
नहीं ले जाया जाना चाहिए।

लक्की भट्टी | लुधियाना 
समर न्यूज 

जिला फुटबॉल एसोसिएशन के 
चुनाव सौहार्दपूर्ण वातावरण में 
सम्पन्न हुए। चुनाव में वरिंदर शर्मा 
बॉबी को एसोसिएशन का अध्यक्ष 
चुना गया। वहीं नरिंदर सिंह मल्ली, 
रणबीर सिंह और मनप्रीत कौर ने 
उपाध्यक्ष पद पर जीत दर्ज की। 
चुनाव प्रक्रिया पूरी होने के बाद 
नई कार्यकारिणी का गठन करते 
हुए विभिन्न पदों पर पदाधिकारियों 
का चयन किया गया। नवनिर्वाचित 
अध्यक्ष वरिंदर शर्मा बॉबी ने सभी 
सदस्यों का आभार व्यक्त करते 
हुए कहा कि एसोसिएशन का मुख्य 
उद्देश्य लुधियाना में फुटबॉल को 
जमीनी स्तर पर मजबूत करना और 
युवा एवं प्रतिभाशाली खिलाड़ियों 
को आगे बढ़ने के बेहतर अवसर 

उपलब्ध करवाना है। उन्होंने कहा कि 
नियमित जिला स्तरीय प्रतियोगिताओं 
और प्रशिक्षण कार्यक्रमों के आयोजन 
के साथ उभरती प्रतिभाओं को 
उचित मंच प्रदान किया जाएगा। 
बॉबी ने कहा कि स्कूलों, कॉलेजों, 
फुटबॉल क्लबों और खिलाड़ियों 
के साथ बेहतर तालमेल स्थापित 
कर जिले में फुटबॉल गतिविधियों 
को और गति दी जाएगी। विशेष 
रूप से प्रतिभाशाली खिलाड़ियों की 
पहचान कर उन्हें उचित प्रशिक्षण 
और प्रतियोगितात्मक मंच उपलब्ध 
करवाने पर जोर रहेगा। उन्होंने कहा 
कि नई कार्यकारिणी एसोसिएशन का 
संचालन पारदर्शिता, आपसी सहयोग 
और खेल भावना के साथ करेगी। 
लुधियाना के फुटबॉल खिलाड़ियों 
और क्लबों के हितों को प्राथमिकता 
देते हुए जिले में फुटबॉल के विकास 
के लिए मिलकर काम किया जाएगा।

सहजप्रीत सिंह | लुधियाना 
समर न्यूज 

शहर में राह चलते लोगों से मोबाइल 
फोन झपटकर फरार होने वाले गिरोह 
के खिलाफ लुधियाना पुलिस ने 
बड़ी कार्रवाई की है। पुलिस ने तीन 
आरोपितों को गिरफ्तार कर उनके 
कब्जे से 23 मोबाइल फोन और 
एक एक्टिवा बरामद की है। गिरफ्तार 
आरोपितों की पहचान मनप्रीत सिंह, 
मनीष कुमार और रोहित लूथरा के 
रूप में हुई है। पुलिस अब बरामद 
मोबाइल फोन के वास्तविक मालिकों 
का पता लगाने में जुटी है। एडीसीपी 

समीर वर्मा, एसीपी किक्कर सिंह 
और थाना दरेसी के एसएचओ 
जसविंदर सिंह ने बताया कि शहर 
में लगातार सामने आ रही मोबाइल 
झपटमारी की घटनाओं को लेकर 
पुलिस टीम जांच कर रही थी। जांच 
के दौरान पुलिस को आरोपितों के 
संबंध में अहम सुराग मिले। इसके 
आधार पर पुलिस ने कार्रवाई करते 
हुए तीनों को गिरफ्तार कर लिया। 
पुलिस के मुताबिक आरोपित अलग-
अलग इलाकों में राह चलते लोगों को 
निशाना बनाते थे। मौका मिलते ही 
मोबाइल फोन झपटकर एक्टिवा से 
फरार हो जाते थे।

दलजीत विक्की | लुधियाना 
समर न्यूज 

केंद्रीय सड़क परिवहन एवं राजमार्ग 
राज्य मंत्री श्री अजय टम्टा के आज 
लुधियाना पहुंचने पर वरिष्ठ भाजपा 
नेता गुरदीप सिंह गोशा और खुशवंत 
सिंह गीगा के नेतृत्व में भाजपा 
कार्यकर्ताओं द्वारा लुधियाना रेलवे 
स्टेशन पर गर्मजोशी से स्वागत किया 
गया। इस अवसर पर श्री गोशा द्वारा 
केंद्रीय मंत्री को लोई और सिरोपा 
भेंट कर सम्मानित किया गया तथा 
जयकारों के साथ उनका स्वागत किया 
गया। श्री अजय टम्टा नशे के खिलाफ 
आयोजित जागरूकता यात्रा में शामिल 
होने के लिए लुधियाना पहुंचे हैं। इस 
अवसर पर पत्रकारों से बातचीत करते 
हुए भाजपा नेता गुरदीप सिंह गोशा 

ने पंजाब की मान सरकार पर तीखा 
हमला बोला। उन्होंने कहा कि आम 
आदमी पार्टी की सरकार पंजाब में हर 
मोर्चे पर विफल साबित हुई है। गोशा 
ने कहा कि नशे की सप्लाई लाइन जस 
की तस है। मान सरकार बड़े-बड़े दावे 
करती है, लेकिन जमीनी हकीकत यह 
है कि पंजाब के हर गांव और हर शहर 
में नशा मिल रहा है। सप्लाई लाइन 
टूटने के बजाय और मजबूत हुई है। 
उन्होंने कहा कि कानून-व्यवस्था पूरी 

तरह चरमरा गई है। पंजाब में फिरौती, 
हत्या और लूटपाट की घटनाएं आम 
हो गई हैं। खेलों और शिक्षा का बजट 
केवल कागजों तक सीमित है। झूठे 
ऐलानों के साथ मान सरकार सिर्फ 
विज्ञापनों की सरकार बनकर रह गई 
है। जमीन पर कोई परिणाम दिखाई 
नहीं दे रहा। उन्होंने कहा, “पंजाब की 
जवानी नशे की मार झेल रही है। हमारे 
मांओं के बेटे बर्बाद हो रहे हैं और 
सरकार सिर्फ बयानबाजी कर रही है। 

सहजप्रीत सिंह | लुधियाना 
समर न्यूज 

शहर में राह चलते लोगों से मोबाइल 
फोन झपटने वाले गिरोह के खिलाफ 
लुधियाना पुलिस ने बड़ी कार्रवाई 
की है। पुलिस ने गिरोह के तीन 
सदस्यों को गिरफ्तार कर उनकी 
निशानदेही पर 20 मोबाइल फोन, 
आठ मोटरसाइकिल और एक एक्टिवा 
बरामद की है। गिरफ्तार आरोपितों की 
पहचान अविनाश कुमार, पीयूष उर्फ 
कल्लू और अनमोल के रूप में हुई 
है। पुलिस अब बरामद मोबाइल फोन 
और वाहनों को अलग-अलग मामलों 

से जोड़ने में जुटी हुई है। पुलिस 
अधिकारियों डीसीपी हरपाल सिंह, 
एडीसीपी इन्वेस्टिगेशन रूपिंदर कौर 
भट्टी और सीआईए स्टाफ के अवतार 
सिंह ने बताया कि शहर में लगातार 
सामने आ रही मोबाइल झपटमारी की 
वारदातों को लेकर पुलिस टीमों की 
ओर से जांच की जा रही थी। 
इसी दौरान पुलिस को गिरोह के संबंध 
में महत्वपूर्ण सुराग मिले। सूचना के 
आधार पर पुलिस ने कार्रवाई करते हुए 
तीनों आरोपितों को काबू कर लिया।
जांच के दौरान पुलिस ने आरोपितों के 
कब्जे से एक मोटरसाइकिल बरामद 
की।

अशवनी पाहवा | लुधियाना 
समर न्यूज 

थाना डिवीजन नंबर-6 से महज 
100 से 200 मीटर की दूरी पर 
मंजू सिनेमा के पास स्थित जंडू 
टावर में चोरों ने बड़ी वारदात को 
अंजाम देते हुए एआर इंटरप्राइजेज 
के ऑफिस से करीब 20 से 25 
लाख रुपये की नकदी चोरी कर 
ली। वारदात शुक्रवार देर रात करीब 
3 बजे के बाद हुई। चोर रेलवे ट्रैक 
की तरफ से बिल्डिंग में दाखिल 
हुए और सबसे पहले ऑफिस के 
बाहर लगे सीसीटीवी कैमरों की 
तारें काटकर कैमरों को तोड़ दिया। 
इसके बाद शटर का ताला तोड़कर 
अंदर घुसे और अलमारी का लॉकर 
तोड़कर नकदी लेकर फरार हो गए। 

एआर इंटरप्राइजेज के मालिक 
कमल शर्मा ने बताया कि शनिवार 
सुबह चपड़ासी ऑफिस पहुंचा 
तो मुख्य दरवाजे का ताला टूटा 
मिला। अंदर सामान बिखरा पड़ा 
था और अलमारी व लॉकर के ताले 
भी टूटे हुए थे। सूचना मिलने पर 
उन्होंने मौके पर पहुंचकर जांच 

की तो लॉकर में रखी करीब 20-
25 लाख रुपये की नकदी गायब 
मिली। फर्म शैलर में इस्तेमाल 
होने वाली भारी मशीनों की बिक्री 
व मेंटेनेंस का काम करती है। 
चोरों ने इसी बिल्डिंग में स्थित एक 
सीए के ऑफिस का ताला भी तोड़ा। 
पुलिस जांच कर रही है कि वहां से 
कोई सामान चोरी हुआ है या नहीं। 
सूचना मिलते ही थाना डिवीजन-
6 व मिल्लरगंज चौकी पुलिस 
मौके पर पहुंची। फोरेंसिक और 
फिंगरप्रिंट टीम ने घटनास्थल से 
साक्ष्य जुटाए। पुलिस आसपास के 
सीसीटीवी कैमरों और रेलवे ट्रैक 
की ओर जाने वाले रास्तों की फुटेज 
खंगाल रही है। अज्ञात आरोपियों के 
खिलाफ मामला दर्ज कर उनकी 
पहचान के प्रयास जारी हैं।

लक्की मेहता | लुधियाना 
समर न्यूज 

विधानसभा उत्तरी के विधायक चौधरी 
मदन लाल बग्गा ने शुक्रवार को वार्ड-
91 के विवेक नगर और वार्ड-66 के 
अजीत नगर में सड़कों के पुनर्निर्माण 
कार्यों का उद्घाटन किया। इस दौरान 
उन्होंने वार्ड-91 के लोगों की समस्याएं 
भी सुनीं और मौके पर संबंधित 
अधिकारियों को उनके समाधान 
के निर्देश दिए। लोगों को संबोधित 
करते हुए विधायक बग्गा ने कहा कि 
मुख्यमंत्री मान सरकार ने साढ़े चार 

साल के कार्यकाल में जनहित से जुड़े 
फैसले लिए हैं। वर्ष 2022 में पंजाब 
की जनता ने पार्टी को जो प्यार और 
भरोसा दिया था, सरकार उसे विकास 
कार्यों के रूप में वापस कर रही है। 
बग्गा ने सरकार की विभिन्न योजनाओं 
का जिक्र करते हुए मुफ्त बिजली, 
महिलाओं को आर्थिक सहायता, हर 
परिवार को 10 लाख रुपए तक के 
मुफ्त इलाज और मुफ्त तीर्थ यात्रा 
जैसी योजनाओं को गिनाया। इस मौके 
पर तजिंदर सिंह राजा, मनीषा कपूर, 
गौरव बग्गा, गुरप्रीत सिंह, तजिंदर 
सिंह, मौजूद थे।

लक्की मेहता | लुधियाना 
समर न्यूज 

उत्तरी विधानसभा क्षेत्र के वार्ड नंबर 
90 स्थित साबुन बाजार की सड़कों 
और गलियों का कायाकल्प होने जा 
रहा है। विधायक मदन लाल बग्गा 
और सीनियर डिप्टी मेयर राकेश 
पराशर ने शनिवार को करीब 1.24 
करोड़ रुपए की लागत से इलाके की 
सभी गलियों के पुनर्निर्माण कार्य की 
शुरुआत की। लंबे समय से दुकानदारों 
और स्थानीय निवासियों की ओर 
से सड़कों के निर्माण की मांग की 

जा रही थी। विधायक बग्गा और 
सीनियर डिप्टी मेयर पराशर ने कहा 
कि स्थानीय लोगों और दुकानदारों की 
मांग को ध्यान में रखते हुए यह प्रोजेक्ट 
शुरू किया गया है। सड़कें बनने से 
बाजार में आने-जाने वाले लोगों के 
साथ दुकानदारों को भी राहत मिलेगी।
सीनियर डिप्टी मेयर राकेश पराशर 
ने बताया कि वार्ड 90 में जल्द ही 
शाहपुर रोड और मशीन मार्केट रोड 
का भी पुनर्निर्माण कराया जाएगा। वहीं, 
लकड़ी बाजार इलाके में लोगों के लिए 
वॉलीबॉल कोर्ट का निर्माण भी कराया 
जा रहा है।

सहजप्रीत सिंह | लुधियाना 
समर न्यूज 

शहर के व्यस्त मॉल रोड पर गुरुवार 
को तेज रफ्तार ट्रक की चपेट में आने 
से गंभीर रूप से घायल हुई एक्टिवा 

सवार महिला की 
शनिवार सुबह 
मौत हो गई। हादसे 
के बाद महिला को 
गंभीर हालत में 
डीएमसी अस्पताल 

में भर्ती कराया गया था, जहां करीब 
दो दिन तक उसका इलाज चला। 
महिला जिंदगी और मौत से जूझती 
रही, लेकिन शनिवार सुबह उपचार के 
दौरान उसने दम तोड़ दिया। जानकारी 
के अनुसार, गुरुवार को महिला 
एक्टिवा पर मॉल रोड से गुजर रही थी। 
इसी दौरान तेज रफ्तार ट्रक ने उसकी 
एक्टिवा को अपनी चपेट में ले लिया। 

टक्कर के बाद महिला सड़क पर गिर 
गई और ट्रक के नीचे आ गई। हादसा 
इतना भीषण था कि महिला गंभीर रूप 
से घायल हो गई। 
हादसे के तुरंत बाद मौके पर अफरा-
तफरी मच गई और आसपास के 
लोग मदद के लिए दौड़ पड़े। सूचना 
मिलने के बाद पीसीआर टीम मौके पर 
पहुंची और घायल महिला को उपचार 
के लिए डीएमसी अस्पताल पहुंचाया 
गया। उसकी हालत बेहद गंभीर बताई 
जा रही थी। डॉक्टरों की निगरानी में 
उसका लगातार इलाज चलता रहा, 
लेकिन करीब दो दिन तक जिंदगी के 
लिए जंग लड़ने के बाद शनिवार सुबह 
उसकी मौत हो गई। हादसे के बाद 
थाना डिवीजन नंबर-8 की पुलिस ने 
ट्रक को कब्जे में लेकर चालक को 
काबू कर लिया था। महिला की मौत 
के बाद पुलिस मामले की आगे की 
कार्रवाई में जुटी है।

सहजप्रीत सिंह | लुधियाना 
समर न्यूज 

चंडीगढ़ रोड पर एक तेज रफ्तार वाहन 
की टक्कर ने एक परिवार की खुशियां 
छीन लीं। सड़क हादसे में एक्टिवा 
सवार 20 वर्षीय नीतीश की मौत हो 
गई। नीतीश मंगली का रहने वाला था 
और किसी काम से एक्टिवा पर बाजार 
की तरफ जा रहा था। रास्ते में एक 
अज्ञात वाहन ने उसकी एक्टिवा को 
जोरदार टक्कर मार दी। टक्कर इतनी 
जबरदस्त थी कि नीतीश सड़क पर 
गिरकर गंभीर रूप से घायल हो गया।
हादसे के बाद आसपास के लोगों ने 
तुरंत मौके पर पहुंचकर घायल युवक 
को संभाला। लोगों की मदद से उसे 
उपचार के लिए सिविल अस्पताल ले 
जाया गया, लेकिन डॉक्टरों ने जांच के 
बाद उसे मृत घोषित कर दिया। हादसे 
के बाद परिवार में चीख-पुकार मच 
गई।
{पांच साल पहले पिता की भी हुई 
थी मौत... रिश्तेदार राहुल ने बताया 
कि नीतीश के परिवार ने पहले भी 
बड़ा दुख झेला है। करीब पांच वर्ष 
पहले उसके पिता का निधन हो गया 
था।

मामले के अनुसार, शिमलापुरी में 
पंजाब पुलिस के हेड कांस्टेबल 
हरप्रीत सिंह अपने परिवार के साथ 
रहते थे। उनकी ढाई साल की बेटी 
दिलरोज कौर भी उनके साथ रहती 
थी। पड़ोस में नीलम अपने दो बच्चों 
के साथ रहती थी। अभियोजन के 
अनुसार, बच्चों के बीच होने वाली 
छोटी-मोटी बातों और परिवारों के 
बीच रंजिश के चलते नीलम के मन में 
दिलरोज के परिवार के प्रति नाराजगी 
बढ़ी। बताया गया कि हरप्रीत सिंह 
बच्चों के लिए खिलौने, कपड़े और 
अन्य सामान लाते थे। नीलम के बच्चे 
भी ऐसी चीजों की मांग करते थे, जिन्हें 
वह पूरा नहीं कर पाती थी। अभियोजन 
ने इसे हत्या के पीछे का एक कारण 

बताया था। हालांकि, हाईकोर्ट ने कहा 
परिस्थितिजन्य साक्ष्य वाले मामलों में 
अपराध का मकसद अलग-अलग 
तरीके से समझा जा सकता है और 
केवल कथित मकसद में अंतर से 
अभियोजन का मामला खत्म नहीं 
होता।
ਢਞ{ਢ28 नवंबर 2021 को स्कूटी पर ले 
गई थी दिलरोज... 28 नवंबर 2021 
को दिलरोज घर के बाहर खेल रही 
थी। अभियोजन के अनुसार, नीलम 
उसे अपने साथ स्कूटी पर बैठाकर 
एल्डिको के पास सुनसान जगह पर 
ले गई। वहां पहले से खोदे गए गड्ढे में 
बच्ची को दफना दिया गया। बच्ची की 
मौत दम घुटने से हुई थी। बच्ची के 
लापता होने के बाद परिवार ने पुलिस 

को सूचना दी। पुलिस ने आसपास के 
CCTV कैमरों की फुटेज खंगाली तो 
नीलम बच्ची को स्कूटी पर ले जाती 
दिखाई दी। पूछताछ के दौरान उसकी 
निशानदेही पर बच्ची का शव बरामद 
किया गया। इस मामले में शिमलापुरी 
थाने में हत्या, अपहरण और साक्ष्य 
मिटाने से संबंधित धाराओं के तहत 
केस दर्ज किया गया था। हाईकोर्ट ने 
अपने फैसले में कहा कि अभियोजन 
ने घटनाओं और परिस्थितिजन्य 
साक्ष्यों की पूरी कड़ी स्थापित कर दी 
थी और उपलब्ध साक्ष्य आरोपी की 
अपराध में संलिप्तता की ओर स्पष्ट 
रूप से इशारा करते हैं। इसी आधार 
पर अदालत ने दोषसिद्धि में हस्तक्षेप 
करने से इनकार कर दिया।

{2024 में सेशन कोर्ट ने सुनाई थी 
फांसी... लुधियाना की सेशन अदालत 
ने 12 अप्रैल 2024 को नीलम को 
दोषी ठहराया था। बाद में उसे मृत्युदंड 
की सजा सुनाई गई। इसके खिलाफ 
नीलम ने पंजाब एवं हरियाणा हाईकोर्ट 
में अपील दायर की थी। हाईकोर्ट ने 
अब दोषसिद्धि बरकरार रखते हुए 
मृत्युदंड को 30 साल की कठोर कैद 
में बदल दिया है।
{हाईकोर्ट के फैसले से फांसी टली, 
लेकिन 30 साल की कैद तय...
हाईकोर्ट के आदेश के बाद नीलम को 
अब 30 साल की कठोर कैद काटनी 
होगी और इस अवधि में रिमिशन का 
लाभ नहीं मिलेगा। अदालत ने उस पर 
50 हजार रुपये का जुर्माना भी लगाया 
है। इस तरह हाईकोर्ट ने दोषसिद्धि को 
बरकरार रखते हुए केवल सजा की 
प्रकृति में बदलाव किया है। दिलरोज 
हत्याकांड में सेशन कोर्ट के फैसले के 
खिलाफ हुई अपील में दोषी पक्ष की 
ओर से सजा में राहत की मांग की गई 
थी, जबकि बच्ची के परिवार की ओर 
से मामले में कड़ी सजा की मांग की 
गई थी। हाईकोर्ट के फैसले के बाद 
आगे की कानूनी प्रक्रिया का रास्ता भी 
खुला है।

पड़ोस के बच्चों के खिलौनों से बढ़ी थी रंजिश

जानकारी देते एडवोकेट परोपकार घुम्मन, एडवोकेट अतुल, पिता हरप्रीत सिंह व माता किरण कौर।

नशे के आरोप में पकड़े युवक, कार्रवाई 
में देरी पड़ी भारी, एसएचओ लाइन हाजिर

सहजप्रीत सिंह | लुधियाना 
समर न्यूज 

थाना डहेलों के अधीन पड़ते इलाके 
गोपालपुर गांव की दाना मंडी के पास 
खाली प्लाट में कथित तौर पर नशे का 

सेवन कर रहे तीन 
युवकों को निहंग 
सिखों ने पकड़ा था। 
इसके बाद युवकों 
के साथ मारपीट 
का वीडियो सोशल 

मीडिया पर वायरल हो गया। युवकों 
को पुलिस के हवाले किए जाने के 
बाद उनके खिलाफ कार्रवाई में देरी की 
शिकायत पुलिस कमिश्नर स्वपन शर्मा 
तक पहुंची। शिकायत का संज्ञान लेते 
हुए कमिश्नर ने डेहलों थाना प्रभारी 
इंस्पेक्टर विजय कुमार को पुलिस 
लाइंस भेज दिया है। साथ ही उनके 
खिलाफ विभागीय जांच के आदेश 

दिए गए हैं। मामला उस समय सुर्खियों 
में आया था, जब कुछ निहंग सिखों ने 
गोपालपुर की दाना मंडी के पास खाली 
प्लाट में तीन युवकों को कथित तौर 
पर नशे का सेवन करते हुए पकड़ा। 
इसके बाद युवकों के साथ मारपीट 
की गई। वायरल वीडियो में एक युवक 
को खंभे से बांधा हुआ दिखाई देता 
है। कुछ लोग उसे चप्पलों और हाथों 
से पीटते नजर आते हैं। युवक हाथ 
जोड़कर छोड़ने की गुहार लगाता दिख 
रहा है। बाद में तीनों युवकों को पुलिस 
के हवाले कर दिया गया था।
पुलिस के अनुसार, युवकों की पहचान 
अजय शर्मा, आकाशदीप और 
गुरकीरत सिंह के रूप में हुई है। इनमें 
से दो युवकों ने पंजाब पुलिस का लोगो 
लगी काली टी-शर्ट और खाकी रंग की 
पैंट पहन रखी थी। पुलिस ने स्पष्ट 
किया कि तीनों में से कोई भी पुलिस 
कर्मचारी नहीं है।

नीलकमल मोनू | लुधियाना 
समर न्यूज 

भगवान वाल्मीकि प्रकट दिवस के 
उपलक्ष्य में आयोजित होने वाले 
राज्य स्तरीय समारोह की तैयारियों को 

लेकर रविवार, 27 
सितंबर को लुधियाना 
के सर्किट हाउस में 
बैठक आयोजित की 
जाएगी। यह बैठक 

भावाधास लुधियाना के नेतृत्व में 
नरेश धींगान की अगुवाई में होगी। 
बैठक में लुधियाना सहित विभिन्न 
विधानसभा क्षेत्रों से पदाधिकारी एवं 
कार्यकर्ता शामिल होंगे। इस दौरान 
समारोह की तैयारियों को लेकर अलग-
अलग पदाधिकारियों को जिम्मेदारियां 
सौंपी जाएंगी।

मनिंदर सिंह लाड्डी | लुधियाना 
समर न्यूज 

ऐतिहासिक छपार मेले में शनिवार 
को धार्मिक माहौल के साथ पंजाब 
की पंथक सियासत भी चर्चा के 
केंद्र में रही। शिरोमणि अकाली दल 
और वारिस पंजाब दे की ओर से 
आयोजित अलग-अलग राजनीतिक 
सम्मेलनों में नेताओं ने अपने-अपने 
मुद्दे उठाए। इस दौरान सुखबीर सिंह 
बादल और बिक्रम सिंह मजीठिया 
ने विरोधियों तथा वारिस पंजाब दे 
की राजनीतिक भूमिका पर निशाना 
साधा, जबकि मनप्रीत सिंह अयाली 
ने अपने मंच से पंजाब और पंथ से 
जुड़े मुद्दों को प्रमुखता से उठाया। 
सुखबीर बादल ने वारिस पंजाब 
दे की राजनीतिक सक्रियता पर 

सवाल उठाते हुए कहा कि इससे 
पंथक वोट के बंटवारे की स्थिति 
बन रही है। उन्होंने पंजाब सरकार 
की कार्यप्रणाली, कानून-व्यवस्था 
और नशे समेत विभिन्न मुद्दों को 
लेकर भी हमला बोला। इससे 
पहले भी बादल इन मुद्दों पर 
सरकार और वारिस पंजाब दे को 
लेकर अपनी बात रख चुके हैं। 
वहीं बिक्रम मजीठिया ने भी 
अकाली दल के मंच से विरोधियों 
पर निशाना साधते हुए पार्टी की 
राजनीतिक भूमिका को सामने 
रखा। दूसरी ओर मनप्रीत सिंह 
अयाली ने वारिस पंजाब दे के 
मंच से पंजाब के अधिकारों, 
पंथक मुद्दों और नशे की समस्या 
पर जोर दिया। अयाली जून 2026 
में वारिस पंजाब दे से जुड़े थे। 


